
Pijjutigillugit Inuit Tapiriikkut Kanatami 

Inuit Tapiriit Kanatami (ITK) Canada-limaami pijjutiqaqtigijaullutik katujjiqatigiigijauvut 60,000-luangujunut Inunnut,

amisuuniqsaujullu nunaliqaqtutik sitamaujuni (4) aviktuqsimanirijangini Canada-up Ukiuqtaqtungani, piluaqtumik,

Inuvialuit Nunalirinirmi Angirutiqaqsimajut Aviktuqsimaningani (Nunatsiarmi), Nunavut, nunavik (Quebec Taqrangani),

ammalu Nunatsiavut (kanangnangani Labrador). Katillugit, taakkua sitamaujuit aviktuqsimaningit Inuit Nunagivangat,

Nunavut Canada-mi. Ilaqaqput 53-ngujunik nunaliujunik ammalu 35%-nganik Canada-up nunarjuangata angininganit

anginiqaqtuulluni ammalu 50 pursantinganik tariup sigjagijanginniittuullutik.

Tukisinaqtuullutik nunalirinirmut angirutigijausimaliqtut Inuit Nunanganni suli aaqqiigiarutiuvalliammata katujji -

qatigiigijatta aulatsiniqarnirminni piliriaksarijanginut. Taakkua nunaliriniit nalunaiqtausimammata mianirijausimallutik

angiqsimautiuninginik maliklugit aviktuqsimaningit 35-mi uqaqtausimajut Canada-up Piqujarjuangani, 1982, ammalu

suli piliriaksaqarutigigattigu piliriqatiqarniarnittinnik Government-tuqakkunnik tamarmiluktaaq iluikkautillugit

atuliqtitausimaliqullugit. Malittiaqtutik pigiaqtitaunirminni pijjutigijaulilauqtunik, ITK-kut Inuit pijunnautigijanginik

ammalu pisimalirumajanginik pijjutiqaqtigijauvut Canada-up quttingningatigut niruarviqarunnaqtitaullutik

aulatsijjutiujutigut pijjutiqarnirmi tamainik Inuit aviktuqsimanirijanginik.

ITK-kut sapujjigiaqtiuvut maligaqutiujunik, piliriangujunik ammalu pijittirarutiugijaujunik piliriaqarutiksanik Inuu -

qatitta inuusilirinirmi, piusituqalirinirmi, government-lirinirmi ammalu avatilirinirmi pivalliajulirinirijanginnut.

ITK-kut timingat aulataummat Katimajinit ukunanngat ilagijauqataujunit:

         • Angijuqqaaq, Inuvialuit Nunalirinirmi Aviktuqsimaningani Corporation-ngat

         • Angijuqqaaq, Makivik Corporation-ngat 

         • Angijuqqaaq, Nunavut Tunngavik Timiqutingat

         • Angijuqqaaq, Nunatsiavut Government-ngat 

Ilautillugit niruarunnaqtitaullutik ilagijauqataujunut, ukuattauq niruaqłijunnaratik Aatainnaqtumik Ilagijau qa tau -

vakkivut Pijjutiqaqtigijaullutik Katimajini:

         • Angijuqqaaq, Inuit Ukiuqtaqtumi Katimajirjuangit Canada-mi

         • Angijuqqaaq, Pauktuutit Arnait Inuit Canada-mi

         • Angijuqqaaq, Canada-limaami Makkuktut Inuit Katimajirjuangit

Ijjuaqtaugiaqanngittuq © 2016

Tamatta imminiiqtuqaqtillugu aktuqtausimavaktuinnauvugut. Isumagivaqput taikkua imminiiqtutik tuqulauq -
simajut ammalu angijualummik qiksaarutigivaqput qaujimagatta inuuqatigiinnivut mikilligiaqtitausimalirmat
taimauqataujunniirmata inuusittinni sivummukpallianiqaqtilluta. Tamattaulluta asiujisimanirijattinnik uqallau -
siqariamik aksururnarmat, kisianilu nanisivallialiratta qanuq tamanna aksururnammarikkaluaqtillugu piliriari -
junnarajarmangaattiguu.

Inuit Tapiriikkunnut qulliqpautisimalugu sivulliqpautitaksarigattigu piliriaksarijattinnit, suurlu nalunailaurattigu
2016-2019-mut Parnautiliarisimajattinni ammalu Pilirianguliqullugit Parnagutigisimajattinni, pilirianguliqullugit
imminiiqattaqujinnginniujut Inuuqatigijattinni. Imminiiqattarniq nuqqaqtitausimalirunnartuunluni aanniaqar -
nanngittulirinirmut tuaviurnaqsisimammat nunaligijattinni, ammalu Canada-mi Inuit Imminiiqattaqu jin ngin -
nilirinirmut Parnautigisimajangitigut (NISPS;  “Parnautiit “), tamanna piliriangujariaqaliqsimajuq piliriarival -
lialirattigu qaujisaqtausimaninginit nalunaiqtausimalilauqtutigut, Inungnut Turaangatitausimallutik piliriarillutigu
asijjiqtaujjutiujunnaqtunut inuit inuuqatigiinginni. Atuliqtittisimaniq NISPS-nik pimmariulluni piliriaqaqpallianiuvuq mikilligiaqtittigiarnirmi qanuq
imminiiqattarniujut Inungni akulaitiginiriliqsimajanginut isumagillugit Canada-limaami Canada-miut quttingnirijangit uvvaluunniit attingniqsaulutik.

Qaujimagatta sivulirilauqtavut inuit imminiiqpaktut amisuuvalaunngikkaluarmata. Inuusiq aksururnaqtuujunnaqpalaurmat taissumanituqautillugu
kisianili inuuqatitta atuqpalliavalauqtangit inuusirminni ajjigilaunngimmagit ullumiuliqtumi ilagiingujunit atuqtauvaliqtunit. Sivulirilauqtavut Inuit
sanngijummariulaurmata ammalu makigiakkannirunnaqtuullutik sunatuinnamit tikitauvannirminnit inuusirminni, ammalu aksururnaqtuk -
kuuraluaqtutik kajusiinnarasugunnalaurmata, tamakkualu pijjutigillugit tavvaugatta ullumi. Inuqutivut aksuruliqsimatillugit pijariaqaqtanginik
atuinnautivvigijariaqarattigu — piluaqtumik makkuktuqutigijavut — ikajuqsigaujariaqarninginik atuinnauvvigilutigu sanngijuuttiarunnaqullugit
ammalu makigiakkannirunnarniaqullugit inuusirminni.

Parnautiliangusimajut aaqqiksuqtausimammata imminiiqattaqujinnginnilirinirmi pilirianguliqsimajunut Canada-limaami, aviktuqsimaniujuni,
ammalu nunaliujut quttingnirijangini aaqqiumaninginut maliktitausimaliqullugit. Ilijausimalirniarmata ammalu ikajuqsirutausimalirlutik nunaliujuni
ammalu aviktuqsimaniujuni imminiiqattaqujinnginnilirinirmut pilirianguliqsimajunut.

NISPS taakkua Inungnik katinngaliqtittisimammata tukisiumaqatigiingningitigut suna pijjutigijaullutik imminiituinnariaqarnirnut attanaqtu -
miilirutiuvammangaata, ammalu qanuq nalunaiqtausimavalirunnarajarmangaata ikajurutiksaunajaqtunik ammalu piliriaqarialirlutik imminii -
tuinnariaqarnirnut attanaqtumiiliqsimajunut amisuunnginniqsauliqullugit qanuilingalirnirmut tikisimalirviuvaktunut imminiirumalirlutik
isummiqsimalirutiuvaktunut.

Taakkua NISPS ingirrattiaqtitauningit tunngavviqarniarmata piliriarijattinnut piliriaqaqatiqaqtuta ikajuqtigililauqtattinni aaqqiisimalirnittigut
uvvaluunniit aaqqiisimalirniarnittigut tigumiaqtigijaujunik Canada-up, aviktuqsimaniujut, ammalu nunaliujut quttingnirijangitigut. Isumavugut
atuliqtittivallialirni pilirianguliqsimajutigut inulimaat tusaqtitausimalirniarmata katujjiniqaqtutik piliriaqaqatiqarnittigut. Aturniqarniaqpata
sapujjigiaqsimalirnivut piliriaqalirnittinni tamakkuninga, tavvakautigiujjaanngimmata, kiinaujaqutiqariaqarniaqtutiklu piliriaqarutiksanik, ammalu
turaarvigigiaqsimalugit aaqqiisimaliriarniqtigut inuuqatigiiktut ajjigiiktitausimalirniksangita, nunaliujumi qanuinngittiqaqtitaulirningita, ammalu
piusituqarijaujut kajusijunnaqtitauqullugu.

Amisut Inuit ikajuqsimammata aaqqiksuanguvalliatillugu Canada-mi Inuit Imminiiqattaqujinnginnilirinirmut Parnautinik. Ukua ikajuqatalaulauqtut
aaqqiksuivallianirmut ilitarijumavakka Inuit Tapiriikkunnut Kanatami (ITK) Katimajingit, Canada-mi Inuit Aanniaqarnanngittulirinirmut
Katimajiralaangit, Alianait Inuit Isumakkut Aanniaqaliqujinnginnirmut Uqaujjuigiaqtiullutik Katimajiralaangit, ammalu Canada-limaami Inuit
Makkuktut Katimajirjuangit. Taakkua timiqutigijaujut aturniqammariktutigut ikajurniqalaurmata ammalu uqausiksarijaminnik saqqiiqat -
talaurningitigut taakkuninga titiraqtausimajunik aaqqiksuisimalirunnalauratta. ilitarisimaqataujumavakka Canada-mi Aanniaqsiurtilirijirjuakkut;
Canada-mi Isumakkut Aanniaqarnanngittulirijikkut Katimajirjuangit; Dr. Allison Crawford Uirijjutiuvaktulirinirmi ammalu Isumakkut Aanniaqaliq -
pannirmut Iqqanaijarvianit; Jack Hicks, Ilagijauqataulluni Ilisaijimmarik, Nunaliujumi Aanniaqarnanngittulirijikkut ammalu Aanniarnaqaq -
tulirijikkunnit, Saskatchewan Silattuqsarvingani; ammalu Dr. Brian Mishara, Isumatarijaujuq Qaujisarnilirijit ammalu Sapujjigiaqtikkunni
Imminiiqattaqujinnginnilirinirmut ammalu Aniqtirijunniirumajunut Iikajuqtiuvaktulirinirmut, Montreal-mi Quebec Silattuqsarvingani, tuki -
muaktiulaurninganut ammalu ikajurniqammariktutigut naammanngitjutiujunut uqaujjuigiaqtiulaurninganut sanngittigiaqtitausimaliqullugit
Parnautit. Kingullirmikli, quviasugutillugit pattaktuqpakka Inuit Tapiriikkunnut Kanatami NISPS-nik uukturautiliurtiullutik piliriaqaqtigijaujut,
piliriaqarjuaqsimaninginik taakkuninga parnautinik aaqqiksuivallialilaurnirmit pijariiqtausimalirninganut tikittugu.

Nakurmiik,

Natan Obed



2.   Naigligiaqtausimajut Isumatait Uqausiksangit

Canada-mi Inuit imminiiqattarningit quvvasiksisimallarilirningat anginiqpaulluni tuaviurnaqsisimammat pijaritujummariulluni
piliriaksariliqsimajangini inuuqatittinni ammalu Canada-up quttingnirijanganit pilirianguqujaullariliqsimallugu tiliurutausimalirpuq.
Sitamaullutik (4) Inuit aviktuqsimanirijangit Canada-mi (Inuvialuit Angirutiqaqsimaningata Aviktuqsimaninga Nunatsiarmi, Nunavutmi,
Nunavikmi Quebec Taqrangani, ammalu Nunatsiavutmit Labrador kanangnangani), katittugit qaujimajaullutik Inuit Nunangannik,
imminiiqattaqtunut quttingniqaliqsimammata 5-nit 25-ngiqtarunnaqtugit quttingnirijauniujunut imminiiqattaqtunit Canada-limaami.

Taimannganituqamit, Inuit, ajjiqaratik imminiiqattaqtut quttingniqaluaqpalaunngikkaluarmata. Silarjualimaamiuni, Silarjuarmi
Aanniaqarnanngittulirinirmut Katujjiqatigiingit nalunaijaisimammata imminiiqattarniq angijummariummat kisianilu nuqqaqti -
tausimalirunnaqtuulluni kikkutuinnani aanniaqarnanngittulirinirmi naammanngittuuniqaliqsimaniummat.1 Kikkutuinnat aannia -
qarnanngittulirinirmi tuaviurnaqtuuliqsimammat Inuit Nunanganni nuqqaqtitausimalirunnaqtuulluni ammalu nuqqaqti tau si -
maliriaqarłuni. 

Inuuqatigiiktuni imminiiqattaqtut quttiktummariuningit amiqqarijaullutit piliriaksarijauliqsimammata Inuit Nunalilimaanginni, kisianilu
imminiiqattaqujinnginnirmut piliriangujut atuni nangminiq aulatsiniqarvigijattinni tunngavviqaqtitausimanngimmata ajjigiiktunut
tukisiumanirijaujunut ilagijauqatauvannirnut taimaulirutiuvaktunut imminiituinnariaqaqtunut attanaqsisimalirutiuvaktuni. Tamak -
kununga ajjirlagillugu, ajjigiiktunik, qaujisaqtausimajunut nalunaiqtausimallutik tunngavviqaqtitaujunut, Inungnut turaangallutik
piliriangulirajaqtunik amiqqaqatigiinnginnatta piliriaqarnittinni imminiiqattaqujinnginnilirinirmut Inuit Nunalilimaangini tusauma -
lirutiunajaqtunik katinniqaqtuta piliriaqalirajarnittinnut. 

Taakkua NISPS-nut parnautiliangusimajut niriungniqarmata imminiiqattaqujinnginniliriniq amiqqaqtaulluni Canada-limaami,
aviktuqsimaniujuni, ammalu nunalilimaani piliriangulirajarningata ilagijauniqaqtittilutik kikkutuinnanik, ilagiingujunik, ammalu
nunaqqatigiiktunik. Katinniqaqtuta piliriaqaqatigiilirutiksanik imminiiqattaqujinnginnilirinirmut pitaqalirutiummata Inuit Nunalili -
maanginnit asijjirutiusimalirajaqtutik tamattaulluta qaujimanirijattigut, atuqsimajattigut ammalu qaujisainiqaqsimanittigut
imminiiqattarniliriniq piliriangulirniaqullugu.

Taimannailirajartuq quvvaqtittigiaqsimalirniqtigut ajjigiiktumik tukisiumaqatigiinnittinnik sunallattaangunirijanginik ammalu
takuksaunngittutigut attanaqtumiiliqpannirmut ilagijauqatauvaktunut imminiiqattarniujunut Inuit inuuqatigiingini, maligaqutitigut
tukimuagutiksaqaliqtittiniqtigut aviktuqsimaniujut ammalu Canada-up quttingnirijanginni qaujisaqtausimajunit nalunaiqtausimallutik
pilirianguliqsimajunut imminiiqattaqujinnginnilirinirmi, ammalu nalunaijausimalirniqtigut tigumiaqtigijaujunik ammalu qanullattaaq
piliriaqaqtiuninginik imminiiqattaqujinnginnilirinirmi. Taakkua NISPS parnautiliangusimajut nalunaijaisimammata qanuq ajjigiin -
ngiuqtut tigumiaqtigijaujut aturniqaqtutigut aaqqiksuiqatigiiksimalirunnarmangaata atuliqtittiniarnirmi inuusiup tamaitiguungallugu
piliriaqalirutiunajaqtunik imminiiqattaqujinnginnilirinirni.

NISPS-nut parnautiliangusimajut quvvaqtittigiarutiuniarmata siammaktitausimalirniksangita piuniqpaujutigut pilirijjusiulirajaqtunik
imminiiqattaqujinnginnilirinirmi, sanarrutiksaqaliqtittilutik qaujigiaqtaujjutiksanik pilirianguliqsimajunik, ikajuqataulirlutik Inunnit
sivuliqtiqaqtutik qaujisarniujut kajusititausimaninginut, sivuliqtiqarutiulirlutik ammalu katujjiqataulutik maligaqutinik aaqqiksuisi -
malirajarnirmut ikajuqsiniqalirajaqtunik imminiiqattaqujinnginnilirinirmi piliriangujunut, ammalu turaangatitaujunut surusiit ammalu
makkuktuit qanuinngittiaqtuulutik piruqpalliatitauniksangit tunngavviulirniarlutik qanuinngittiaqtuullutik inuuqatigiinik pitaqa -
liqujinirmi.

Nalunaijaqtausimallutik turaarviunasuarajaqtut ammalu piliriarilirajaqtangit Inuit Tapiriikkut Kanatami imminiiqattaqujinnginnilirinirmi
Inuit inuuqatigiingini pilirianguniqarmata 6-ngullutik sivulliqpautitaksarijaujuni: (1) inuuqatigiiktut ajjigiiktitaulirniksanginik
pitaqaliqtittigiarnirmut, (2) piusituqaup kajusijunnaqtitauniksangata aaqqiisimalirniksamut, (3) kamagijaqattiarlutik piruqsaijiulirniq
Inuit surusinginik irnianguninginit, (4) kajusiinnaqtitausimallutik isumakkut aanniaqaliqtailimajulirinirmi pijittirarutiujut atuinnau -
liqtitauqullugit Inunnut, (5) mamisainiq aksururnaqtukkuurutiusimanikunit ammalu qiksaarutiunginnaqtunit, ammalu (6) aulajjai -
giarniq Inuit qaujimajatuqangitigut pijjutigillugit makigiakkannirunnaqtuuningit ammalu imminiiqattaqujinnginniliriniq.

ilaalu atuni sivulliqpautitaksaqutiujut iluanni sivummugiaqtittijariaqarniq taimaujariaqallariktillugit ingirrattialiqtitauqullugu imminii -
qattaqujinngnginnilirinirmi piliriangujut inungni, parnautiliarisimajavut niriungniqarmata tamaitiguuqtitausimallutik, atautsik -
kuuqtitaullutik pilirianguliqtut tamaini 6-ngullutik sivulliqpautitaksaujunut tavvatsatuutillugu aturniqaqtutigut mikilligiaqtitau -
simalirutiksangita quttingnirijausimaliqsimanirnut imminiiqattaqtulirinirmi. Inuit Tapiriikkut Kanatami sivummugiaqtittisimalirniarmata
atuni turaarviksaqutigijaujuni sivulliqpautitaksaqutiujuni piliriaqarnirmiktigut nangminiq piliriarijunnaqtaminni ammalu
piliriaksariliqsimajamiktigut ammalu piliriaqaqatiqalirniarłutik government-gijaujunik ammalu Inuit aviktuqsimanirni katujjiqati -
giigijanginik sapujjigiaqtausimaliqullugit ammalu ikajuqsigauliqullugit taimaulianikłutik Inuit aviktuqsimaningini parnautiliari -
jausimajut ammalu imminiiqattaqujinnginnilirinirmi pilirianguliqsimajut.

3.  Sivulinga

Atuni sitamaullutik aviktuqsimanirijangit Inuit Nunanganni tiliuriqattaqsimalirmata amisukallauliqtunut ukiunut pilirianguliqullugit
quvvasiksigiaqsimalirningita quttingnirijaujunut imminiiqattaqtunut Inungni, taimannaikkaluaqtillugulu imminiiqattarniq suli
tuqujjutigijauvaktuni sivulliqpauqataummat inuuqatittinnit, piluaqtumik makkuktuqutittinni. Amisurjuammariullutik Inuit imminiiq -
tutik tuqujjutiqaqattaqsimalirningit ukiugasauliqtunut angiluammariktumik aktuisimaniqalirmata inugianngittuullutik inuuqatigiittut
inugiangnirijanginik ammalu aktuqtausimajuinnaulluta tamakkunanngat. imminiiqattaqtunut Inuit Nunanganni quttingningita
quvvasiksigiaqsimaningit kikkutuinnanut aanniaqaliqtailimajulirinirmi tuaviurnaqsisimammata pigiarngarviulauqtunut tukisiuma -
jattinnut ammalu, tamattaulluta, piliriaksariliqsimajattinnut ammalu asijjiriaqsimalirunnavigijattinni qanuittuuninginit.

NISPS-ngujut sanarrutiksaliangusimammata ikajurutiksaullutik nunaliujumi pijittiraqtiuvaktunut, maligaqutiliuqtinut, ammalu
government-ngujunut piliriaqaqatigiinninginni mikilligiaqtitausimaliqullugit Inunni imminiiqattaqtunut quttingnirijaujut naliqqau -
liqtitaugiarlutik uvvaluunniit mikiniqsauliqtigiarlugit Canada-miulimaani quttingnirijaujunut. Taassumunga turaarviunasuaqtumut
tikisimalirajarniqput ilaqarmata piliriaqalirajarnittinnik iluikkautillugit ammalu amisuilingajuullutik takussaunngittutigut ilagijau -
qataujunik pitaqalirutiuvaktunik imminiituinnariaqarninginut attanaqtumiilirutiuvaktuni nunaligijatta iluani. Quvvaqtittigiaq -
simaniarmata piuniqpaatigut piliriaqarusiuvaliqtut siammaktiqtausimalirniksangita imminiiqattaqujinnginnilirinirmi, sanarrutiksa -
qaliqtittilutik qaujigiaqattarnirni piliriangunirijaujunik, ikajuqataulirlutik kajusititausimallutik inunnit sivuliqtiqaqtutik qaujisarniujunut,
sivuliqtiqaliqtittilutik ammalu ikajuqatigiiklutik piliriaqaqatigiilirnirmik maligaqutinik aaqqiksuinirmi ikajuqsiniqaqtunik imminii -
qattaqujinngnginnilirinirnut, ammalu turaangatitaulutik qanuinngittiaqtuulutik surusiujut makkuktuillu pivalliatitaulirniksangita
tunngavvigijaulirniarlutik qanuinngittiaqtuullutik inuuqatigiingulirajaqtunut.

Inuit Nunanganni imminiiqattaqtunut quttingnirijaujut qanuinniqarniujunut nalunaiqsijjutiummata inuusimiktigut ammalu
kiinaujaliurasuaqpannirmiktigut ajjigiiktitaunnginniujunut taimaunginnaqsimajunut Inuit Nunangannirmiuni ammalu tamainnikasak
asinginni aviktuqsimanirijaujunit Canada-mi taimanngani Inuit inuuqatigiiktut aktuqtauvalliasimalilauqtillugit nunaliqarviujunut
katitauvalliasimaliqtillugit nuktiqtitauvalliallutik nunamiutauniminnit atainnaqtumut nunaligijaujunuaqtitausimalirninginnut.
Inuuqatitta aksururnaqtukkuursimaningit iliqqusiminni atuqpaktatuqangat asijjiqpalliatitauliqtillugu, ilaqaqtillugit akiraqturtau -
vanninginik ammalu inuuqatigiiktunit ajjiutitaunngiqattarninginnik nunaliujuni, inuusirmiktigut pijaritujunik atuqpalliajjutiulilaurmata
pitaqalirutiullutik imminiituinnariaqaqtunut attanaqtumiititauvanniuliqtunit nunaligijattinni.

Tamakkua ajjigiiktittinnginniujut pijaritujuuliqtittisimammata Inuit pisimaliriaqaqtaminnik pisimalirasukpanninginut ammalu
taimannaitsariaqaratik aksuruliqtitauvaktutik inuuqatitta inuusinginni. Ajjigiiktittinnginniujuq tamatumani pijjutiqarmat pittian -
ngittuullutik, taimannaitittinngitsunnaqtutik ajjigiinngittinirmik inuusingitigut ammalu kiinaujaliurningitigut qanuilingatittiniujunut
pijjutigisimallugit iliqqusituqarijaujut uvvaluunniit asingitigut akiraqtuiniqtigut, ammalu government-ngujuit tamakkuninga
ajjigiinngitittiniujunik piliriaqaliqsimannginninginit. Aaqqiksuisimalirniq Inuit naliqqautitaulirajarningita tukiqarmat nungutitau -
simaliqtittinajarningata pittianngittuullutik ammalu taimannaitittinngitsunnaqtutik ajjigiiktittinngnginniujunik suurlu iglulirinirmi,
ilinniarnilirinirmi, ammalu aanniaqarnanngittulirijjutit atuinnauliqtitauningita nalunaiqsijjutiusimalirtik uqausitta, piusituqatta ammalu
kinaunitta aturniqaqtuuninginik.

Canada-up Government-ngat imminiiqattaqujinngnginnilirinirmi piliriangujut Inuit Nunanganni piliriaksarijaujunik ilitaqsisi -
maliriaqalirmata ammalu piliriaqalirlutik pilirianguliriaqaqtunik. Isumaginasugiamikluunniit ajurnarmat qanuititaunajarmangaalliit
piliriangujuqariaqalirajaqpata taimannaittut nunaliujumi qallunaat nunanganni Canada-mi inugiangniqaqtuni Inuit Nunangattitut
aksururutiqaliqsimajuqaqpat imminiiqattarninginut quttingniqaqtuullutik.

Canada-miut tigusisimalilaurmata ammalu nalunaiqsisimalilauqtutik Canada-mi Killisiniaqtikkut 94-ngullutik Pilirianguliqusimajanginik
piliriaqalirniarnirminnik saimmaqatigiikpalliatittinirmi Canada-up pilirinnisirilauqtanginik aaqqiksuivallialaurnirni amisuinik inuu -
qatigiiktunik ajjiunngitittiqattalilaurnirnir Inungni, Iqqilingni, ammalu Allangajuni nunaliqaqtunik. Killisiniaqtikkut tiliurisimalilaurmata
Canada-up Government-ngat Nunaqaqqaarsimajunik Canada-miunik piliriaqaqatiqaliqullugit ilakuuniqarviujut aanniaqarnan ng -
ngittulirinirmi qanuilingaliqtittisimallutik nunaqaqqaarsimajut ammalu nunaqaqqaarsijuunngittut nunalingini iluikkaruqtitauqullugit,
ilaqaqtillugit imminiiqattarnilirinirmut piliriaksaujut.2 Kisianilu isumaksailuanngittuullutik iliqqusirijauliqsimaningit Canada-up
Government-ngata imminiiqattarnilirinirmut Inuit Nunanganni piliriaksarijaujunut asijjiqtausimaliriaqallarikput Canada-up nunar -
juangani saimaqsimaqatigiingniq pitaqalirniarniqpat.

Aviktuqsimaniujut ammalu nunaligijaujut quttingningatigut, taakkua NISPS-ngujut sanarrutiksaummata tamaitiguuqtitausimalutik
tukimuagutiksaqaqtittiniarnirmut ammalu ikajursiniqarlutik taimaulianiktunut aviktuqsimaniujuni imminiiqattaqujinnginnilirinirmi
piliriangujunut ammalu parnautigijausimajunut, ammalu tusaumatittijjutiulutik aaqqiksuivallianirni nutaangullutik Inunnik
sivuliqtiqaqtutik piliriangulirumajunut. Quvvaqtittigiaqsimavut qaujisaqtausimajunit nalunaiqtausimajunik, Inunnut turaangati -
tausimallutik piliriangujunut imminiiqattaqujinngnginnilirinirmi nalunaijaisimaniqtigut sivulliqpautitaksaqutigijaujunik sapujjigiaqsi -
manirni anginiqpaujumik aktuisimalirajaqtunut imminiiqattarniup nuqqartitausimalirajarningata. Taakkunani Parnautiliangusimajuni,
atuni sivulliqpautitaksaqutiujut nalunaiqtausimajunik turaarviksaqaqtitausimammata ammalu qanuq pilirianguniarningita
qaujigiaqpanniarnirmi sivummugiaqtittisimalirnittinnut piliriaksaujuni.

Imminiiqattarniup nuqqaqtitausimalirunnarninga piliriangusimalirunnattiarmat, kisianilu ingirrattiaqtittisimanajarnivut piliriaksattinnik
tunngavviqarajaqtuni piliriaqarumattiarnittinnik inuusilirinirmi ammalu kiinaujaliurasuaqpannirni ajjigiiktittinnginniujut aksuruli -
rutauvaktutik amisunit ilagiingujunit piliriaksauninginik ammalu sunat pijjutigillugit qanuilingaliqsimaniuvaktunut imminiiqattaqtunit
amisunnguqpalliallutik attanaqtumiilirutiuvaktunut. Nunaligijaujuni aanniaqanngittiaqtunik ammalu naliqqariingniqaqtunik
pitaqalikkanniqtittijunnaratta Inuit surusingit papatauttiaqtitaulirningitigut piruqsajaunirminni, singaigijaunirminnit makkuk tun -
nguqsimalirninginut tikillugit, ilagiingujuni ammalu nunaqqatigiiktut ikajuqsisimaniqaqtuni qanuinngittiaqtuulutik pivalliani -
qaqtittijariaqarnirnik. Kinatuinnaq imminiirluni inuusirminik tuqujjutiqaraangat, qaujimagattigu inuusingani ilinganniujut amisu -
ruqpalliasimalilaurningita ammalu qanuilirniujut pijjutigillunigit isumaliuqsimalilaurningata inuusirminik kipisisimalirumanirminut.

Inuit upinnammariktuummata makigiakkannirunnarningit, ammalu atuni tamatta makitajjutiqaratta sivulivinitta tuingini inuuqa -
tigiigunnattialauqtut ukiuqtaqtutta avatinganit taimannganituqammarialungmit. Aksururnaqtukkuursimanirmiktigut piviksa qa -
lirutiksattinnik kajusigiarutiqalauqsimammata ammalu kajusiinnariaqsimallutik uvagut Inuujugut uumajunnaqulluta inuusiqarun -
narniaqulluta; taimannattauq piliriniqariaqaqpugut taakkuninga pimmariutiullutik piliriaksauliqsimajunik piliriaqaliqsimaluta.

Sivulliit nappangit NISPS-ngujuni nalunaijaisimammata qaujisainirmi nalunaiqtausimalilauqtunik aturniqaqtutigut imminiiqat -
taqujinnginnilirinirmi piliriangulirunnaqtunik qimirruiniqtigut immisiituinnariaqaqtutik attanaqtumiilirutiuvaktunut ilagijauqataujunik
ammalu mianiqsisimalirutiunajaqtunut ilagijauqataujunik. Nalunaijaisimavut qaujisainirmi nalunaiqtausimalilauqtunik ikajuqsini -
qaqtutik piliriariliqsimajattinnik imminiiqattaqujinnginnilirinirmi turaarviqarnittigut taimannganituqaq aksururnaqtukkuursimanirnit,
inuusirmi ajjigijautittinnginnirnit, ammalu kinguvaariiktut aksururnaqtukkuurpalliavanningita, surusiutillugit aksururnaqtuk -
kuursimaniujunit, ammalu isumakkut ammalu ungatiluanganut aksururnaqtukkuurutiuvaktut aktuisimaningita Inuit inuusinginni.
Nalunaijaisimagivut qanuq mianiqsisimajjutiujunut ilagijauqataujut atuqtaujunnarmangaata piluarunniiqtitausimalirajarningita
ilaakkuurtutik inungni ammalu inuuqatigiiktuni imminiituinnariaqaqtutik attanaqtumiiliqpaktuni.

Tuglirillugilli nappangit NISPS-ni nalunaijaisimavut 6-ngullutik sivulliqpautitaksaujunik pilirianguliriaqaqtuni ammalu kiinaujatigut
qiturngiuqtitaulirunnaqtunik nalunaijaqsimajattinnik taimaujariaqaqtuullutik tukimuagutiksauniaqtunut aviktuqsimaniujuni ammalu
nunaqqatigiiktuni imminiiqattaqujinnginnilirinirmi pilirianguliqsimajunut Inuit Nunanganni. Tamakkua sivulliqpautitaksaqutiujut
ukuanguvut: (1) inuuqatigiiktut ajjigiiktitaulirniksanginik, (2) piusituqaup kajusijunnaqtitauniksangata aaqqiisimalirniksamut, 
(3) kamagijaqattiarlutik piruqsaijiulirniq Inuit surusinginik irnianguninginit, (4) kajusiinnaqtitausimallutik isumakkut aanniaqaliqtai -
limajulirinirmi pijittirarutiujut atuinnauliqtitauqullugit Inunnut, (5) mamisainiq aksururnaqtukkuurutiusimanikunit ammalu
qiksaarutiunginnaqtunit, ammalu (6) aulajjaigiarniq Inuit qaujimajatuqangitigut pijjutigillugit makigiakkannirunnaqtuuningit ammalu
imminiiqattaqujinnginniliriniq.

Ilagiingujut surusirijaminnik piruqsaijunnarmata qanuinngittiarnaqtumik ammalu ikajursiniqaqtumik avatiqaqtittisimalutik aanniqtiri -
turauppanngittuni. Angajuqqaangujut surusirnut ammalu nunaqqatigiiktut pitaqaliqtittijunnarmata surusirnut sanngittiaqtuullutik
attataqsimanirnik Inuit piusituqangannut ammalu aturniqaqtitanginnut ammalu ikajurlugit pivallianiqaliriarningini makigiak -
kannirunnaqtuulutik inuusiqalirutiksanginik, aksururnaqtukkuuqpakkaluarlutik ammalu asiujivakkaluarlutik inuuqatigijaminnik,
inuusingit pijjutiksaqaqtitauqullugu ammalu miksiqattiaqtunik pitaqaqtitauqullugu.

3.1.  Sunat pijjutigillugit Canada-mi Inuit Imminiiqattaqujinnginnilirinirmut 
           Parnautiliarisimajangit Pitaqariaqarmangaata 
Amisuuniqsait Inuit nunaliqarmata 53-ngujuni nunaligijaujuni sitamaullutik (4) aulatsiniqarviujunit, katillugit 35%-ngit Canada-up
nunaqarjuangata angininganirmiungullutik ammalu 50%-ngit nunagijaujut tariup sigjagijanginniittutik. Maligaqutigijaujut ammalu
aanniaqsiurtilirijjutiit atuni aulatsivviujuni ajjigiinngimmata, ilaqaqtutik aulatsivviujut piliriaqarusirijanginik imminiiqattaqujin -
nginnilirinirmut. imminiiqattaqujinnginniq amiqqartaulluni sivulliqpautitaksauliqsimavut Inuit Nunanganni, kisianilu maannaujumi
pilirianguliqsimajut tunngavviqaqtitausimanatik amiqqartaullutik, qaujisainirnut nalunaiqtausimajunut tukisiumanirnik qaujimajaulia -
niktunut attanaqtumiilirutiuvaktunut ammalu mianirijausimalirutinut ilagijauqataujunik imminiituinnariaqaqtunut pilirinirni tunngav -
viqaqtitausimanatik ajjigiiktunik.

Canada-mi Inuit imminiiqattaqujinnginnilirinirmut parnautiliarisimajangit inangirutiunasunngimmata nunaliujumi ammalu nunaq -
qatigiiktuni pilirianguliqsimajunut imminiiqattaqujinnginnirmut; taimauliqtitausimavulli aaqqiksuisimalirajarnirmut tukisiumali -
rutiksanik ammalu atuliqtittijjutiksanik tusaumaqattautiulirajaqtunut ammalu piliriaqaqatigiilirajarningita tigumiaqtigijaujut. NISPS-
ngujut atuliqtittisimammata katinnganiqaqtuullutik, Inunnut sivuliqtiqaqtutik piliriaqalirnirmut taakkuninga tuaviurnaqsisimallutik,
Inuit Nunalilimaanginni piliriaksaqallauliqsimajunik. Tamattaulluta qaujimanirijattinnik, atuqsimajattinnik, ammalu qaujisaq tau -
simajuqutittinnik imminiiqattarnilirinirmi, piliriaksauliqtunik aaqqiisimalirutiummata. taimannailiqtitausimavut imanna: 

1.   Quvvaqtittigiaqsimalirniqtigut ajjigiiktumik tukisiumaqatigiinnittinnik sunallattaangunirijanginik ammalu 
      takuksaunngittutigut attanaqtumiiliqpannirmut ilagijauqatauvaktunut imminiiqattarniujunut Inuit inuuqatigiingini;
2.   Tukimuagutiksanik maligaqaqtittinikkut aviktuqsimaniujut ammalu Canada-up quttingnirijangitigu qaujisaqtausimajunit 
      nalunaiqtausimallutik piliriaqaliqsimanirni imminiiqattaqujinnginnilirinirmut;
3.   Nalunaijausimalirniqtigut tigumiaqtigijaujunik ammalu qanullattaaq piliriaqaqtiuninginik imminiiqattaqujinnginnilirinirmi; ammalu,
4.   Nalunaijaisimaniqtigut qanuq ajjigiinngiuqtut tigumiaqtigijaujut aturniqaqtutigut aaqqiksuiqatigiiksimalirunnarmangaata 
      aturniqarniqsatigut imminiiqattaqtut nuqqartitausimaliqullugit.

Nalunaijautit 1: (qanuq NISPS-ngujut asijjiisimalirunnarnirnik aaqqiisimalirunnarningat) aturmata uukturautiqaqtutik iglulirinirmik nalu -
naiqtaujjutigigiaqtugu qanuq NISPS-ngujut piliriaqarutiulirunnarmangaata ilinniaqtittisimalirajarnirmut maligaqutilirinirmi pivalliaju -
liriniujunut naammangniqsatigut qanuillattaarniujunik aktuqtausaraittuullutik surusirnut ammalu ilagiingujunut aaq qiisimaliriarnirmi.

Asingit aulatsiniqarviujut aaqqiksuisimalirmata ammalu atuliqtittisimaliqtutik imminiiqattaqujinngnginnilirinirmi parnautinik piliria -
nguliqullugit imminiiqattaqtut quttingnialualiqsimaningini mikilligiaqtitausimaliqullugit imminiiqattaqtunut quttingnirijaujut.3

Aturniqaqtutigut Canada-mi imminiiqattaqujinnginnilirinirmut parnautiliangusimajut amiqqaqataummata qanuittuuniujutigut
piliriangulirajaqtunik: sivuliqtiksaqaqtittisimallutik, imminiiqattaqujinngnginnirmut pilirianguliqsimajunik ilauliqtittitisimallutik
parnautiminni inuusilirinirmut iqqanaijarvigijaujunit ammalu imminiiqattaqujinnginnilirinirmut piliriaqtiujunut (suurlu ilinniarnilirijini,
aanniaqarnanngittulirijini, maligalirijini), nalunaiqsisimallutik piliriaqarusiulirajaqtunik tukisiumajauliqullugit sunat pijjutigijaullutik
imminiiqtuqaqattarningata inuuqatigijattinni ammalu sapujjugiarutiksanik aaqqiumaliqtittisimallutik piliriaqarusiuniaqtunut, atuliqtit -
tisimallutik qaujimajaulianiktunik turaangallutik imminiiqattaqujinnginnilirinirmut piliriani (qaujisaqtausimajunut nalunaiqtausi -
majunit ammalu piuniqpaujutigut piliriaqarusiuvaktunit), ammalu attataqtisimalirnikkut nunaqqatigiiktunut ammalu nunaliujuni
katujjiqatigiigijaujunut.

Scotland-miut ammalu Quebec Provvince-ngat (ilautinnagu Nunavik), mikilligiaqtittisimalirmata imminiiqattaqtut quttingnirijanginik
aaqqiumaniqaliqtittisimanirmiktigut imminiiqattaqujinnginnilirinirmi piliriangujunik aaqqiktausimalirunnalauqtunit parnautiliuq -
simanirmiktigut. Imminiiqattaqujinngnginnilirinirmut parnautiliangusimajut pimmariujutigut imminiiqattaqujinnginnilirinirmut
sanarrutiksaliangusimammata.

Asingini nunarjuarijaujuni, piluaqtumik New Zealand-miut ammalu Australia-miut, aaqqiksuisimalirmata Nunaqaqqaarsimajunut
turaangatitaullutik imminiiqattaqujinngnginnilirinirmut parnautinik, ilaalu tamakkua pilirianguliqsimajut qanuilingalirningita ilukkau -
jumik qaujigiaqtausimanngikkaluarmitillugit suli. New Zealand-mi, Waka Hourua, ikajuqtigiiktutik piliriaqaqatiqarningit government-
gijaujut ammalu Maori-ni ammalu Pasifika nunaqaqqaaqsimajuqutingita, aaqqiisimalilaurmata ammalu piliriaqarutiksanik kiinau -
jaqutiksaqaqtitausimalilauqtutik sivuliqtiulirutiksanginik imminiiqattaqujinnginnilirinirnik Maori-ni ammalu Pasifika-ni nuna qaq -
qaarsimajuqutingini. Ilaaluttauq aaqqiumaniqaqtitausimagaluaqtillugit anginiqsaullutik nunarjuangujumi parnautilia ngusi majunut,
Waka Hourua piliriangujuq Nunaqaqqaarsimajunik sivuliqtiqaqtitausimavuq. Ukiuqtartumiut isumagilugit, Akukittumiut akukittumi
imminiiqattaqujinnginnilirinirmut parnautiliuqsimajuqutinik aaqqiksisimammata piliriaqarutiksaminnik inugiangniq paullutik inuquti -
gijaujuni. Inuit Canada-miuttauq nangminiq Canada-mi ammalu aviktuqsimaniujuni imminiiqattaqujinnginnilirinirmut parnautiqa -
liriaqarivut. Taimanna kisiani ilagijauqataujut nalunaijaqtausimallutik atuqsimajattinni ammalu amisuilingallutik pijjutiujut
piliriangulirunnarniarmata.

Nalunaijautit 1: Qanuq NISPS-ngujut asijjiisimalirunnarnirnik aaqqiisimalirunnarningat



3.2. Nutaatigut Pilirianguliqsimajut Imminiiqattaqujinnginnilirinirmi Inuit Nunanganni
NISPS-tigut, ITK-kut tamaitiguungallugu piliriaqalirutiunajaqtunik imminiiqattaqujinnginnilirinirni turaangatitaullutik sapujjigiaru -
tiuvagajaqtunut ammalu ikajuqtaujjutiksanik atuinnaujuqaliqtittisimaqullugit inuusinginni mikijuutillugit suli taikkua Inuit tikisi -
maliqpagajarningit imminiirumanirmut isumaqaqattalirajarnirmut pitaqannginniq sauju maa qullugit. Amisut Inuit aturniqam -
mariktutigut aksururutiqaqtutik piliriniqaqsimammata imminiiqattaqujinnginnilirinirmut inungni piliriangujutigut, piliriangukain -
naqpaktutigut ammalu piliriangulirumaniqtigut turaangatitauvaktutik ajjigiinngiuqtunut piliriaksakallauliqsimajuni. Pilirianguliqsi -
mavaktut maliktitauqattalaurmata piusituqarijaujunik-nalunaiqsisimaniqtigut sapujjigiarutiksanik, imminiiqattaqujinngittutik
tusaumaliqtittigiarutiuvaktunik, ammalu piliria ngukainnaqpaktunik ilinniaqtittisimaliriarnirmut imminiirumaliqtunut sapujjijiuli -
rajarnirmut makkuktuit niriung niqarunnarmata ammalu makigiakkannirunnaqtuuningita ammalu inuusirminnut aturniqarajaqtunik
ajurunniiq sajauvagutiksanik. Atuni tamakkua ajjigiinngiuqtutik pilirianguvaktut aturniqammariktuullutik pilirianguvammata
imminiiquttaqujinnginnilirinirmi kisianilu, ungasiktumiutautillugit, mikilligiarutiujunnaratik Inuit Nunangannirmiut imminii qat -
tarningita.

Taakkua Parnautiliangusimajut qaujisaqtausimajunit nalunaiqtausimalilauqtunut tunngavviqaqtitausimalutik piliria qalirutiksat
imminiiqattaqujinnginnilirinirmut isumagijaqaqsimagivut Inuup ilaakkuuqtup inuusilimaangani atuqpal lianajaqtanginik, ilaqaqtillugu
qanuq ikajuqtausimajunnarajarmangaata ilagiingujut ammalu ilaakkuurtutik Inuit aksururnaqtukkuuqsimalilauqtut qaujimagattigu
imminiituinnariaqarningita attanaqtumiilirutiuvanningittattauq. Piliriaqarutiksarijavut ammalu piliriarijavut turaangatitautillugit
ikajuqsigausimalirniksangita ilagiingujut ammalu qanuinngittiarnaqtumi piruqsaisimalirajarnirmut Inuit surusinginik anginiqpaujumik
aktuisimalirunnarmata Inuit tikisimaliqtitauvaqunagit imminiiriamik isummiqsimalirajarninginut. Inuup kinatuinnaup inuusirmini
atuqsimajangit, piluaqtumik suli mikijuutillugit, aaqqiisimalirutiuvammata qanuq imminnik nangminiq isumagijaqaliqpanninginut
ammalu nani silarjuattinni iniqaraluariaminnut, ilaqaqtillugit qanuq aksururnaqtuni tikitausimalirutik aniguiqsima lirasukpa gu -
tiksanginut.

3.3. Imminiiqattarniujut Inungni Quttiksisimalualirningit
745-ngujut Inuit imminiiqtutik tuqusimalilaurmata ukiut 14 atuqpallianingini 1999-mit 2013-mut Inuit Nunanganni. Tamatuma
amisukallaullutik tuqusimaliqtut imminiiqtutik aktuisimaninga inugiangniqaqtunut 60,000-nik tukisiuma liqtitautsiarianga ajurnarmat.
Quksallannammaringniqsauvuq qaujigiamik qanutigi imminiiqtutik tuqujjutiqaqpaktut quttingnirijangit Inungni asijjiluaqsi -
mannginningita.

Nalunaijautit 2: (Imminiiqattaqtut quttingnirijangit, Inungni Inuit aviktuqsimaninginni ammalu katiluktaaqtugit inugiangnirijanginit
Canada-mi 1999-2013) takuksautittisimavut imminiiqtutik tuqujjutiqalauqtut quttingnirijanginik Inungni aviktuqsimaniujuni ukiungit
1999-2003, 2004-2008, ammalu 2009-2013 atuqtillugit.

Taimausaalauqtilluguli ukiut 5 atuqtillugit iluani, 2009-2013-mut, Canada-miut imminiiqtutik tuqujjutiqaqsimaningita quttingningit
11-ngulauqput atuni 100,000-ngullutik inugiangniqaqtuni. Inuit Nunanganni, quttingnirijaujut 60-uqattalauqput atuni 100,000-
ngullutik inugiangniqaqtuni Inuvialuit Aviktuqsimaningani 275-nut atuni 100,000-ngullutik inugiangniqaqtunut Nunatsiavutmi.
Nunavikmi ammalu Nunavutmi quttingnirijaulauqtut taakkua ukiut atuqtillugit atuni 10-ngiqtarunnarniqalauqput Canada-limaamiuni
quttingnirijaulauqtunut.

Qanuilingaliqpallianiq quttingniujunut aviktuqsimaniujunit ajjigiiqattanngimmata 14-ngujut ukiut atuqpal lia simaningini.
Nunatsiavutmi, imminiiqtutik tuqujjutiqattalauqtunut quttingnirijaujut quvvasilaurningit quvvasing niqsauliqsimavut Nunavikmiunit,
quvvasingningilli mikillivalliangaaqsimammata. Nunavutmi ammalu Inuvialuit Aviktuqsimaningani quttingnirijaujut ajjigiinngiur -
niqsaulaurmata. Nunavutmi imminiiqtutik tuqujjutiqaqsimajut quttingningit mikilligiaraarjuksimalauqput quvvasiksigiak -
kannilauqqaaratik; Inuvialuit Aviktuqsimaningani, qutting nirijaujut mikilligiaqsisimalilauqput nappalluanganik 32-nut atuni 100,000-
ngullutik inugiangniqaqtunit utiqsima liqqaaratik 60nut atuni 100,000-ngullutik inugiangniqaqtuni. Canada-miulimaani immiquuqtutik
tuqujjutiqaqsimajut quttingningit mikilligiaqsisimalilauqput 12-nit atuni 100,000-ngullutik inugiangniqaqtunit 11-nut atuni 100,000-
ngullutik inugiangniqaqtunut taakkua ukiut atuqpalliatillugit.

Ilaalu 20%-ngit katiluktaarlugit inugiangniqaqtutik inuuqatigiiktut silataani Inuit Nunangatta nunaqaraluaqtillugit, naasaqtausimallutik
tusagaksaqutitaqanngimmat pijjutiqaqtunut qanuq quttingniqaqtigigiangita imminiiqtutik tuqujjutiqaqsimajunut inugiaktunir -
miungullutik inungnik. Qanuillaringninginut nalunaijaqtausimajjutinik pitaqan ngimmat qaujigiarutiujunnarajaqtunik imminiiqtutik
tuqujjutiqaqsimajut quttingnirijangita Inuit nunaliqaqtunut silataani Inuit Nunangatta pijjutigillugu tuqujjutinginut nalunaiqsijjutiit
puraavinsiujuni nalunaikkutaqaqti tau vanngimmata kikkunnik inuuqatigiiktunirmiungugiangita taimannali aviktuqsimanirni
nalunaijaqtausi mavak ka luaqtillugit.

Ilaalu imminiituinnariaqaqtutik attanaqtuniiliqsimajut quttingniqsauniqaraluaqtillugit Inungnut angutinut ukiuqaqtunut 15-nit 
29-mut, quttingnirijangit 40-iqtarunnaqtuullutik Canada-limaamiuni quttingnirijaujunut ilangini Inuit aviktuq simaningini, makkuktut
arnait attanaqtumiiliqpammijut quvvasiksivallianiqarivut imminiirasulaurningit attanaq tumiiliqattaqtuni.

Nalunaijautit 2: Imminiiqattaqtut quttingnirijangit, Inungni Inuit aviktuqsimaninginni 
ammalu katiluktaaqtugit inugiangnirijanginit Canada-mi 1999-2013

Ujjirilugu: Tamaini inugiangnirijaujuni inuuqatigiiktunut quttingnirijaujut nalauttaaqtausimammata ukiunginut 2001, 2006, ammalu 2011.
Pivviusimajut: i) inuit tukisigiarviksaqutinginit aaqqiksuqtaulauqtunut pijjutigillugit ITK-kut J. Hickes-mit; u) Katillugit Canada-mi 
tukisigiarviksaqutinginit - Canada-mi Naasaijirjuakkunnit, Titiraqtausimajut 102-0552 - Tuqusimajut ammalu tuqujjutigijautuinnariaqaqtunut 
quttingnirijaujut, aaqqiksuqtausimallutik inuuqatigiiktunit pijjutiuvaktunit ammalu angutiujunit/arnaujunit, Canada-mi, puraavinsiujuni 
ammalu aviktuqsimaniujuni, ukiutamaat.



11www.itk.ca

Inuit Tapiriit Kanatami         Silatsualimâmi Inuit ImminiattailiKullugit Pannaigutik

4.   Aturniqaqtutigut 
      Imminiiqattaqujinnginnilirinirmi 
      Piliriangulirunnaqtunut Nalunaiqtausimajut
Aturniqattiaqtutigut imminiiqattaqujinnginnirmut piliriangujut mikillisimaliqtittijariaqarmata imminiituinnariaqaqtutik attanaq -
tumiinniuliqpaktunik, angiglivalliatittisimalutiklu mianirijausimalirutinut ilagijauqataujunik ammalu makigiakkannirunnarninginik
ilaakkuurtut Inuit, ilagiingujut, ammalu nunaqqatigiiktuit piruqpallianiqaqtittimmilutik.4 Attanaqtuniilirnirmut uqarusiq pijjutiqaq -
titauvuq Inuup inuusirmini aanniaqalirutilirajarningit uvvaluunniit tuqujjutigituinnariaqaqtanginut qanuilinganiujunnaqtut
angigligiaqsimaliqpanningita. Imminiituinnariaqaqtuni attanaqtumiiliqsimaniq avatigijanganiittunut, atulauqtanginut, iliqqusiujunut,
uvvaluunniit sivulimininngaaqsimajunit ilaqarunnarmata. Uqallausirilugu, mianirijausimalirnirmut ilagijauqatauvaktut pijjutiqaq -
pammata sunatuinnanik Inuup aanniarniqalirunnarninginik uvvaluunniit tuqujjutigituinnariaqaqtanginik mikilligiaqtit tisi ma -
lirajarnirmut. Mianirijausimalirnirmut ilagijauqataujut taimauliqtitausimajunnaqput avatigijanganit, atuqtanganit, iliqqusiujunit,
sivuliminit qanuilingajjusiuvaktunit, uvvaluunniit qaujimajaunngittumit pijjutiujumit.

Makigiakkannirunnarniq uqarusiup tukinga nalunaiqtaujunnarmat ajjigiinngiuqtutigut. Makigiarunnarniq tukiqarmat aaqqigia -
riarunnarnirmik uvvaluunniit piruqsimalirunnarnirmik aksuruliqsimagaluarluni uvvaluunniit aksururnaqtukkuuraluarluni. Makigia -
runnarniq tukiqarivuq piliriaqarutiksait piruqpalliajunnarninginik amisunnguqpalliatitautillugit mianirijausimanirmut ilagijauqataujut,
ilaanni taijauvaktutik aanniaqaliqtailimanirmut nangminiqautigijaujunik (pisimajaujunik), ikajurutiuqatauvaktunut naammattiaqtumik
isumangata qanuinngittiarutiksanginut, angiglivalliasimaninganut aksururutigiliqsimajaminik uvvaluunniit aksururnaqtukkuurnirminik
aniguijjutiqarunnarninganut, ammalu makigiarunnautiminik piruqtittivallialluni iliqqusiqalirnikkut (suurlu inuusilirijinit ikajuqtau -
jumanirmut ammalu tukiqattiaqtunut piliriangujunut ilagijauqataulirnirmit).

Taakkua ataani aviktuqsimanirni, nalunaijaisimavugut ammalu uqallausirillutigu amisurlaullutik attanaqtumiilirutiuvaktunut
imminiirluni tuqujjutiqarunnarnirnut ilagijaujunik (takulugit Nalunaijautit 3: Imminiituinnariaqaqtut attanaqtumiiliqpanningit ammalu
mianirijausimanirnut ilagijauqataujut Inungni Canada-miungujuni). Qanuq tamakkua attanaqtumiilirutiuvaktunut ilagijauqataujut
attataqsimaqatauningit imminiiqattaqtunut inuuqatittinni aaqqiijjutiummata qaujisainirnut nalunaiqtausimalilauqtunut tunngavvi -
gijauniaqtunik NISPS-ngujuni sivulliqpautitaksaqutiujunik, ilaqaqtillugit nalunaiqtausimallutik turaarviujumajunik ammalu piliria -
ngulirniaqtunik atuni sivulliqpautaksaqutiujuni. Attanaqtumiilirutiuvaktunut imminiituinnariaqaqtanut ilagijauqatauvut atuqtau -
simajut, qanuittuqalaurnirnut uvvaluunniit ilinganniuliqpaktunut qaujisainiqaqtut attataqtisimalilauqtanginut imminiiqattaqtunut
iliqqusiuliqpaktunut inuuqatigiiktuni. Tamanna tukiqarpuq Inuit inuusirminnik kipisilauqtut imminiiqtutik ajjigiirlaktunik qanui -
lingalirniqaqpanningita, ilaqaqtillugit taimannganituqaq uvvaluunniit kinguvaariiktut aksururnaqtukkuuqpanninginnik, ajuqsalua -
nirmit ammalu ajjigiiktitaunnginniujunit inuuqatigiiktuni, ammalu surusiit iliijaqsuanguvanningita. Kisianilu, imminiiqpaktunut
sunallattaat ilauvanningita ilaakkuurtunut quttingnirijaujuni nalunaiqtausimajunik pitaqanngimmat, ammalu Inuit aktuqtausi -
maniqaqtut atautsimit ungataanulluunniit attanaqtumiilirutiuvaktunit sivuniriniaqtaminni imminiirlutik tuqujjutiqarumaarningita
qaujimajaunngimmata.

Imminiiqattaqujinnginnilirinirmut piliriarijavut tunngavkuqaqtitauvut tukisiumanittinnik attanaqtumiilirutiujunnaqtunut ilagijau -
juvaktunut taimauqataujunut nunaligijattinni ammalu qanuittut pijjutigilugit amisunnguriaqsimalirunnarninginik ungatiluanganut
aksuruliqsimajjutiujunnaqtutik Inuup inuusingani. Pimmariuluarmat ujjirijaujariaqarninga attanaqtumiilirutiuvaktunut ilagijauqataujut
nalunaiqsimaliqtavut taakkua ataani amisuuluanngikkaluaqtillugit, taimaunginnarmata suli nunaligijattinni attanaqtumiilirutiuvaktut.

Nalunaijautit 4 (Inuuqatigiingujuni qanuq attanaqtumiiliqpaktut amisunnguriaqsimaliqpanningita) nalunaijaisimammata qanuq Inuit
aktuqtausimaniqarunnarningita naammanngittutigut singaigijautillugit pigiarviqarlutik, ammalu qanuq imminiituinnariaqarnirnut
attanaqtumiiliqpaktut amisunnguriaqsimalirunnarningita Inuup inuusingani aktuqtauvanningit aksururnaqtunit kajusititausimatillugit.
Nalunaijaisimavut qanuq imminiiqtuqaqtumit qaujisimaninga attanaqtumiilirutiujunnarmat imminiituinnariaqarninganut tunngav -
vigijaulirluni quttingnirijanganut imminiituinnariaqarnirnut attanaqtumiilirutiuvaktuni nunaligijattinni.



12

Inuit Tapiriit Kanatami         Silatsualimâmi Inuit ImminiattailiKullugit Pannaigutik

Nalunaijautit 3: Imminiituinnariaqaqtut attanaqtumiiliqpanningit ammalu 
mianirijausimanirnut ilagijauqataujut Inungni Canada-miungujuni

Nalunaijautit 4: Inuuqatigiingujuni qanuq attanaqtumiiliqpaktut amisunnguriaqsimaliqpanningita



4.1.  Taimannganituqaminngaaqtut Aksururnaluaqtukkuursimavanniq 
           ammalu Imminiituinnariaqarnirmut Attanaqtumiilirutiuvaktut
Inuit Canada-mi imminiiqtutik tuqujjutiqaqpanningita quttingningit sukkalijumik quvvasiksivallianiqalaurput 1970-it atuqtillugit
sivulliqpaujut makkuktut nunaliqaliqtillugit piruqsasimajunit. Sivurngani inuuqatigiiktungit nalunaiqtausimajuqanngimmat
quttiluammarilauqsimanirmangaata imminiiqtutik tuqujjutiqaqpalaurninginik. Inutuqarijaujut 1991-ngutillugu qaujigiarviutillugit
Igloolikmi pijjutigillugu Atuqtausimajunut Unikkausiqaqtittinirmut Pilirianik unikkausiqaqattalaurmata imminiiqpaktut  “qauji -
majauljuni akuttuniqsauvalauqsimaninginik “ uvvaluunniit  “ilaannilausungaq akuttujuullutik, “ kisiani qanuillariktuqalauqsimatillugu
ungatiluanganut.5 Imminiiqtuqaqtuni tuqujuqaraangat isumagijauvamaurmat inuk inuusirmini naammanngilirutiujunik saqqiisi -
maqattanngiluarasugijaulluni uqallausirisimangaaqpannanigit asiminut.

Imminiiqattaqtut quttingningita quvvasiksigiaqsimaningita ullumiuliqtumi Inungni pigianngarvigisimajanginit nalunaiqtau -
simajunnaqput utiluanganut inuusingatta ammalu piusituqangatta naammagungniiqtitaulauqsimaningita inuuqatigiiktuni taimalu
ilinganniujunik pitaqalilaurmat imminiituinnariaqarninganut attanaqtumiilirutiuvaktunut ilagijauqataujut amisunnguriaqsi ma -
valirningita ammalu, ilangini ilagiingujuni taimannaittuqaqsimajuni, kinguvaariliqpalliajunut atuqtauvalliaqattaqsimaliqtutik.
Tamakkua inuusirmi ammalu piusituqangini naammanngiliqtittiniuvaktut attataqsimaningit qaujimajaummata Canada-up
Government-ngatta nunalingnut katitausimaliqtittivalilaurninginit Inuit Nunangannirmiunik, government-tuqakkut maligaquti -
miktigut tiliurisimalilaurmata sanavviujunik ammalu piliriaqaqtiujunik aturniqanngitittisimaqujillutik nangminiq makitajunnar -
niqaratta. Tamakkua qanuinniuvaksimajut ammalu kajusillutik aktuivallianiuvaktut attataqtitausimaniqaqput angiluammariliq -
simaningata inuusingatigut ajjigijaunngitittiniujunut suli nunaligijattinni Inuulluta.

Silarjuarmiut Unatavigjuarniup tuglirijangata sivurngani, amisuuniqsaujut Inuit ukiuq atuqpallianingani uajaqpaktutik nunaliralaa -
nirmiunguvalaurmata nunamiutaullutik inugialuarnatik ilagiingujut. Amisut ilagiingujut ilirasaaqtaullutik (kappiasaaqtaullutik)
nuktiqtitausimalilaurmata nunaligijautitauliqtunut ukpirnilirijinit amma Pukiqtalikkunnit (RCMP), uqaujjausimajut nalunairviu -
gajulauqtutik akiqanngittunik government-kunnit iglurjuaqutitaarniarmata, ammalu ilirasaaqtaullutik uqaujjauvaktutik government-
ngujunit pijittirarutiujunik pititauqattajjaannginningita nuktinngippata, suurlu nutaqqanuurutinik tuniuqqartauvalauqtunik Inungnut
ilagiingujunut.

Lillian Elias Inuuvik, Nunatsiarmiutaq, iqqaumalluni atulauqsimajaminik Aklavikmi Iksirarjuanut Ilinniariaqsimavvingmi ilagijauqa -
taulauqsimanirminut Legacy of Hope Foundation Ilinniarviqutinganut.  “Iqqaumajunnalaunngitara summat aullaqtitaullunga
ilinniariaqtitaulaurninnit kisiani ukiut amisut atuaniksimaliqtillugit, taikani ukiut 3-nit 4-nut atuaniksimalirmatamut, “ uqaqtuni.
“Qaujititauliqtunga summat angajuqqaarijarma ilinniariaqtililauqsimannirmangaanga pijjutiqalauqsimannirmata Nutaqqanuurutik -
kanik uvvaluunniit tamainnik Nutaqqanuurutitaarijauvaktunik atausiq surusinginnit ilinniariaqtitaunninngippa pititauqattajjaa -
junnairningita uqaujjausimalirniramik. “6

Nuktiqtitauvallianingit nunaligijauliqtunut sukkaliluaqtitaulaurmat amisunut Inungnut. Suurlu, amisuuniqsaujut Kangiqtugaapingmiut
nunaliuliqtitaujumut, Kangiqtugaapik, Nunavutmi, nuktiqtitausimalilaurmata 1960-it ukiungit atuqtillugit, uqaujjausimat tiam -
mariktutik ammalu tusaqtitausimaliqtutik ilinniarniliriniqtaqarniarmat, aanniaqsiurtilirijitaqarniarmat, ammalu iglurjuaqtaaqti -
tauniarmata. 1961 atuliqtillugu, Inuit kangiqtugaapingmiutaujut inugiangniqalauqsimavut 32-nik; ammalu 2969 ukiungani
tikisimalilauqtutik 210-nut.7

Ilangit Inuit Nunatsiavutmiut ajjikasarillugu nuktiqtitauvallialauqsimagivut nunaligijauliqtitaujunut. Hebron-miut ammalu Nutakmiut
Inuit nunaligijaminnit anititausimalilaurmata 1956 ammalu 1959 ukiungita akunningini ukpirnilirijikkunnit, government-ngujunit,
ammalu aanniaqsiurtilirinirmut pijunnautiqaqtitaujunit. isumaliurutiusimajut saqqippalliatitaulilaurmata Inuit angiqsimatinnagit
ammalu naammagusunnginnirminnik aivajjutiqaqsimagaluaqtillugit. Ajuqiqsuiji F.W. Peacock, Moravian Tuksiarvingani Tukimuak -
tittijiujut Nain-mi, nalunaijaisimalilaurpuq ilangagut sunat pijjutigijaullutik matujausimaliqujaulaurningata Hebron-miut ammalu
Nutak nunaligijangita 1955-mi titiqqamini:  “Inuit (Eskimos) nangminiq annaumajunnaqsiniaqpata tamarmik inuusilirinirmi
ikajuqtaujjutiksaminnik pititauvagiaqarniarmata ammalu tamakkua ikajuqtaujjutiksait atuinnautitaunianngilat Inungnut nunali -
qaqtunut kangiqłungni ammalu qikiqtani iglualaaqaqtuullutik iglugijaksaunngittunik. “8 Maliklugit ajuqiqsuiji Peacock asingitalu
isumagilauqtangit, sivummugiarniqarniarutik Inuit nuktiqtitausimaliriaqarmata nunamit ammalu katitausimalirlutik nunaligi jau -
titaujuksanut.

Immaqaali tusaumajauttiarniqpaulluni uukturautigijaujunnarpuq angiqsimatinnagit nuktiqtittilauqsimanirnut Inungnik ilagiingujunik
1950-it ukiungit atuqtillugit ullumi nunaliujunit taijauliqtuni Inukjuaq, Nunavikmit ammalu Mittimatalik, Nunavutmit, taijauvaliqtumik
ullumiuliqtuq Quttingtumiut nunaligijanginik Qausuittuq ammalu Qusuittuq, Nunavutmi. Nuktiqtitaulauqsimammata sivummugiaru -
tiu qujaullutitk Canada-miut aulatsijiuniqarninginik aviktuqsimaniujumi.

Inuit nunaliujunut nuktiqsimalilauqtut qaujililaurmata gavamaujunit iglurjualiangusimajut piunngillariktuuninginik ammalu
amigaluarningita.  “iglualaat “ ( “matchbox “) iglurjualiuqtaujut government-tuqakkunnit naammaktumik salumatitaujunna laun -
ngimmata ikiarutiliqtursimattiaratiklu uvvaluunniit ipiniarnaqtuullutik aniavalliaviksaqanngimmata aniqsaatugassat. Inuit nunaliujunut
nuktiqsimalilauqtut government-ngujut iglurjuaqutinginik pititaujunnanngittut asinginik iglurjualiuqsimanasulilaurmata ilakuvinirnit
qijunnit, savirajannit, amirnit, paippaanit, ammalu alilajunit sitiniqsanit sanaugaliangusimajunit.

Suurlu, 1962-ngutillugu Arviat, Nunavutmi, 82-ngujut Inuit ilagiitinugiaktummariullutik 64-nut qijunnit iglurjualiuqsimajuniilaurmata
ammalu igluliugausimajuni aputimit. Tamakkua ilingannirijaujut kikkutuinnanut aanniaqaliqtailimanirmut naammanngil lari -
lauqsimavut, aanniaqalirutiullutiklu aittuutivallianaqtunik suurlu puvaglingniqalilauqtunit.9 Isuligiaqtillugu ukiunga 1962 ammalu
1963 atulisaaqtillugu, puvaklungnirmik aanniarnaq aktuisimaniqalilaurmat 55 pursantinginik iglumiuqatigiingujunik, nappalluanginik
sunasirnik nunaqqatigiiktuni, ammalu 24 pursantingit innaullutik inuuqatigiiktuni.10 Inugialuaqtutik iglumiuqatigiiktuqalaurivuq
Kangiqtugaapik, Nunavutmiuni, taima 1965-ngutillugu 18-ngulaurmata iglurusiqaratik iglurjualiangusimajut nalauttaaqtausimallutik
inugiangniqalauqtuni taissumaniutillugu 238-nik.11

Atulisaaqtillugit ukiungit 1960-it, 50 %-kasait Inuit puvaglungvingni aanniarvingmiiqattalauqsimavut Canada-mi Qallunaat Nunanginni
iłuaqsartaujaqtursimallutik puvaglungninginit. Taakkua Inuit aanniarvingmiittutik uqausirmik tukisiannginnirminnit ammalu
ungasiluaqtuunirminnit aktuqtausimaqattalaurmata ammalu kipinngullarikpaktutik aullaqsimajariaqarnirminni.12 Amisut Inuit
Qallunaat Nunangannuaqtitaullutik iłuaqsagaujaqtursimajut angirraminnut nunaminnut utiqattalaunngimmata, ammalu ilagijanginit
qanuililaurnirmangaata tusaqsimajaulirunnaratik.

Canada-miut ilinniariaqaqtittivanningit, ilaqaqtugit aullaqtutik ammalu gavamaujunit aulataullutik ilinniarviingni ilinniariaqarniit
angiqsimatinnagit atuliqtitaulaurmata Inuit ilagiingujunut nuktiqtisimaliqtiujunut nunaliujunut ammalu atuqtauvalauqtutik surusiit
angajuqqaaminnit avinniqtitausimaliqullugit nunamiutaunginnaqtunit. Sivulliqpaulluni government-ngujunit aulataulluni ilinniarvik
turaangatitaujut Inunnut matuiqtausimalilaurmat 1951-ngutillugu Igluligaarjuk, Nunavutmi. Aullaqtutik ilinniariarviit ungasiluaqat -
talaurmata nutaangullutik Inuit nunaligiliqtanginit, ammalu ilinniariaqsimajut kipinngurjuaqattalauqtutik ammalu avinniq si ma -
titaullutik Inuit uqausingannit piusituqarijangannillu.

Ilangit surusiit timimiktigut aanniqtugauqattalauqput ammalu qunujunniaqtauvaktutik taakkunani ilinniarvingni ilinniariaqsimatillugit.
Aullaqtutik ilinniarviutitaujut Inungnut aulataunginnalauqput tikittugit 1960-it ukiunginut. 2001-mi, 1/4-luangit Inuit ukiuqaliqtut
35-nik ungataanullu nalunaiqsisimalilaurmata aullaqtutik ilinniarialauqsimanirminni ilinniarviutitaujunut.13 Government-nit
aulataullutik ilinniarviliangusimajut ammalu tujurmivviutitaujut angijualummik sukkaliriarutiulaurmat Inuit nunaligijauliqtitaujunut
nuktiqsimaliqpallianinginut, kisianilu ilinniarutiksarijaujut surusirnut Inuit Nunanganni inuusirmut aturniqalualaunngittutik, ammalu
Qallunaatitut kisiani ilinniaqtittivanniujut amisuuniqsaulaurmata.14

Inuit isumagijaqalilaurmata gavamatuqakkut aulatsiniqarningita nunaligijaulisaaqtunirmiut inuusilimaattiangitigut, ilaqaqtillugit
ilagijaminnik sunaqutiksaqaqtittijunnarninginik. ukiungit 1950-it atuqtillugit, Canada-mi uumajulirijikkungit, kappiasuliramik
(isummiqsimaliramik) nutaangullutik sanarrutigijauliqtut suurlu sikituut ammalu umianut ikumait atuqtauvalirutik ungatiluanganut
iqalliqiqattalirniarasugillugit ammalu uumajurniaqpalirlutik, asiaguurviksaqaqtitaunngittutik kigliqaliqtittisimalilaurmata qanuittunik
qałsiniklu uumajurunnartitauningita Inuit, ammalu kigliqaliqtittisimagillutik qanga uumajuqutiujut angunasuaqtauvagunnar -
mangaata. Inuit taikkua maligaqutiuliqtunik malinngittut akiliijariaqaqtitauvaktutik uvvaluunniit aquiqtugausimavaktutik
tigujausimalirunnarningita.

Uumajulirinirmi maligaqutinnguqtitaujut atuliqtitausimaningit atauttikkuurtitausimalaurmata Inuit qimmingita tuqutiqtauqat -
talilaurninginit 1950-it ukiungit qitirailiqtillugit kingunianilu. Amisukallammariujut qimmingit qukiqtaullutik Pukiqtalikkunnit ammalu
asinginit pijunnautiqaqtitaujunit tuquraqtaulauqsimavut pijjutigillugu isumagijaummata nunaliujunirmiunut ulurianaqtuuningita
uvvaluunniit aanniaqaliqsimanirmut siammaktirivalliajjutiujunnarmata.15 Qimuksirutigivaktugit qimmingit uajarutiuvalaurmata Inunnit
ammalu nalunaijautiuvaktutik anginasuaqtiujup ajunngittiaqtuuninganik ammalu nangminiq makitajunnattiaqtuuningata. Taikkua
aktuqtausimaliqtut quaqsaaqsimaniqalaurmata qimmingit tuquraqtautillugit ammalu kinguniani pijaritujunngurutiulilauqtuni
pisimainnarasugutiksattinnut iliqqusituqattigut piusirijattinnik inuusiqarunnarnittinnut nunaligijaujuni.

Inuusirmi piliriaksauliqsimajut pijaritujuullutik nunaligijaujuni aksururnaqtumi ilaqaqput angiglivalliasimaningita aangajaarnaqtunik
uirijjutiqaliqsimanirnik ammalu aanniqtiriqattalirnirnik. Amisut Inuit imialummik qaujigiurutiqalauqsimammata nunaliujuni taima
Inuit aksururnaqtukkuuqsimanirminnik uniguinasuliqsimatillugit attataqsimallutik aanniarnirmut ilaiqattaqsimanirnit, ilinniariaqtitaul -
lutik atuqtausimajunit, ammalu angiluammariktumik aksururnaqsisimalilaurningata piusituqattinni ammalu inuusirijattinni Inuulluta.

Naammanngillariktuni ilangita ilagiingujut inuusiqaqtitauningit nunaliujuni maliktitaulaunngimmata qanuittuumik aaqqiksuru -
tausimaniarningita uqaqtausimalauqtunut. Ajuqsaluarnikumut iglurluktitaullutik inuusiqaqtitauningit, ilaqaqtitaullutik ungatiluanganut
aksuruliqtitausimanirni ilinniariaqaqtitaunirnit, ammalu sukkaliluaqtumik asijjiqpalliasimaningita inuusituqarminni kiinaujaliurasu -
gutiuvalauqtunit kiinaujallattaanik aturiaqalirluni kiinaujaliurutiksauvaktut ungatiluammarialuanuuqsilaurmata. Ilagiingujut siqumisi -
mavalilaurmata taimanna uimanammariktumi avatiqaliqtillugit, surusiillu anginiqsaujumik aksururnaqtukkuurnirmit attanaq -
tumiilirunnarningit angiglivallialilaurmata, ilaqaqtillugit imminiituinnariaqarningitta.

Amisut ilagiit nunaliuliqtitaujunut nuktiqsimalilauqtut ajurnaqtukkuurutigiliqtaminnik aniuguisimalirunnalaunngimmata, amisut
narngarnammariktuullutik aniguijunnalauraluaqtillugit. Nalunaiqsijjutiummat tamanna Inuit makigiarunnaqtuuningit pijjutigillugit
amisukallauniqsat Inuit tamaaniigunnarmata suli taimaunginnaqtutik taimannganituqaq atuqtaulauqsimajunik ajjiqaraluaqtillugit
atuqtaulauqsimajut aanniaqaliqtailimanirmut ammalu qanuinngittiaqtitaujunnarniit kigliqaliqtitausimaningit.

Aulatjagiarutiqaqsimallutik tamakkunanngat atuqtaulauqsimajunit inuuqatiminnit, Inuit gavamalirinirmi nangminiq aulatsiniqa -
runnarnirminnik ammalu nangminiq isumaliurutiliurunnarnirminnik inuuqatigijatit pijjutigillugu pisimalirasuksimalirmata
angiqatigiigasuaqsimanirmiktigut nunalirinirmut angirutiulirajaqtunik nalunaiqsijjutiusimalirajaqtunik Inuit government-lirinirmi
kinauniminnik Canada-miutauliqtuni. Nangminiq isumaliurutiliurunnarningit Inuit tukiqarmat niruaqłiniqarunnarnirnik ammalu
nalunaiqsisimalirunnarnirnik nangminiq ingirravallianirinajaqtaminnut sivummugiarnirminni maliktitausimalutik nangminiq isuma -
liurutigisimajaminnut, ilaqaqtillugit aulatsijiunirmut, ilinniarnilirinirmut ammalu sunatuinnanik qaujisainiqaqpannirmut pijjutiqaqtunik.
Atuqsimajattigut qaujimagatta kikkutuinnat aaqqiigiarutiksanik titiraqsimaliraangata nunaligijatta silataanirmiut piliriaksau -
liqsimajunut inuuqatittinnut, tamakkua aaqqiijjutiksaqutingit ikajurniqarajunngimmata. Inuit nangminiq isumaliurutiliurunnarningit
taimaujariaqallaringmata imminiiqattaqujinnginnilirinirni ammalu, ingirrattiaqtitauniaqpata, Inuit isumaliuqtiujariaqallarikput qanuq
piliriangujariaqarniarmangaata piliriaksauliqsimajut nunaligijattinni.

4.2.  Inuuqatigiiktut Ajjigijautitaunnginningit ammalu 
           Imminiituinnariaqarnirmut Attanaqtumiilirutiuvaktut
Inuit nunaliujuni nunaqqatigiingujut aksururnaqtukkuuqattaqsimaliqput inuuqatigiiktut ajjigijautitaunnginnirivaktanginit taimanngat
atainnaqtumik nunaliuliqtut aaqqiktausimalilaurmata, ammalu tamakkua ajjigijaunngitittiniuvaktut suli taimaullutik (takulugit
Nalunaijautit 5: Inuusirminni ammalu kiinaujaliurasuarutiuvaktuni ajjigiiktittinnginniujut Inuit Nunanganni). Imminiiqattaqtunut
ammalu taimaunginnaujaqtutik inuusinginni ammalu kiinaujaliurasuarutingini piliriaksakallaujut taimauliqsimammata avatigijatta
iluani.

Inuuqatigiiktunut ajjigijautitaunnginninginut nalunaiqsijjutit ilaqarmata inugialuaqtuullutik ammalu/uvvaluunniit naammanngittunik
igluqaqtitauninginik, amisuunngiluaqtuuningit ilinniaqsimajut, ajuqsaluaqtuuniit (akłuJuneit), ammalu niqissariniaqtaminnik
pisimalirunnaqpannginningit.

Nalunaijautit 5: Inuusirminni ammalu kiinaujaliurasuarutiuvaktuni ajjigiiktittinnginniujut Inuit Nunanganni



Ullumiuliqtumi, Inuit Nunangannirmiut uumavanningit amisuujungniiriaqsimalirmata 10-nik ukiunik asiminnit Canada-miungujut
uumavangninginit, pijjutiqaqtutik ilangagut imminiiqattaqtunit. Nunaliqaraluaqtuk nunaliujuni akituniqpauvaktuni niuviaksangu -
vaktunit Canada-miunguqatiminnit, aaqqigiaqtausimanngittunik, ilaakkuurtup inuup kiinaujaliurnirivaktanga ukiumut inungni Inuit
nunangannirmiuni tunngavviqaqtitauvammat $12,000 mikiniqsautitaullutik asingitta Canada-miut kiinaujaliurnirivaktanginit ukiumut.
Tamanna ajjigiinnginniujuq tunngngavvigijauvaktunut qassinik kiinaujaliurniuvaktunut angigligiaqsimavuq $60,000-nut Inuit
kiinaujaliurningit qimirrujausimaliraangata nunaqaqqaarsimajuunngittut kiinaujaliuqtiginingitigut Inuit Nunangannirmiungujuni.16

Ajuqsaluaqtuuninginut ammalu asinginut nalunaikkutaujut inuuqatigiiktut Inuit ajjigijautitaunnginningita nalunaiqtausimalirmata
taimannaijjutiqarningita aksururnaqtukkuuqattarninginit ammalu ungatiluanganut aksuruliqsimaningita ilagiingujuni, ammalu
naliqqariiktitaunnginniqalirunnarmata aanniaqaliqtailimanirni qanuinnirijaujuni, ammalu angiglivalliasimalirunnaqtutik imminiituin -
nariaqarninginut attanaqtumiijjutiulirunnaqtut Inummut, ilagiingujuni ammalu inuuqatigiiktuni. Amisut qaujisarniuqattaqsimaninginit
nalunaiqtausimavammat attataqsimaningita inuuqatigiiktut ajuqsaqtuullutik inuusiqaqtunut ammalu imminiiqattarniujut uvvaluunniit
imminiirlutik tuqujjutiqarasuqattaqsimajuni angigligiaqsimalirningita tamakkua nalunaiqtausimalirmata quvvasiksigiaqsimalirmata
imminiituinnariaqaqtutik iliqqusiqaliqpanningita Inuit inuusirminni ajuqsaqtuunginnaqsimajuni inuuqatigiiktuni qaujinaqsivaktutik
ajuqsaluarniujunit ammalu ilinniaqsimattiannginniujunit.17

Aaqqiksisimalirajarniq inuuqatigiiktunut ajjigijauqataujariaqarningita taimali ilagijaujariaqallaringmat imminiiqatitaqujin ngin -
nilirinirmut piliriangujuni. Ilagijauqataujut tamakkununga aaqqiisimalirutiunajaqtunut inuuqatigiiktut ajjigiiktitaujariaqarninginut
qaujimajaummata inuusilirinirmi aanniaqaliqtailimajjutiuvanningita. Inuusirmi inuuqatigiiktunut qaujimalirutiuvaktut aanniaqaliq -
tailimavannirmut ilaqarmata qanuittuni avatiqaqtutik Inuit irniangusimammangaata, piruqsavammangaata, iqqanaijaaqarpam -
mangaata, nunaqarmangaata, ammalu inutuqannguqpalliavammangaata, ammalu amisuilinganirsaullutik aulatsijjutiuvaktunik
ammalu pilirijjutigijauvaktunik (suurlu kiinaujaliurasuarutinut maligaqutigijaujut, inuusilirinirmut maligaqutigijaujut ammalu
government-lirinirmi piliriaqarutiksarijaujut) aaqqiksuisimalirutiuvaktut qautamaat inuusirijauniaqtunut.18

Silarjualimaamili, inuuqatigiiktuni aanniaqaliqtailimavannirnut qaujisimalirutiuvaktut ilaqaqtitauvammata suurlu qanutigi
kiinaujaliurningitigut ammalu inuuqatigiiktuni qanuilingannirijaujunut, inuuqatigiiktunut ikajuqtaujjutiksaullutik piliriaqarutik -
saqarnirnut, ilinniarnilirinirni, iqqanaijarnilirinirni/pilirivvigijangita qanuittuuninginut, inuuqatigiiktunut avatigijaujunik, avatiujunik,
nangminiq aanniaqaliqtailimajjutiuvaktunut ammalu aniguisimajunnarnirmut ajunnginnirijaujunik, qanuinngittiaqtutigut surusiit
pivalliatitauvanningita, arnauningini angutauninginniluunniit, ammalu piusituqarijaujunut.19

Aanniaqaliqtailimavannirmi inuuqatigiiktunut qaujimajjutigijauvaktut ajjigiinnginniqatuinnariaqaqput atausirmit piusituqaqa -
tigiiktunit ammalu inuuqatigiiktunit asinginnut piusituqaqatigiiktunut. Nalunaijautit 6 (Inuusilirinirmi nalunaijautigijauvaktut Inuit
aanniaqaliqtailivanningini) takuksautittimmata 11-ngullutik inuuqatigiiktunut qausimalirutiuvaktunut Inuit aanniaqaliqtailimavan -
ninginut Inuit Nunanganni, nalunaijaqtausimallutik inuuqatigijattinnit: piuttiaqtuuningita ilinnialisaaqtunut pivalliatittijjutiuvaktuni;
piusituqarijaujut ammalu uqausingat; annaumanasuarutigivaktangit; kiinaujalianguta siammaktiqtausimavanningit; igluliriniq,
qanuinngittiaqtittini ammalu mianirijauttiarniq; ilinniarnilirinirq, niqissariniaqtanik pisimalirunnaqpanniq; aanniaqsiurtilirijjutit
atuinnautitauningit; isumakkut qanuinngittiaqtuuniq; ammalu avatigijangat.20

4.3.  Kinguvaariiktut Aksururnaqtukkuuqsimaningit ammalu 
           Imminiituinnariaqarnirmut Attanaqtumiilirutiuvaktut
Tamattakasattiaq aksururnaqtukkuuqsimajuugatta ammalu asiujisimajuinnaulluta tuqumut. Kisianili, pitaqaqtitausimatillugit
ikajuqtausimalirutiksat naammaksisimatillugu, mamisimalirunnaratta ammalu piruqsimalirutigijunnaqtugit tamakkua atuqsimajavut
inuusittinni. Amisunut Inunnut, aksururnaqtukkuurniq uvvaluunniit asiujiniq aniguijjutiginasugiamik ajuliqtausimajunnarmat
uvvaluunniit sivummugiarutiginirmik ajuliqmavviujunnaqtuni. Aksururnaqtukkuursimanirminik mamisarutiqaqsimannginniq
atainnaqtumik aksuruliqsimainnarutiujunnarmat ammalu ilagijauqataujunnaqtuulluni imminiituinnariaqarnirmut attanaqtumii -
lirutigijangit amisunnguqpalliasimalirlutik, piluaqtumik aksururnaqtukkuurningit nikallungaluarutiulirajaqpata isumamigut ammalu
aangajaarnaqtunik uirijjutiqalirutiujunnaqtutik. 

Nalunaik kutak 6: Inuit pitjutigijangit Inuit Inositsiagittonitsanginni

AVATILIUJUQ

INUIT
AANNIAQALITAI-
LIMAVANNINGIT

NIQIGIJAKSANIK
PISIMALIRUN-
NAQPANNIQ 

IGLULIRINIQ

ISMAKKUT
QANUINNGIT-

TIARNIQ 

AANIAQSIURTILI-
RINIRMI PIJITTIRARU-

TIUVAKTUT ATUIN-
NAUTITAUNINGIT 

QAUINNGITTIARNIQ
AMMALU

MIANIRIJAUTTIARNIQ 
KIINAUJALIANGU-

VALLIAJUT SIAMMAK-
TIQTAUVANNINGIT

ILINNIARNILIRINIQ

ANNAUMANASUA-
RUTIUVAKTUT 

PIUSITUQARIJAUJUQ
UQAUSINGALLU

INUIT 

ILINNIALISAAQTUT
SURUSIIT PIVALLIATI-

TAUVANNINGITA
PIUTTIAQTUUNINGIT 

Quvvasiksigiaqsimaninga imminiiqattaqtut Inuit Nunangannirmiuni quttingningata takuksauliqtittisimajjutiummat Inuit anginiqsau -
jumik asinginit Canada-miunguqataujunit imminiituinnariaqarningita attanaqtumiilirunnarmata, ilaqaqtillugit attanaqtumiilirutiu -
vaktunut ilagijauqataujunik atavviqaqtutikaksururnaqtukkuuqsimaninginut pijjutaujunnaqtunik. 

Aksuruluarniqalirunnarmat inuk pijjutigisimalugu qanuilingalirniulaurtuq uvvaluunniit qanuilingaliqsimaningit amisunnguqsima -
liqtillugit Inuk tuqutuinnariaqarnirminik uvvaluunniit timimigut qanuilijaujariaksaminik iqsigijaqalirmat, uvvaluunniit asigijamita
tuqusimalituinnariaqarninginik timingitigulluunniit qanuiliuqtautuinnariaqarningita. tamanna ilaqarpuq inuusirmini atuqtanginik
suurlu tautuksimanirminik aanniqtirtaujumik uvvaluunniit nangminiq aanniqtiqtaulluni, tuqujjutigituinnariaqaqtugu aanniqsimajumik,
uvvaluunniit timikkut iliijaqsuangujumit ammalu qunujungniaqtaujumit uvvaluunniit aanniqtirtaulluni nuliaqtaujumik. Ilaqarun -
narivuq aksururnaluaqtuulluni asiujisimanirmik tuqujiaqaqsimanirminikluunniit nalligijaminik, pirajannikkut, pinirluaqinikkut,
uvvaluunniit imminiirluni. 

Aksururnaqtukkuulualiqsimajunnarmata Inuit atulauqsimajaminnit taimannainginnaujarutiqaliqpata, suurlu aksururnaqtukkuur -
simalaurnirminnut isumaminni utiqsimaliqattarlutik tamaanngatuinnaq iqqaisimaliqpaklugit uvvaluunniit itillijjutigivaklugit
sinnaktuumakkut, sanngijualummik sivuuraliqsimavaklutik uvvaluunniit ninngaksarailiqsimavaklutik, uvvaluunniit qanuq imminnik
tautukpanniraluangit asijjiqsimaliqpakluni, asiminnikluunniit, uvvaluunniit sivuniriniaqtaminnik. Aksururnaqtukkuurniq ilaqarajummat
nikallungalualiqsimanirmik isumakkut, inutuujjisimaliqpannirmik, uvvaluunniit aangajaarnaqtunik uirijjutiqalirluni, ammalu makitat -
tiarasugiamik inuusirmini ajulirutiqaqsimalirluni.21

Ikajuqtaujjutiksanik ammalu ikajuqsiniuvaktut atuinnautitaujariaqarningit aksururnaqtukkuuraanisaarningani pimmariuluaqtunik
taimautitaujariaqaqput aniguijjutiqarunnarniarnirnut ammalu mamisarutiqaqsimalirunnarniarnirnut. Ikajuqsijjutiksait taimautinnagit,
taikkua Inuit aksururnaqtukkuursimajut aksururnaqtukkuursimanirmut qanuilingajjutiqalirunnarmata taimalu qanuinngittiaqtuulutik
inuusiqariaksaminnik ajurutigisimalirunnaqtunigit ammalu sivummugiarasugiaminnik inuusirminni. Surusiit piluaqtumik aktuqtau -
saraittuungmata naammanngittumit ilinganngaktitausimalirlutik aksururnaqtukkuursimaniuvaktunit, piluaqtumik qanuinngittia -
rutiksangit ammalu ikajuqsijiunajaqtut inuuqatigijanginit mianiqsijigijaminnit taimautitautinnagit. 

Aksururnaqtukkuulaurnirmit aksururutiqaliqsimaniq ilaqaqtillugu kappianaqtumiiqquujinirmik ajulirutiusimajunnarmat surusiujut
pivallianiqattiarunnarninginik ammalu ilippalliajjutigisimajunnaqtanginit, angiglivalliasimalirunnaqtutik ilinniarlutik ajuliqsimajjutigij -
unnaqtaminnut, sivunianiaqtumi piliriaksaulirumaaqtunut turaangatillugit ilinniarutiqattiaqsimanngilirninginut, ammalu
pirajaksimanirmut ilagijauqatausimanirminnit iqqaqtuijitiguuriaqaqattalirajarninginut. aktuisimaliqpanningit aksururnaqtukkuur -
simaniminnut amisunnguqpalliasimalirunnarmata aksururnaqtukkuukkanniqtitaunajaqpata uvvaluunniit akuniluaq aksururnaqtuk -
kuurtitausimakpata, ammalu surusiujup inuusirmini sivuniuniaqtumi aksururnaqtukkuurutiqakkannirunnarninga angiglisi ma -
lirutiujunnarmat ammalu asinginut isumakkut aksuruluarninganut tuaviurnaqsisimalirutigilunigit ikajuqtausimajariaqarninga,
ilaqartillugit imminiituinnariaqarninganut attanaqtumiilirunnarningata. 

Surusiit aktuqtausimajunnarivut mianiqsijigijangita aksururnaqtukkuursimanirilauqtanginit, taimaulaunngikaluarutik aksururnaq -
tukkuuqtillugit. Suurlu, anaanagijaujuq ataatagijaujurluunniit nangminiq aksururnaqtukkuulauqsimanirminnit ilingaksimaniqaliqpata
inuusiminni taimali qanuinngittiarnaqtumiinniminnik ammalu mianirijauttiarnirminnik ikpigusuttialiriamik ajurutiqalirunnarmata.
tamakkua taijaugajunniqsauvut aksururnaqtukkuursimanirmit kinguvaariiktut inuusingita ilinngaktitausimaninginik. 

Pimmariuluarmat iqqaumajaujariaqarningata aksururnaqtukkuuqsimanirmit qanuilingajjutiqaqpanniujut inuup imminiituinnaria -
qarninganut attanaqtumiilirutigijunnarmagit, taakkua aksururnaqtukkuursimaningiunngittuq. Amisut Inuit aksururnaqtukkuursimajut
qanuinngittiaqtuullutik quviasuktutik inuusiqarunnaqpammata, iluaqtumik kamagijauttiarutik ammalu ikajuqsigauttiarutik piqan -
narijaminnit ammalu ilagijaminnit, uvvaluunniit naammaktunit pijittirarutiuvaktunit atuinnauvviuttiatuarutik aksururnaqtukkuu -
raanisaaqsimatillugit. Amisukallammariujut Inuit aksururnaqtukkuursimajut imminiirasuliqpanngimmata uvvaluunniit imminiirlutik
tuqujjutiqaqpanngngimmata, amisukallaummijut Inuit imminiiqtutik tuqujjutiqalauqtut aksururnaqtukkuulauqsimagaluarmitillugit.
Qanitarijamik (nagligijamik) asiujisimaniq ammalu nunaqqatigijamik asiujisimaniq imminiiqtutik tuqujjutiqaqtutik pitaqaliru -
tiujunnarivut ammalu pilualikkannirutiujunnaqtutik aksururnaqtukkuulaurnirnit aksururutiqaliqsimanirnik, taimalu imminiituin -
nariaqarninganut attanaqtumiijjutiqalirutigilugu.22

Ilagijautillugu aktuisimaliqpanninganik ilaakkuurtunik Inungnik ammalu ilagiingujunik, aksururnaqtukkuuliqsimaniq aktuisima -
junnarivuq Iinungnik katinniqaqsimajunik. Uqarusiq taimannganitarnik aksururnaqtukkuurnirmik atuqtaugajummat nalunaiqsiniarluni
aksururnaqtukkuursimanirnit aksururutiqaliqsimanirmit tamainik inuuqatigiiktunik pijjutigillugit amisunnguqpalliasimallutik ammalu
isumangitigut aannirsimaniqaliqtittivannirmik (kiliqsisimaliqpannirmik) inuusilimaangangini ammalu kinguvaariikpalliajunik.23

Taimanna atuqtauvammat pijjutiqarniaraangamik aksururnaqtukkuuqsimaniujunik aktuisimaliqpaktunik katinniqaqtuullutik inuuqa -
tiginik uvvaluunniit nunaqqatigiiktunik asinginit aulatauniqaliqtutik nunaliqaliqtittiniujuninngaaqtutik. Ilitsivallianginnarattigu
attataqsimaturaunningita taissumanituqarnit aksururnaqtukkuursimaniujut ammalu asiujisimaniujut ammalu attanaqtumiilirutiu -
vaktut nikallungalualituinnariaqarnirmut ammalu imminiituinnariaqarnirmut iliqqusirijauliqpaktunut.24

Qaujimajaullutik attanaqtumiilirutiuvaktunut imminiituinnariaqarninginut ilagijaujunik piliriaqalirniq, suurlu taikkuninga attataqsi -
maniqaqtunik aksururnaqtukkuuqsimalaurnirmut, ilagijauqataummata sannginiqpauqataujuullugu piliriavallialirunnarattigu
imminiiqattaqujinnginnilirinittinni Inuit Nunanganni. Imminiiqattaqujinnginniliriniq amisuilingammat ammalu tavvakautigi
aaqqiktausimalirutiksanik pitaqarani. Taimannaikkaluaqtillugulu, nalunaiqtausimammat aksururnaqtukkuuqsimaniq attataqsima -
ningata imminiituinnariaqarnirmut attanaqtumiilirutiuvanningata, ammalu inuuqatigiiktut piluammariktumik aktuqtausimaningita
aksururnaqtukkuuqsimanirnit, ammalu taimaujariaqaqtunik ikajuqtaujjutiksanginik Inuit aniguijjutigijunnarniarlugit ilingaktitausi -
maniminni pitaqanngikkillutik. 



4.4.  Surusiit Aksururnaqtukkuuqtitauvanningit ammalu 
           Imminiituinnariaqarnirmut Attanaqtumiilirutiuvaktut 
Amisuuniqsaujut Inuit surusingit piruqsavammata qanuinngittiaqtuullutik ilagiingujuni nagligijauttiaqtuullutik ammalu ikajuqsiq -
tauttiarniqaqtutik. Kisianilu, amisukallait Inuit imminiiqtutik tuqujjutiqaqpaktut surusiutillugit iliijaqsuanguqattar tuviniuvakput
uvvaluunniit qanuilinganniqaqpaktutik turaangajunut iliijaqsuangusimanirmut ammalu aksururnaqtukkuuqsimanirnut, suurlu
isumagigiarlu qanuiliuliqpannirnik, pittianngiliqattarnirnik, aangajaarnaqtunik uirijjutiqaliqpannirnik ammalu nikallungalualiq -
pannirnik. 

Aanniqtiqtauvanningit ammalu aksururnaqtukkuurtitauvanningita ilangini Inuit surusingita uqumaittunik pitaqaliqtittiniuvammat
surusirnut imminiituinnariaqarninginik attanaqtumiilirutiuvaktunik amisuruqpallianiqarunnaqtunik inuusilimaangini attanaqtumii -
lirutiuvaktunut ilagijauqataujunik atuqtitausimalituaraangata inuusirijaminni. Mikijuuninginni ammalu tamarmik surusiit piruqsajau -
simaqullugit qanuinngittiarnaqtuni, papatauttiarlutik, ammalu qaujimanattiaqtunik avatiqaqtitaulutik, quttingniqpaatigut
pivallianiqarunnaqtitaulutik ammalu makigiakkannirunnautinik pisimaliqpalliaqullugit, anginiqpaujukkut aktuisimaniqarunnarmata,
akuniiqtumullu piliriangulirajarningita imminiiqattaqujinnginniliriniujunut Inungni. 

Silarjualimaami qaujisainiujut, suurlu New Zealand-miut Christchurch Aanniaqarnanngittulirinirmi ammalu Pivalliajulirijikkut
Qaujisainingat, nalunaiqsisimalilaurmata inuuqatigiiktuni ajuqsarniqaqpaktut surusiutillugit ilagijauqatauvanningita imminiituinnaria -
qarnirmut iliqqusiqaliqpaktunut makkuktuuliqtillugit.25 Surusiit aksururnaqtukkuurtitauvanningit, suurlu ungatiluammarianut
ajuqsartuunirnit (akłujuunirnit), iliijaqsuangunirmit, uvvaluunniit pittiaqtauvanngnginnirnit, attataqsimaniqarmata naammanngittutigut
qanuilinganniqalirutiuvaktunut turaangaqatauvaktuni imminiituinnariaqarnirmik iliqqusiqaliqpanniujunut, suurlu isumakkut
aanniarniqaliqpannirnit, aangajaarnaqtunik uirijjutiqaliqpannirnit, ammalu ajuqsaluartuullutik inuusiqalirnirnit. Quvvasiksigiaqsima -
ninga imminiiqattaqtut quttingnirijangita Inunni Inuit Nunanganni ilangagut nalunaijaqtaujunnarma surusiit aksururnaqtuk -
kuuqtitauvanningita taimaunginnaqtuuningata nunaligijattinni. 

Surusiit iliijaqsuanguvanningit, pittiaqtauvannginningit ammalu timikkut pattaktugauvaktutik aaqqigiaqtauvanningit surusiit
taimannganituqaq inuuqatigijattinnit uvvaluunniit piusituqarijattinni atuqtauvalaunngimmata. Taimannaikkaluaqtillugulu timikkut
aanniqtirtauvanningit ammalu qunujunniaqtauvanningit surusiit quttiktummariuvut nunaligijattinni. 1/3-kasangit Inuit kiuqatta -
lauqtut 2004-ngutillugu Nunavikmi Inuit Aanniaqarnanngittulirinirmut qaujisarutigilaugainik kinatuinnamut saqqitausimalij -
jaanngittutigut kiuqattalaurmata qanuiliuriaqaqtitauvalaurniminnik, uvvaluunniit kujannirmut turaangatitausimajunik aktuqsisimaqat -
ta riaqalaurnirminnik uvvaluunniit aipparijaunasukpalaurnirminnik surusiutillugit.26

Nangminiq saqqitausimallutik surusirnit qunujunniaqtausimanirminnut taimannattuttiakasak quttingniqaqput Nunavummiuni. 1,710-
ngujunit Inuit kiujjutiqaqattalauqtut Nunaliujumi ammalu Nangminiq Qanuinngittiarnilirinirmut piliriangulauqtunit Inuit Aanniaqar -
nanngittulirijikkut Qaujisarniqaqtillugit 2007-2008-mut, 41%-ngit (52%ngit arnaullutik ammalu 22%-ngit angutiullutik) uqaqatta -
laurmata ungatiluammarianut qunujunniaqtauvalauqsimanirminnik surusiutillugit, ilaqaqtugit uqaujjauqattaqsimanirminnit
kappiasaaqtaullutik kujaktauniarnirminnit, aktuqtauqattaqsimanirminnit uttungitigut usungitigulluunniit, kujaktaunasukpannirnit,
uvvaluunniit kujannirmut turaangatittillutik aanniqtiqtauvalaurnirminnik.27

Inuit kikkutuinnat aksururnaqtukkuulauqsimajut surusiutillugit anginiqsamik imminiituinnariaqarningita attanaqtumiiliru -
tiqaqpammata isumagillugit asingit Inuit mikiniqsaujumik aksururnaqtukkuulauqsimajut uvvaluunniit aksururnaqtukkuulauqsi -
manngittunit.28 Aksururnaqtukkuurtitausimaniit ilaqaqput: mianiqsijiqarnirnik mamisarutigisimanagit isumakkut aanniarniqaqtunik,
aangajaarnaqtunik uirijjutiqaqtunik, Uvvaluunniit surusiujut timingitigut aanniqtiqtauvaktunik, qunujunniaqtauvaktunik uvvaluunniit
isumakkut iliijaqsuarijauvaktunik. Aksururnaqtukkuursimaningit surusiutillugit, ilaqaqtillugit surusiutillugit pittiaqtauvannginninginik,
angijummarimmik imminiituinnariaqarninginut iliqqusiqalirutiuvammata. Surusiit pittiaqtauvannginningit amisuilingajuujunnaqtuni
tukiqaqtitaummat pijjutiqaqpaktutik timikkut aanniqtirtauvannirnik, qunujunniaqtauvanninginik, isumakkut iliijaqsuanguvanninginik,
ammalu pittiaqtauvalaunngnginningita surusiutillugit. Surusiiq pittiaqtauvannginningit sanngijummariulluni ilagijauqatauvammat
aaqqiksuivallianiuvaktunut inuusilimaangini aanniaqaliqtailimanirivanniaqtanganut ammalu qanuinngittiarunnarninginut Inuit
kikkutuinnanut, pitaqalirutiuvaktutik naammanngittutigut qanuilingalirutiujunnaqtunik inuusinginni ilaqarunnarillutik imminiituin -
nariaqarninginut attanaqtumiilirutiuvaktunut. 

Surusiit Aksururnaqtukkuuqtitauvanninginut (ACE) qaujisarniulauqtut, piliriangullitik America-miuni, iluliqaqput sanngimmariktumik
nalunaiqsisimalirutinik ikajuqsiniqaqtutik amisunut Inunnut atuqtausimajunik inuusirminni ammalu qaujiqattaqsimajattinnut
ilagijattinni ammalu nunaqqatigijattinni turaangatillugit imminiituinnariaqarnirnut iliqqusiuliqpaktunik, imanna surusiutillugit
iliijaqsuanguqattaqsimajut, pittiaqtauqattanngisimajut ammalu ilagiingujut iliqqusirluliqsimaningit naammanngittutigut aaqqiisima -
lirutiujunnarmata inuusilimaaminni qanuilingajjutigilirajaqtanginut ammalu, ilaannikkut, Inunnut anginiqsaujumik imminiituinnaria -
qar ninganut attanaqtumiiliqtittijunnaqtutik. ACE-ngujunut qaujisarniqarniulauqtut ilagijauqatauvut anginiqpaullutik tukisisimaliriar -
niulauqtunut surusiujut iliijaqsuanguvanningannut ammalu pittianngitauvanningita ammalu kinguniani piruqsimalirutik
aanniaqaliqtailimanniuvaktunut ammalu qanuinngittiarasunniuvaktunut turaangatitaullutik. 

ACE-ngujunik qaujisainiqaqtutik qiniqsimalaurmata aanniaqaliqtailimanirminni qanuilingaliqsimaniujunik 17,000-ngujunut
amiarikamiuni innaujunit ammalu qassiullutik nangminiq nalunaiqsisimalilauqtunit, aksururnaqtukkuuqtitaulauqsimanirminnik
surusiutillugit. 10-ngujunik aksururnaqtukkuuqtitaulauqsimajunik surusiutillugit qaujisainiqalauqput, ilaqaqtitaullutik surusiutillugit
iliijaqsuanguvalauqtunit (isumangitigut, timingitigut, ammalu qunujunniarnikkut), pittiaqtauvanngnginningitigut (isumangitigut,
timingitigut), ammalu piruqsajausimajunik ungatiluanganut iglumiuqatigiingujuni iliqqusirluliqsimaniqaqtutik (tautuqattaqsimajunik
ilagiingujut aanniqtirturautivanninginik, imialuluaqattaqtunik, uvvaluunniit asinginik aangajaarnaqtunik uirijjutiqaliqsimajunik
angirarijaminni, isumakkut aanniarniqaqtunik uvvaluunniit imminiituinnariaqaqtunik iglumiuqatigiiktuqaqtuni, angajuqqaarijangita
saimaqatigiigunniiqpanninginit, uvvaluunniit pirajaktuqaqpaktillugu angirrarijangini).29

Taimaunginnaujaqtuuningit ammalu imialuluaqattalituinnariaqarnirmut, aangajaarnaqtunik uirijjutiqalituinnariaqarniujut, kuja -
ngnikkut amisuluanik piqatiqaqattalirunnarniujut, ammalu kujangnikkut aanniarniqaliqpanniujunut attanaqtumiilirutiuvaktut
ajjigiiklaktutigut qanuiliqsimaniqarutiulauqput.30 ACE-ngujunik qaujisainirminni qaujisimalilaurmata taimaunngnginnaujarningita
ammalu siggaliiqtusuungulituinnariaqarnirnut, quiktiluaqsimalituinnariaqarnirnut, timimiktigut iqailisaqattanngiluarnirnut, nikallur -
juaqsimalituinnariaqarnirnut, ammalu imminiirasuqattalirunnarnirnut attanaqtumiilirutiqarunnarningit angiglivalliasimalilaurmata
maliktugit surusiutillugit tamakkuninga aksururnaqtukkuurtitausimajut saqqippallialiqtillugit. Aksururnaqtukkuurtitausimaniujut
surusiutillugit sanngilualungmik, qaliriiliqsimallutik atavvigiturauttunik pitaqalirutiuvammata imminiirasuqattalaurnirnut makkuk -
tuutillugit ammalu innaruqsimaliqtutik, quttikniqpaullutik aksururnaqtukkuurtitausimaniujut quvvasiksigiarutiusimaliqtutik imminii -
rasukpanniujunut attanaqtumiilirutiuvaktutik makkuktuni 51-ngiqtarunnarlugit ammalu 30-ngiqtarunnarlugit innaujuni.31

Atavvigiturauttuuningit surusiujut iliijaqsuanguvanningita ammalu imminiiqtutik tuqujjutiqaqpanniujut tukisiumaliqtaujunnarivut
qaujisarniulauqtunit nunavummiuni, itijumik qaujigiarniqalauqtillugit Inuit uumallutik inuusirilauqtanginik tuqujjutiqalauqtunit
imminiiqtutik. Ilitsivalliajjutiqaqsimaniq inuusirijaulauqtunit uumatillugit: Nunavummi Imminiiqattarnilirinirmut Qaujigiakkan -
nirutiqaqtutik qaujisainiq, tukisiumalirasuarniulauqsimammat inuusirijaulauqtunik uumatillugit tamainik 120-ullutik Inunnik
imminiiqtutik tuqujjutiqalauqtunit 2003-mit ammalu 2006-mut ukiungit atuqpallianingini.32 Qanuq ajjigijaunnginniqarninginik
inuusirilauqtangita uumatillugit suli qimirrujauvallianiqalaurmata 120-ujuni ukiuqatigijangini, angutiujuni arnaujuniluunniit ammalu
nanirmiutauninginut uumajuni. Qaujisaqtiujut atuqattalaurmata apiqsuiqattarnikkut piqannarijaujunik ammalu ilagijaujunik
tuqusimajuqutiqaqtunut nalunaijaqsimaliriaqtugit ajjigiirlangnirijangit inuusirminni atuqtaulauqsimajunut imminiiqtutik tuqulauq -
tunit ammalu qanuq ajjigijaunnginniqalaurmangaata makkuktuuqatigijaminnit uumajunit suli. 

Qaujisainiqaqtutik qaujisimalilaurmata amisuuniqsaujut Inuit kikkutuinnat imminiiqtutik tuqujjutiqalauqtut inuusirminni surusiutillugit
iliijaqsuanguqattalaurningita anginiqsaujumik ukiuqatigijaminnit, ammalu amisuuniqsaujut Inuit kikkutuinnat imminiiqtutik
tuqujjutiqaqsimajut timimiktigut aanniqtigauvalauqsimaningita uvvaluunniit qunujunniaqtauvalauqningita surusiutillugit ukiuqati -
gijaminnit uumajunit suli. Quttingnirijangit tamakkingni isumagigiarlu qanuiliuliqpaktunut ammalu pittiarunniiqpaktunut
nalunaimmariktumik quttingniqalaurivut imminiiqtutik tuqujjutiqaqsimajuni, ilaqaqtugit qassiuningini Inunni ilaakkuurtuni
maannaujumi uvvaluunniit inuusilimaaminni quvvasiluaqtumik nikallunganiqaliqsimallutik aanniarniqaliqsimajuni. 

Inungni imminiiqattarniujuq nuqqaqtitausimaliqullugu piliriaksaujut pitaqariaqaqtittisimavut kiinaujaqutissanik qiturngiuqtittisi -
malirajarnirmik ammalu ikajuqsirutiujarialingnik pitaqaliqtittinirmik surusiujut qanuinngittiarnaqtumiillutik mianirijauttiaqtuulutiklu
inuusiqaqtitauqullugit, ammalu taikkua surusiit iliijaqsuanguqattaqsimajut uvvaluunniit asingitigut aksururnaqtukkuuqtitausimajut
ikajuqsiqtaujjutinik atuinnaulirviuqullugit ikajurutiunajaqtunik mamisarutiqaqpallianinginni. 

4.5.  Isumakkut Aksuruliqsimavanniit ammalu Imminiituinnariaqarnirmut Attanaqtumiilirutiuvanningit 
Amisut qaujisarniusimajut nalunaiqsisimammata sanngijualummik atavvigituraunningita isumakkut aanniarniqaliqpanniujunit
ammalu imminiiqtutik tuqujjutiqaqpanniujunut. Taassuma attataqsimaliqtitauninga aaqqiktausimaliqpaktut isumalirinirmi tuqunga -
julirijikkunnut qaujisaijjutiqaqpanniqtigut, imanna Inuup imminiiqtuni tuqujjutiqaqtup qanuittuunirijangit ammalu qanuilingatillugu
tuqulaurningit aaqqiksuarijaukkanniliqpanningitigut aiqsuiniqaqattarniqtigut ilannarijanginik ammalu ilagijanginik ilaqaqtillugit
qimirruiqattarnirmut aanniaqsiurtilirinirmi piliriangusimajunut atuinnautitaujunik. Taimanna qaujisainiuvaktut nalunaiqsijjutiusimavut
90%-ngit Inuit kikkutuinnat imminiiqtutik tuqujjutiqaqsimajut aannialiqsimajjutiqaqsimalaurningita isumamiktigut aanniarniu vaktunik.33

Qaujijausimaliqpaktuni qaujijaugajunniqsauvut isumaluliqattarnirmik aanniarutiqaliqsimaniujunik, aangajaarnaqtunik uirijjutiqaliq -
pannirmi aanniarniqalirniuvaktunik, isumaluliqsimallutik aanniarniqalirniuvaktunik, ammalu iliqqusimiktigut aanniarni qalirniuvaktunik. 

Qanga anginiqpaulluni imminiituinnariaqarninganut attanaqtumiilirniuvaktut ajjigiikpanngimmata tunngavviqaqpaktutik isumakkut
aanniaqalilaurninganut qaujijausimalirniuvaktunut. quttingniqpaullutik imminiituinnariaqarnirmut attanaqtumiilirutiqaqattaqsimavut
ungatiluanganut nikallungaliqsimalluni aanniarniqaliqsimaniujut ammalu Puiguqsarailivallialluni Aanniarniqaliqsimanirmik sivu -
ningani aanniarniqaliqsimaniujup isumamigut.34 Taikkunungali Inunnut isumaluliqsimallutik aanniarniqaqtunut imminiituinnaria -
qarningita attanaqtumiiliqpanningit quttingniqpaamiiliqsimavaktut ukiut 2-nit 16-nut aanniarniqaliqsimaningata nalunaiqtausima -
lilaurninganit.35 Taikkunungali Inunnut imialuluaqattarnirmit aanniarniqaliqsimajunut, imminiituinnariaqarningita attanaqtumiiliq -
panningit quvvasiksigiarniqaliqpammat nalunaittumik qulit (10) ukiunut uirijjutiqaliqsimalilaurningannit.36 Amisummariummata
tamakkununga qangautillugu tuqujjutiqalaurninginut, ilaqarunnaqtutik inuusirminni atuqpallialiqpaktanginut asijjiqpallianiqaqtillugit
ilagijauqatauvaktunut isumakkut aanniarniqaliqpannirnut, qanuittuunasuginniuvaktuq turaangatillugit qanuittunik aanniarnirijau -
liqpaktunut, ammalu naammanngittukkut inuusingata ammalu inuuqatigiiktunut qanuilingalirniuvaktut piluammariktumik
aanniarniqaliqpallianiuvaktunut. 

Qaujisainiujut ikajuqsiniqaqput ajjirlagillugit qaujisainirmi nalunaiqtausimalilauqtunik Inuit nunaligijanginni. Nunavut Imminiiqat -
tarnilirinirmut Qaujigiakkannirutiujut Nalunaiqsisimalilaurmata quvvasingniqsauningita nikallungalualirutiqaqtutik, iliqqusirijara -
luaminnit aanniarniqaliqsimajunut, aangajaarnaqtunik uirijjutiqaliqsimajunut quttingnirijaujuni, ammalu isumagigiallarmiuklu
qanuiliuliqattarniujunut ammalu pittiarungniiqattarniujunut iliqqusiqalirniuvaktut (atavviqarunnaqtutik isumakkut aanniarniqa -
liqsimanirmut) Inunni imminiiqtutik tuqujjutiqalauqtunit ukiungit 2003 ammalu 2006 akunningini, isumagillugit taimannalluaq
ukiuqarmijuni ammalu ungutiujuni arnaujuniluunniit imminiiqtutik tuqujjutiqalaunngittut.37 Taakkua qaujisarniusimajut nalunai -
jaisimavut ajjigiingniqarniujunik silarjualimaami qaujisainiqaqtutik nalunaiqtausimalilauqtunik, nalunaijaijjutiullutik qaujisimaliria -
qarattigu ammalu iłuaqsaqtausimaliqtippaklutigu isumakkut aanniarniqalirutiuvaktut ilautitautillugu imminiiqattaqujinnginnilirinirmi
piliriangujunut Inuit nunaligijanginni. 

Taakkuatsainnait qaujisarniujut nalunaiqsisimalilaurivut asinginik pimmariutiullutik ajjigiinnginniqarvigijanginik marruinni inuu -
qatigiiktunit, ilaqaqtillugit nunannguatigut nanirmiutauningita ajjigiinnginninginik (taikkua inuuqatigiiktut tuqujjutiqaqtut imminiiq -
tutik aippaqanngittuugajulaurmata, quttingniqsaullutiklu iqqanaijaaqanngittuninngaaqsimaningit, ammalu ilinniaqsimaj jutiqarningit
mikiniqsauvaktutik) ammalu anginiqsaujumik surusiutillugit aksururnaqtukkuurtitausimanirnik, ilaqaqtillugit surusiu tillugit
qunujunniaqtauvalauqtunik, isumagillugit taikkua imminiiqtutik tuqujjutiqalauqtut. Tamanna nalunaiqsijjutillariummat isumakkut
aanniarniqaliqsimavanni pimmariutiulluni attanaqtumiilirutiuvaktunut ilagijauvanningata imminiiqpaktunut, ammalu imminiiqtutik
tuqujjutiqaqtut amisuilingajutigut-isumaliurutigijauliqpanningata ammalu ilaqaqpaktuni amisuingujunut piruqsaval lianingata
ammalu inuuqatigiiktuni attanaqtumiilirutiuvaktunut ilagijauqataujunut uqallausiulauqtunut taakkua titiqaqsimajut sivurngani. 

Pijjutigillugu quqtiktuuningita Inuit tuqujjutiqaqpaktut imminiiqtutik isumakkut aanniarnaqaliqpanningita, amisuuniqsaujut
imminiiqattaqujinnginnilirinirmut parnautiliangusimajut tikkuaqsisimaniqaqattaqput imminiiqattarniujuq nuqqartitausimaliriaqarmat
ammalu iłuaqsaqtausimajariaqarningita isumakkut aanniarniqalirniuvaktut. Nalunanngimmat imminiiqattaqujinnginnirmut piliria -
ngujut ammalu iłuaqsainiuvaktut isumakkut aanniarniqalirniujunik ikajuqatausimalirunnarningita mikilligiaqtittisimalirajarnirmut
imminiiqattartunut kisianilu pimmariuluarivuq ujjirijaujariaqarninga amisuunngittukuluit Inuit isumakkut aanniarniqaliqsimajut
tuqujjutiqaqpammata imminiiqtutik. Ammalukkanniq, iluikkaulirlugu tukisiumaliqsimannginnatta qanuq isumakkut aanniarniqalir -
niuvaktut attatarviqaliqpammangaata anginiqsaujumik imminiituinnariaqarnirmut attanaqtumiilirutiuvaktunut. Immaqaa arnauni -
nginut angutauninginulluunniit ammalu ilagiingujunut ilagijauqatauvaktunut pijjutiqaqatauvaktut takuksaunngittutigut tamakkinni
isumakkut aanniarniqaliqpaktuni ammalu imminiiqtutik tuqujjutiqaqpaktuni; uvvaluunniit aanniarniqalirnirnut qanuilingalirniuvaktut
atavkuqaqpaktut imminiituinnariaqarnirnut attanaqtumiilirniuvaktunut; uvvaluunniit ilangagut isumakkut aanniarniqaqtuulluni

inuusiqarninganut ilaqaqpaktuq, suurlu ajursaluaqtuulluni, qanuittuunasugijaulluni isumagijaunirminit, uvvaluunniit inuuqatigijaminit
ikajuqsirtausimaniminik asiujisimalirnirmut, pijjutiqarlutik imminiituinnariaqarninga attanaqtumiiliru tigiujunnarmata.38

Tukisiumaliqpaallirniq tamakkua atuqpallianirivaktanginik sivunirmi qaujisainiqaqniqtigu nalunaiqsisimalirutiujunnarmata qanuit -
tutigut imminiiqattaqujinnginnilirinirmi ammalu sapujjigiaqattarnirmi piliriaqtaqaliriaqarmangaat mikilligiaqtitausimaliqullugu
imminiiqtutik tuqujjutiqaqattartuni. Maannaujumi qaujimaniujuttigut isumaliurutiqaqsimavut, nalunaittumik aktuiniqaqsima -
liqujillutik imminiiqattarniujut quttingnirijanginik, isumakkut aanniarniqaliqsimajut iłuaqsaqtausimavaliqullugit ilaqaqtitaulutik
pilirianguliqniuningita inuusilirinirmi, kiinaujaliurasuarutiuvaktuni ammalu iliqqusituqarijaujuni qanuilingalirniujunut isumakkut
aannianiqaliqsimajunik inuuqatiqarnirnut. 

4.6.  Ungatiluanganut Aksuruliqsimavanniq ammalu Imminiituinnariaqarnirmut Attanaqtumiilirutiuvaktut 
Sanngijummaringmik attataqsimaturaukkaluaqtillugit imminiiqattarniujut ammalu isumakkut aanniarniqalirniuvaktunut, amisurjuam -
mariummata asingittauq ilagijauqataujut turaangallutik imminiituinnariaqarnirmut attanaqtumiilirutiuvaktut.39 Ajurnarmat nalingit
Inuit qanuinnajarninginik nalunaiqsivagiiriaksamik, attanaqtumiilirutiuvaktunut nalunaijautiuvaktut saqqitausimagaluaqtillugit
taakkua qulaani, isumaksaqsiurutiqarajarmangaata, imminiirasugajarmangaata, uvvaluunniit tuqujjutiqarajarmangaata imminiirlutik.
Aktuqtausimaliqpanniujut tuquvvigijangata qangautillugu pimmariuqataummimmata. Tamakkua ilaqarunnaqput tuaviurnaqsisiman -
niusaalauqtunik, suurlu aipparijanilu avisimalirajaqpatik uvvaluunniit iqqanaijaangata isulititausimalilaurninga, ammalu asingit
avatigijanganut ilagijauqatauvaktut, suurlu tuqujjutiuvaktut atuinnauliqsimalaurningita, ilaqaqtillugit qukiutinik. 

Takusimaniit naammanngittumik inuusirmi qanuinniujunut ilaullariqataummat pijjutiqaqtuni makkuktuit imminnik aanniqsimaliq -
tippanningini ammalu imminiiqsimaliqpanningita.40 Ammalukkanniq, kikkutuinnat ilaakkuurtut imminnik aanniqsimaliqtippaktut
nalunaiqsisimalilaurmata anginiqsaujumik inuusirminni aksuruliqsimavannirminnik taikkunanngat asinginit isummiqsimaliqpaktunit
imminiirlutik tuqujjutiqarumaliqpaktunit uvvaluunniit imminnik aanniqsimalirumavaktunit kisiani kajusisimaliqpanngittutik.41

Inuuqatigiiktuni ajurnaqtukkuursimalirniuvaktut makkuktuutillugit (suurlu inutuujjilualiqsimavanniit; innaujunik aivaqatiqaliqsi -
mavanniit, makkuktuuqatiminnik, uvvaluunniit taikkuninga pijunnautiqaqtitausimajunik; ammalu kipinngulualiqsimaniit) ilaakkuu -
ngallutik nalunaiqsisimalirutiuvammata imminiirasutuinnariaqaqtunut makkuktuit innaruqpallialiqtillugit uvvaluunniit innarusaaqsi -
maliqtillugit.42 Ilinniarvingni qaujisainiujut nalunaijaisimalilaurmata turaangavanniujunik kappiasaaqtaullutik saalagijaulualiq si -
mavannirnik ammalu imminnik aanniqtirisimaliqpanniujunut makkuktuni arnaujuni angutiujunilu.43

Immaqaali ajjigiinngiuqtutik katinniqaqsimajut imminiituinnariaqarningita attanaqtumiiliqpaktut ajjigiinngittunik atuqpallianiqaq -
paktut. atautsimi atuqtauvalliavanniujuq ilaqarunnarmat akuniiqtumut, piruqpallianirmini aksururnaqtukkuurtitausimanirminik,
iliqqusingata asijjikallakpanningata ammalu ilagiingujuni ajurnaqsisimaliqtutik ilinganniuliqpaktunik; asiagulli atuqtauvalliavanniq
ilaqarunnaqtuni isumakkut aanniarniqaliqpannirmik; kisianiluttauq pingajurilluniuk ilaqarunnarilluni attanaqtumiiliqpanniujunut
turaangallutik inuusirminni aksuruliqsimaniujunut ammalu asiujisimalilaurnirmut qanitarijaminik pijjutiqarluni attanaqtumiili -
kautiginajarninganu.44 Piusirijaujut uvvaluunniit qanuittuuvanniujut turaangatillugit isumakkut aanniarniqaliqpaktunut uvvaluunniit
piruqpalliatillugit aksururnaqtukkuurtitausimanirnut, suurlu pittiaqsimallariklugu kisiani iliqqusiqaliqpanniq, isumagigiarlugulu
qanuiliuliqpanniq, pittiarungniiqpanniq, uvvaluunniit niriungniqarunniiqsimaniq, ajulirutiusimajunnarmat kinatuinnaup aniguisima -
liru tigijunnaqtanganik uvvaluunniit inuusirmi aksururnaqsisimavaktunut aaqqigiarunnattiarnirmut uvvaluunniit asijjiriarunnat -
tiarninganik.45 Atuni atuqtauvalliajut iluani, piluammariktumik aksuruliqsimaniq uvvaluunniit asiujisimalirniq tuqumut, ilaqaqtillugu
tuqujjutigijaujunnaqtut atuinnauninginik, sanngijummaringmik qanuilingalirutiuqatauvakput imminiituinnariaqarnirmut iliqqusiuliqpaktunut. 

Imminiiqattaqujinnginnilirinirmut parnautiliangusimajut pitaqaqtittisimajariaqaqput nalunaijaisimalirutiunajaqtunik taikkuninga
attanaqtumiilirajaqtunik inuusirminni nangminiq tuaviurnaqtukkuuqsimalilaurninginit, ammalu ikajuqsirutiulirajaqtunik taikkununga
tuaviurnaqsisimaliqtunut. tuaviurnaqsisimaliqtillugu, tuaviurnaqtulirinirmi sapujjigiarutiksait atuinnautitauningit, suurlu uqaalau -
titigut, mikilligiarutaujunnarmata imminiirlutik tuqusimalirutigijaujunnaqtunut.46 Nutaangullutik imminiiqattaqujinnginnilirinirmi
piliriangulirunnaqtut tigujausimalirunnarmata inuuqatigiiktuni tusagaksalirijiuvaktunit ammalu asingitigut qaritaujatiguuqtutigut,
atuqtauvalirniarlutik ikajuriarutiksaulutik inuuqatigiiktunut ikajuqsiniqarutiuvaktunut, ammalu nalunaijaqsimalirniarlugit ammalu
sapujjijausimalirunnaqullugit taikkua imminiituinnariaqarningita attanaqtumiilikkanniqpaktunut anginiqsaujumik.47 aulatsiniqarniq
atuinnautitauvaktunut imminiirutiujunnaqtuullutik, suurlu qukiutit aulatauningit, tuqunnaqtuqaqtut tuqquarijauttiarningita palan -
ngaktausimallutik, ammalu ikaarruut kigliqaliqsimatitauvanningita, nalunaiqtausimagivut imminiiqattaqtunut amisuujungniiru -
tiusimaliqpanningita.48

4.7. Ilagijauqataujut Mianiqsijjutiujunut 
Inuit aksururnaqtukkuuqattaqsimajut inuusirminni ajjiginngitangagut aniguinasuarniqaqpammata maliktugit aniguisimaliria -
runnarnirmut ajunnginnirijatik ammalu ikajuqsiqtausimanirminnit ammalu ikajuqtauvannirminnit ilagijaminnit nunaqqatigijaminnillu.
Naammanngittukkut qanuilingaliqsimaniuvaktut ammalu isumakkut aanniarniqaliqsimavanniit taimannaillutik kisianiuvanngimmata.
Suurluluunniit, amisut Inuit ungatiluanganut aksuruliqsimaniqaqpakkaluaqtutik ammalu aksururnaqtukkuurtitausimajut akuniiqtumut
naammanngittunit qanuilingalirutiqaqsimavanngimmata. Taakkua kinguniani unikkaaqtausimajut uqallausiqarmata mianiqsijjutiu -
junut ilagijauqataujut ikajuqsiniqarunnarmata naammaktumik qanuilingalirutiujunnaqtutik Inunnut aksururnaqtukkuursimajunut
ammalu pijaritujuullutik ajurnaqtukkuursimaniqaqtunut inuusirminni. 

Pijjutiqarluni imminiiqattaqujinnginniliriniujunik nunaqaqqaarsimajuni inuuqatigiiktuni, tikkuaqtausimagajummat mianiqsijjutinut
ilagijauqataujuit pimmariujuuningita ilaqaqtitaulutik inuusirmik tigusisimagiaqarnirmut quvvaqtittigiarutiuvaktunik. Inuusiup
(uumaniup) quvvaqtitaugiaqsimaninga tunngavviqaqtitausimammat ukpirusunnirmut makkuktuit  “ajunnginmata sangminiq
inuusirminni atuqpallianiriniaqtaminnut miksiqattiaqtumik inuusiqarutigilirniarlugit, “49 ammalu piliriaqalirniujut sannginiujunut
tunngavviqaqtitausimavammata ammalu turaangatitausimavaktutik makkuktunik piliriaqarunnaliqtittigiamut.50 Taimanna piliriniqa -
lirniq aaqqiumaniqaqtitausimavuq amisunut pijjutigijauliqsimajunut NISPS-ngujuni, ilaqaqtillugit tamaitigut inuusingitigut piliriniqa -
lirajarnirmi ammalu ilijausimaqataullutik piliriaqaliqsimanirni tukisiumattiaqtutik imminiiqattaqujinnginniliriniq ungataanuaqsi -
maningata Inuup ilaqaliqtitausimaniarluni nunaligijaujunik, piusituqarijaujunik, ammalu tukigijautitaujunut pilirijjutiksaujunik.
Kisianilu, inuusiup quvvaqtitaugiaqsimaningagut piliriniqarniujut imminiiqattaqujinnginnilirinirmi kigliqarmimmata pijjutigijaujuni
imanna isumakkut aanniaqaliqtailimajuliriniq ammalu asingit tuaviurnaqsisimajunut pijittirarutiuvaktut piliriaqarunnaqtittijjutiksanik
ammalu makigiakkannirutiksanik pitaqaqtitausimanngimmata. 

Mianiqsijjutinut ilagijauqataujut tamakkitigut turaanganiqaqtitaujutigut ammalu nalunaiqtausimajutigut imminiiqattarnilirinirmut
pijjutiqaqtitausimajunnarmata; tunisisimajjutiujunnarmata tamaitigut qanuinngittiarutiksanut ammalu mikilligiaqtittijjutiksanut
kinatuinnaup imminik aanniqsimalirajarningata uvvaluunniit imminiituinnariaqartuuluni iliqqusiqalirajarningata. Atausiq tukisiuma -
lirutiujunnaqtuq mianiqsijjutinut ilagijauqataujunik pijjutiqartunut imannaimmat qanuiliqtittittailimajjutiuningita imminiituinnaria -
qaqtunut (takulugit Nalunaijautit 7: Mianirijausimajjutinut ilagijauqataujut mikilligiarutiuvammata imminiituinnariaqartutik
attanaqtumiiliqpaktunut).51

Mianiqsijjutinut ilagijauqataujut inuup kinatuinnaup, ilagiiktut ilumiutarijunnarmagit uvvaluunniit nunaqaqqatigiiktut quttingninga -
niillutik. Amisut sapujjigiarutiksarijaujut quvvaqtittigiaqsimajut mianiqsijjutiksanut ilagijaujunik ammalu makigiakkannirutiksanginik
pivalliajjutiksanik ilaqaqtitauvakput  “majuraqpalliajjutiksanik suurlu kuungmi “ piliriangusimaliqpammata, tamanna tukiqaqtuni
ilinniaqtitsijjutiugiaqpanningita piruqpallialisaarningini, kisianilumianiqsijjutigijauvaktutik tikittugu innaruqsimalirninginut. Tamatu -
munga uukturarutiujunnarpuq sapujjigiarutiqarniq sanngiktigiaqsimatitauningita piruqsaijiujunnarnirmut ajunnginnirijaujunik
Inunnut mikijuutiqaqtunut, taimalu mikilligiarutiksanut surusiit iliijaqsuarijauvanninginut tikippalliatitaulirajaqtunik, taimaluli
mikillititausimalirajaqtutik tamakkua taikkununga surusirnut qaujimajaujunut attanaqtumiilirutiqalirunnarninginut nalituinnanginik
inuusinga atuqpalliatillugu imminiituinnariaqarutigijunnaqtanginut. Mianiqsijjutitaqaqtittiniq kamagijaqattiaqtuuluni piruqsaijiqarniq
ikajurniqattiaqpammat qanuinngittiaqtitaujunnarnirnut, kisianilu mikilligiaqtittisimalirunnarninganut isumagijauqataulluni imminii -
tuinnariaqarninganut attanaqtumiilirunnarningata surusiup. 

Ilaalu qaujisarniusimajunit nalunaiqtausimagaluaqtillugit piruqpallianingani pilirianguvallialuni pilirianguliqtut saqqippallia -
lisaaraluaqtillugit, pimmariutitaugivut, isumagijauliqsimajunut tukimuagutiksaqaqtitaullutik sapujjigiarutitaqaqtittinirnik uqaqsi -
mallutik pitaqaqtittiniarnirmut mianiqsijjutiksanik, makigiarunnarnirijaujunik piquqtittijjutiksanik, ammalu ikajuqatauningita
miksiqattiaqtutigut mikilligiaqtittisimaliriarnirnut Inuup kinatuinnaup ammalu nunaqqatigiilimaani imminiituinnariaqarningita
attanaqtumiilirutigijunnaqtanginik.52

Pimmariutiullutik mianiqsijjutiksanut ilagijauqataujut ilaakkuurtuni inuup quttingningagu sanngittiaqtuutigut inuuqatiqarunnarnirmik
ammalu ikajuqsiniqaqtitauninganik; naammaktutigut aniguisimalirunnarnirmut parnaksimajjutitaqarninganik; imminik nangminiq
naammagittiarunnarnirmik pitaqattiaqtuulluni ammalu aturniqattiarnirminik; ammalu nangminiq isumajunnattiarniqaqtuuluni
ammalu ilinniaqsimalirunnaqtuuluni.53 Amisut tamakkua mianiqsijjutiksanut ilagijauqataujut pitaqalirutiuvammata makigiakkan -
nirunnarnirmik ammalu aniguijjutiqariarunnarnirmik ammalu piruqpalliajjutigisimalirunnarlugit aksururnaqtukkuuqtitaugaluaruni
kinatuinnaq. Aanniaqaliqtailimajunnarluni inuusiqalirunnarnirmik niruaqtausimalirunnaqtut ilaqaqput iqailisaqattarnirmik,
niqittiavannik niqiqaqattarnirmik, ammalu sinittiaqsimavannirmik mianiqsisimajjutiujunnaqtunik nikallungalualirutiujunnaqtunut.54

Nalunaijautit 7: Mianirijausimajjutinut ilagijauqataujut mikilligiarutiuvammata imminiituinnariaqartutik
attanaqtumiiliqpaktunut



Tarnirmigut ukpirniqarningittauq niriunniqaliqsimajjutiujunnaqput ammalu inuusirijamut miksiqaliqpaalirutiusimalutik, ilaalu
tarnikkut ukpirniqattiaqtuullutik ammalu ukpirnilirijiullutik nunaqqatigiiktut ikajuqsiniqaqpanngittuni isumakkut aanniarniqaliq -
simajunik, tamanna ilaliutisimajunnaqpuq qanuittuunirmut taimannaittuunasuginnaavannirnut ammalu akupliriiktutigut ikajuqtau -
simajjutiulirajaqtunik pitaqalirutiuluni.55 Ilagiingujulli quttingningatigut, sanngittiaqtumik attatarvigiturapuliqtitsijjutinik piliriaqtaqa -
liqtitauningagut ammalu ikajujjutiksanik ammalu makkuktuit ilagijauqatautitaulirajarlutik tukisiumajaujunnarmata mianiqsijjutiksanut
ilagijauqatauningita tamakkua.56

Amisurlaullutik mianiqsijjutiksanut ilagijauqataujut qaujijausimalirmata (nalunaiqtausimalirmata) turaanganiqarningita mikiniqsauliq -
tittivanninginik imminiituinnariaqarnirnut attanaqtumiilirutiuvaktunut. Inuuqatigiiktunit ikajuqsiniqtaqattiarniit ammalu piuttiaqtunik
aniguijunnarnirmik ajunngnginniqattiarniit mianiqsijjutiujunut ilagijauqataummata naammattiaqtutik titiraqtausimallutik ikajurniqaq -
panningita. Suurlu, qaujisainiqaqtutik qaujisimalilaurmata ilangit Inuit nalunaiqsiqattalaurningita uqaqatigijunnaqtaminnik
pitaqarningata, inuuqatigijaminnik uqallaqatigijunnaqtaminnik inuusirminni naammanngilirutiuliqsimajunik, pijjutigillugit nappal -
luarijangit imminiirlutik tuqujjutiqarasuliqpanngilaurmata ukiurilauqtangani, isumagilugit taikua Inuit nalunaiqsisimalilaunngittut
uqaqatigijunnaqtaminnik inuuqatiqarnirminnut.57

Amisurlaullutik qaujisarsimaniujut qanuq ajjigiinnginniqariangitta makkuktuit ammalu innarusaaqsimajut imminiiqlutik tuqujjutiqara -
suk simajunit taikkununga ajjirlagijangitigut aksururnaqtukkuuqtitausimajunut kisianilu imminiirlutik tuqujjutiqarasulaunngittunut
qaujijausimalilaurmata taikkua imminiirlutik tuqujjutiqarasulauqsimajut amisuunnginniqsanik inuusirminni naammanngilirutiujunut
aniguisimalirutiksaminnik isumagijaqarunnalaunnginningita ammalu nalunaiqsisimalilaurningita atuqpanniminnik amisuunnginniq -
saujunik ammalu ikajurniqannginniqsaujutigut aniguijjutiqarasukanniminnik qautamaat inuusirminni.58 Tamakkua qaujisarniulauqtut
isumaliuqsimavut piruqtittigiaqsimaliqujillutik sannginiqsaujumik inuuqatitilirunnautinik ammalu anginiqsaujumik ikajuqsiniqtaqa -
liqujillutik inuuqatigiiktuni kikkutuinnait Inuit inuusirminni naammanngitukkuurutigijaminnik uqallagvigiturauvviksaqaliqtitaulutik,
ammalu pilimmaksaijjutitaqaliqujillutik piuniqsaujutigut aniguijjutiqarunnarnirmut ajunngilisaqtaujjutiksanik pitaqaqpaliqullugu
ukiungit mikiniqsaujunut, pimmariujutigut ikajurniqalirunnarmat imminiiqattaqujinnginnilirinirni. 

Ukpirusukkatta sannginirijaujunut tunngavviqaqtittisimalutik pilirianguliqtut aulajjaigiarutiuvanningita Inuit qaujimajatuqarmiktigut
piliriaqalirunnarningita mikilligiaqtitausimaliqullugit qaujimajaujunut attanaqtumiilirutiuvaktunik, ilaqaqtillugit pisimainnarutiksanik
ammalu piquqpalliatittisimaliriarnirnik nutaanik sakigiktippaallirviujunnaqtunik mianiqsijjutiulirunnaqtunik tamainik nunaqqatigiik -
tunik inungni, ammalu taikkununga aktuqtausaraittuujunut. Tamakkua mianiqsijjutiullutik ikajuqsiniujut Inunnut pivalliajjutiuk -
kannirunnarmata pisimalianiktattinni iluttinni ikajulirutiujunnaqtunik ammalu makigiakkannirunnarnittinnik. 

Attanaqtumiilirutiuvaktunut ammalu mianiqsijjutiksanut ilagijauqataujut taakkutuulutik ikajurniqarunnanngimmatik, tamarmik
tavvautitaulutik kisiani, ammalu aaqqiisimalirutiujunnarmatik atuqpallialirajaqtanganut Inuup inuusilimaamini. Tamakkua ilaanni
taijauvaktut amisunnguqpallianinginit uvvaluunniit atuqpalliajanginit ilingaijjutiqaliqsimaniuvanninginik.59 Suurlu, mikijuutillugit
ikajuqsiqtausimattiaqtutik papatauttiaqtuullutik ilagijaminnit avatiqaqtitauniit aaqqiijjutiusimaliqpammata pivalliatitaungin -
narniarningita sannginiqalirutiginiaqtanginut ammalu makigiarunnarniriniaqtanginut. Taimaluttauq asiagulli, mikijuutillugit
aksururnaqtukkuurtitauvanniujut, suurlu iliijaqsuangullutik uvvaluunniit qanitarijaminik asiujisimalilaurniit, amisunnguqpallianirnut
attanaqtumiilirutiujunnaqtunut ingirravallianiqarunnarmata. Suuqaimmalu, kikkutuinnat inuusitik atuqpallianingini malikpallia -
vanngimmata qanuittukkuuriaqarutinik — Inuup kinatuinnaup inuusirmini atuqpalliajangit asiaguuqsimalaurunnarmata inuusirminni
ammalu ilaqarunnarillutik amisuilingajutigut atautikkuursimatillugit attanaqtumiilirutiujunnaqtut ammalu mianiqsijjutinut ilagijau -
qataujut taimautillugit. Tamainik attanaqtumiilirutiujunnaqtunik ilagijauqataujunik pisimaniq tukiqalirutiuvanngimmata kinatuinnaq
Inuk imminiirluni tuqujjutiqarumaarninganut. 

5.   Sivulliqpautitaujarialiit Mikilligiaqtitaunajarningita 
      Amisut Inuit Imminiiqattarningini
Inuit Tapiriikkut Kanatami (ITK) nalunaijaisimavut arvinilingnik (6) sivulliqpautitaksanik pilirianguliqullugit ammalu kiinaujatigut
qiturngiuqtitauliqullugit pitaqariaqarniaqtuni tukimuagutiksaqaliqullugit aviktuqsimaniujuni ammalu nunaliujuni imminiiqattaqujin -
nginnilirinirmut piliriaqaqtunut Inuit Nunanganni. Nalunaijautit 8: (Qanuq NISPS-ngujut sapujjigiarutiuvanningit mikilligiaqti tauqullugit
imminiituinnariaqarninginut attanaqtumiilirutiuvaktunut) nalunaijaisimavut qanuq NISPS-ngujuni sivulliqpautitaujuksat piliriaqaru -
tiulirniarmangaata attanaqtumiilirutiuvaktunut ilagijauqataujunik imminiituinnariaqaqtutik attanaqtumiilirutiqaliqsimajunut inuusi -
ngani. arviniliullutik (6) sivulliqpautitaujuksat ukuanguvut: 

1.   INUUQATIGIIKTUT AJJIGIIKTITAULIRNIKSANINIK: Pilirianguliqullugit inuuqatigiini aanniarniqaliqtailimanilirinirmut ammalu
qanuinngittiaqtittinirmut isumaliurutiusimajunut qanuilingaliqsimaniujut, ilaqaqtillugit ilinnialisaaqtut pivalliatitauvan -
ningita; piusituqaliriniq ammalu uqausiliriniq; annaumanasuarutiuvaktut; kiinaujaliangujut siammaktigauvanningit;
igluliriniq; qanuinngittiaqtittiniq ammalu mianirijauttiaqtittiniq; ilinniarniliriniq, niqigijaksanik pisimalirunnarniliriniq; aannia -
qarnanngittulirijinit pijittirarutiujut atuinnautitausimaningit; isumakkut aanniaqaliqtailimajuliriniq; ammalu avatiliriniujunik. 

2.   PIUSITUQAUP KAJUSIJUNNAQTITAUNIKSANGATA AAQQIISIMALIRNIKSAMUT: Ikajuqsigauniqalirlutik pivalliajuliriniuvaktut
ammalu pirukkannirunnaqtulirinirmut piliriangujut attataqsimaniqaqtut Inunnit nunagijattinnut, piusituqarijattinnut,
ammalu uqausittinnut ilaqaliqtitauqullugit mamisaisimajjutiliulirajaqtunik. Qaujigiaqtausimalirlutik tamakkua pilirianguliq -
simaningit ikajurutiuniarlutik Inuit qaujimajatuqanginnut. Pitaqaliriaqarmata aksururnaqtukkuursimajulirinirmi tusauma -
vagiittiaqtuullutik pilirijinik ammalu piusituqalirinirmi qanuinngittiaqtittijjutiunajaqtunik aanniaqaliqtailimajjutini, inuusilirijini,
iqqaqtuivvilirijini, ilinniarnilirijini ammalu pukiqtaliktaqaqtittivanniujuni. 

3.   KAMAGIJAUTTIAQTUULLUTIK PIRUQSAIJIUJUNNARNIQ INUIT SURUSINGINNIK: Surusiit piruqpallianilimaangini ikajuqsiq -
tausimaliqullugit qanuinngittiaqtunik iliqqusiqarlutik, tukisiattiarunnaqtuulutik, ammalu isumakkut pivallianiqarun naq -
titaulutik ikajuqsijunnaqtiaqtuullutik ilagijaminnit mianirijauttiarnaqtuni, aanniqtirivanngittuni avatiqaqtitaulutik surusiit
piquqsajauningini. Piliriniqaliqullugit surusiiq iliijaqsuanguvaqunagit ammalu pittiaqtaunngittuuvaqunagit. Ikajuqsigau -
lirlutik piliriangujut ammalu piliriarijauliqsimajut piruqpalliatittigiarnirni makigiakkannirunnarninginik ammalu ajunnginniri -
lirunnaqtanginik surusiit ammalu makkuktuit. Mikilligiaqtitausimaliqullugit amisuuningita Inuit surusingita mianirijauv -
vingniititaujut ammalu asiujisimaliqunagit piusituqarijanginnik sannginiqaqtutigut piliriangusimalirningitigut pijjutiqarlutik
Inuit surusingit Inuit angirrarijanginnit nunaligijanginnillu avinniqtitausimavaqunagit. 

4.   KAJUSIINNAQTITAUSIMALLUTIK ISUMAKKUT AANNIAQALIQTAILIMAJULIRINIRMI PIJITTIRARTIUJUT ATUINNAULIQ -
TITAUQULLUGIT INUNNUT: Isumakkut aksuruliqsimajjutiuvaktut ammalu isumakkut aanniaqaliqpanniujut, ilaqaqtillugit
nikallungalualiqsimavanniujut ammalu aangajaarnaqtunik uirijjutiqaliqpanniujunik, ilagijauqatauvammata imminiituinnaria -
qar nirmut attanaqtumiiliqpanniujunut, ammalu ungatiluanganut aksuruliqsimaniujut uvvaluunniit qanitarijamik asiujisi -
malirniujut pijjutigilugit imminiirluni tuqujjutiqarasulirunnarmat Inuk. Iluikkaujunik piusituqattinnut aturniqarajaqtunik
isumakkut qanuinngittiarnilirinirmut pijittirarutinik pisimaliriaqaratta nunaliujut quttingnirijangini nalunaijaqtausi -
maliqullugit ammalu qaujigiaqtauvaliqullugit taikkua Inuit imminiituinnariaqaqtutik attanaqtumiiliqpaktut ammalu taikkua
imminiirlutik tuqujjutiqarasuksimajut. 

5.   MAMISAINIQ AKSURURNAQTUKKUURUTIUSIMANIKUNIT AMMALU QIKSAARUTIGIJAUNGINNAQTUNIT: Pilirianguliqullugit
aksururnaqtukkuursimanirnut ammalu qiksaarutiqarnirnut mamisarutiqaqsimannginniujut, ilaqartillugit taimannganitu -
qamit aksururnaqtukkuursimanirnit aktuqtausimaliqtut asinginit aulataullutik nunaliqaliqtitaulaurninginit ammalu
sukkaliluaqtumik inuusingatta asijjiqtitausimaninganit, piusituqakkut aturniqaqtuullutik piliriangujutigut ammalu
piliriniuliqtutigut. Taakkua ilaqaqput qiksaarutiqaqtunut turaangallutik imminiiqtutik tuqujjutiqaqsimalik asiujisimanirnut,
nunaqqatigiiktut ammalu ilaakkuurtutik Inuit quttingningitigut. 

6.   AULAJJIGIARNIQ INUIT QAUJIMAJATUQANGITIGUT PIJUUTIGILLUGIT MAKIGIAKKANNIRUNNAQTUUNINGIT AMMALU
IMMINIIQATTAQUJINNGINNILIRINIRNMUT PILIRIANGULIQULLUGIT: Quvvaqtitaugiaqsimaliqullugit piuniqpaatigut ammalu
ikajurniqarunnaqtutik pilirijjusiuvaktunut imminiiqattaqujinnginnilirinirmut piliriarijaujunit Inunnit Inunnut amiqqaqatigiiksi -
malirniqtigut parnautiliangusimajunik, piliriangujunik ammalu sapujjigiarutiujunik ikajurutiksaullutik surusiit pivallianiqaliqti -
tauniksanginut aniguijunnarnirmut ajunnginnirijaulirunnaqtunik, makigiakkannirunnarnirnik, mamisarutiqaqsima lirajar -
ninginik, ammalu qanuinngittiaqtuuqullugit. ikajuqatausimalirlutik Inuit qaujimajatuqarijanginnut qaujigiaqpanniqtigu
pilirianguliqsimajunik ammalu piliriangujunik. Aaqqiksuisimaliqullugit inunnik sivuliqtiqarlutik qaujisainiqarnirmi piliriak -
saujunik pilirianguliqullugit qaujimanirijaujunut ilakuuniqarviujut imminiiqattaqujinnginnilirinirmi ammalu qanuinngittiariaqarnirni. 

Nalunaijautit 8: Qanuq NISPS-ngujut sapujjigiarutiuvanningit mikilligiaqti tauqullugit 
imminiituinnariaqarninginut attanaqtumiilirutiuvaktunut



Sivulliqpautitaksat 1: Inuuqatigiiktut Aajjigiiktitaulirniksanginik 
Silarjuarmiulimaanit nalunaiqtausimalirniujut takussaruqtitausimalirmata inuuqatigiiktut ajjigiiktitauvannginningita, suurlu ajursaq -
tuullutik inuusiqaqtitaujunik ammalu naammaktunik niqissariniaqtaminnik pisimalirunnannginniuvaktut, attataqsimaniqarningita
quttingniqsaullutikk imminiiqattaqtunut quttingniqarningita. Inuuqatigiiktut ajjigiiktitaulirniksangit taimauliqtitaujariaqarmata
imminiiqattarniq nuqqartitausimaliqullugu; ammalu amisuilingatitaulluni ammalu qulaaguuqtitausimalluni turaarviksaujut
piusigiaqtittisimalirutiuniarningita amisunut inuusirijaujuni. 

Imminiiqattarniit anginiqpaulluni inuusirijaujunut ammalu aanniaqaliqtailimavannirni mikiniqsautitausimaniujut taimautitauninginut
nalunaiqsimalirutigijauvammata inuuqatigiiktut ajjigiiktitaunnginninginut. NISPS-ngujutigut, Inuit Tapiriikkut Kanatami (ITK)
attataqsimaliqtittiniaqput imminiiqattarniujut ammalu asingit naammanngilirutiuvaktut isumakkut qanuinngittiaqtittijariaqarnirnit
anginiqsaullutik inuuqatigiiktulirinirmi isumaliurutiusimaliqpaktunut aanniaqaliqtailimajulirinirnut ammalu inuuqatigiiktut
ajjigiiktitauvannginninginut. Piliriarilirniaqpavut takussaunngittutigut pijjutigijauvaktut imminiiqattaqtunut pitaqaliqtittinittigut
inuuqatigiiktut ajjigiiktitausimaninginnik. 

ITK-kut Canada-mi Inuit Aanniaqaliqtailimajulirinirmut Katimajiralaangit tamakkunu ikajurutiksauniaqtunik Inuit Nunanginni
pitaqaliqtittisimalilaurmata nalunaiqsisimalirnirmiktigut inuusilirinirmi isumaliurutigijauvaktunik Inuit aanniaqaliqtailimavanninginut,
suurlu niqissariniaqtaminnik pisimaliriaqpannirnut, iglulirinirmut, ammalu isumakkut qanuinngittiariaqarnirmut, ammalu qanuq
attatarvigiturausimaniqarmangaata anginiqsaullutik pivalliajuliriniujunut inuuqatigiiktut ajjigiiktitaunnginninginut ammalu aksurur -
naq tukkuuliqsimaninginut piliriangujuni. NISPS-ngujutigut piruqtittisimalirniarmata taakkuninga piliriangujunik sapujjigiaqtiunir -
miktigut ikajuqtaujjutiksanik pisimaliriarnirni piliriaqarnirmi inuusilirinirmi ammalu aanniarniqaliqtailimavannirmi ilakuuniqarviujunik,
tusagaksaqutiminnik amiqqaqatiqalirnirmiktigut Inuit aviktuqsimaninginnik pijjutigilugit attataqsimaturaunningita inuuqatigiiktut
ajjigiiktitaunngnginningini ammalu imminiiqtutik tuqujjutiqaqattarniujunut, ammalu ikajuqsiniqalirlutik Inungnit sivuliqtiqaqtuulutik
qaujisainiqalirajarnirmut qaujimanirijaujunik pijjutigilugit inuuqatigiiktut ajjigiiktitaunnginningita ammalu imminiiqattaqujin -
nginniliriniujuni. 

11-ngullutik inuuqatigiiktut ajjigiiktitaunnginningita Inuit aanniaqaliqtailimavanningini (Nalunaijautit 5: Inuusirminni ajjigiiktitaun -
nginningit) nalunaiqtausimalilaurmata inuuqatigijattinnit: piuttiaqtuuningit ilinnialisaaqtunut pivalliajjutiksaujut; piusituqaliriniq
ammalu uqausiliriniq; annaumanasuarutiuvaktut; kiinaujaliangujut siammaktiqtauvanningit; igluliriniq; qanuinngittiaqtittiniq ammalu
mianirijauttiarniujut; ilinniarniliriniq; niqigijaksanik pisimaliriaqpanniq; aanniaqarnanngittulirijikkut pijittirarutingita atuinnautitau -
ningit; isumakkut aanniaqaliqtailimajuliriniq; ammalu avatiliriniq. 

      1.1.  Attataqtitausimalirlutik imminiiqattarnilirinirmut ammalu asingita isumakkut aanniaqaliqtailimavannirni 
               naammanngilirutiujut inuuqatigiiktut ajjigiiktitauvanngnginningini aanniaqaliqtailimajulirinirni. 
      1.2.  Piliriangulirlutik takussaunngittutigut imminiiqattaqtunut pijjutigijauvaktuni aaqqiksuisimalirniqtigut
               inuuqatigiiktut ajjigiiktitaulirniksangita. 

Inuit Tapiriikkut Kanatami (ITK) Piliriaksarijangit 

•   Piliriaqaqatigilirlugit puraavinsiujuni, aviktuqsimaniujuni ammalu government-tuakkunni government-gijaujut 
      piliriaqalirniarlutik inuuqatigiiktut ajjigiiktitaunnginnirijangini aanniaqaliqtailimajulirinirminni piusigiaqtitausimaliqullugit 
      Inuit qanuinngittiaqtitaujariaqarningit ammalu imminiiqattaqtut amisuuningit mikilligiaqtitausimaliqullugit. 
•   Tusaumaqattautilirijjutinik ammalu qaujimajaujunik-amiqqaqatigiikpanningit Inuit aviktuqsimaningita 
      atuliqtitausimaqullugit inuuqatigiiktut ajjigiiktitaulirniksanginut turaarviqaliqullugit, ammalu ingirrattiaqtitausimallutik 
      piliriangulauqtunit ilitsijjutiqaqsimaliqullugit. 
•   Piusigiaqtitausimallutik inuuqatigiiktut ajjigiiktitaunnginninginut aanniaqaliqtailimavannirni imminiiqattaqtunut 
      quttingnirijaujut qanutigi aktuisimaliriangita qaujigiaqsimalirlugit, Inunnik sivuliqtiqaqtutik qaujisainiqtigut. 



Sivulliqpautitaujuksat 2: Piusituqaup Kajusijunnaqtitauniksangata Aaqqiisimalirniksamut  
Uqausitta ammalu piusituqarijatta inuulluta sannginiqattiaqtuuningit ammalu uumattiaqtitauningit tunngavvigijaummata Inuit
aanniaqaliqtailimavanninginut ammalu qanuinngittiarninginut, ammalu kisianittauq amisunnguqpalliallutik makkuktuit tamak -
kuninga sannginiqtaarviujunnaqtunut atuinnauvviunngittutik. Taimannaimmitillugu, Inuit uqausittinnik ammalu piusituqarijattinnik
sanirvaigiaqaqattaqsimavut ilinniarvingni ilinniarutigijaminnik ingirrattiaqtittiliriaqtutik uvvaluunniit pigttirarutiujunut pisimaliriaq -
pannirminni ammalu aturunnaliriaksaminni, suurlu ikajuqtiqaqattarnirnut (uqarviksaujunik) uvvaluunniit isumalirijiujunit kamaji -
qaliriaqartarnirni. Inuit kikkutuinnat nalunaiqsimaliraangata imminiituinnariaqarnirmut iliqqusiqalirningita tuaviurnaqsisimajuulluni
uvvaluunniit ikajuqtausimaliriaqartillugit, pijittiqaqtiujunut ammalu kamajiujunut atuinnauvviulirunnaqpaktitauningit piusituqakkut
qanuinngittiarnaqtumi taimauliriaqallaringmata imminiiqattaqujinnginnilirinirmi piliriangujuni. Inuit atuinnauvviujariaqarmata
piuttiammariktuullutik piusirijattinnit, ilaqaqtillugit pijittirarutiujunik nalunaiqsisimaniqaqtunik ammalu piusigiaqtittisimajunik
uqausirijattinnik ammalu kinaunirijattinnik Inuulluta, ikajurutiulirajaqtunut uvattinnut inuuqatigiiktut ajjigijautitaulirniksanginut
aaqqiksuisimaliqulluta, piruqtittisimaliqulluta aanniaqaliqtailimajjutiksanik amlu qanuinngittiarutiulirajaqtunik, ammalu imminiiqat -
tarniujut nuqqartitausimaliqullugit. 

NISPS-ngujutigut ITK-kut piliriaqaqatiqalirniaqput Inuit aviktuqsimanirijanginik attataqtitausimaliqullugit makkuktungit Inuit Inuit
uqausinginnut, piusituqanginnut, ammalu atuqsimanirijanginnut piliriangujunik. Ilaalu NISPS-ngujut ilitaqsisimagaluaqtillugit
imminiiqattaqujinngnginnirmut piliriangujut pimmariujuuningita amisuilingallutik quttingniqauqtuni parnautitigut piliriaqarnirni
ajjigiinngiuqtuullutik ilaakkuurtunu Inunnut ammalu nunaqqatigiiktuni ilagijauqataujunut, piusituqarijatta sannginiqattiaqtuuninga
ammalu kajusititausimaninga pimmariulluni sivulliqpautitaujariaqarmat ilijausimaniqaqtuni piliriaqaliriarutittinni. ikajuqsiniqa -
lirniaqpugut aviktuqsimaniujuni Inuit piusituqangatta ammalu uqausingatta ilijausimaliqtitaugiarningita isumakkut aanniaqaliqtai -
limajulirinirmi piliriangujunut ammalu sivuliqtiuluta qaujisainiujunut Inungnut turaangatitaullutik isumakkut aanniaqaliqtai -
limajulirinirni sapujjigiarutiksanik. 

      2.1.  Makkuktungit Inuit attataqtitausimalirlutik Inuit uqausilirinirmi, piusituqalirinirmi, 
               ammalu atuqtausimajunut piliriangujunut. 
      2.2.  Atuliqtittisimalutik inuuqatigiiktut attataqtitausimalirutiksanginik nunaliujut quttingnigijangagut 
               ammalu kinguvaariiktulimaangujunut. 
      2.3.  Ilijausimaqataulirlutik Inuit piusituqalirinirmi ammalu uqausilirinirmi piliriangujut isumakkut 
               aanniaqaliqtailimajulirinirmut piliriangujunut. 
      2.4.  Qaujisaqtausimalirlutik piuniqpaujutigut piliriaqarusiuvaktut Inungnut turaangatitaullutik sapujjigiaqpannirni, 
               ilaqaqtillugit imminiiqattaqujinnginnilirinirmut piliriat aktuisimaninginik. 

Inuit Tapiriikkut Kanatami (ITK) Piliriaksarijangit 

•   Ikajuqsilirlugit nunaliujuni ammalu aviktuqsimaniliujuni atuinnautitaujunut piusituqalirinirmut piliriangujunut ammalu 
      ilinniarniliriniujunut iluatiguuqtitausimallutik imminiiqattaqujinnginnilirinirmi piliriangujunut. 
•   Inungnut turaangajunik ikajurutiksanik piusituqakkut qanuinngittiaqtittinirmut ammalu aksururnaqtukkuuqsimajulirinirmi 
      tusaumaniqattiaqtuullutik kamajiuvannirmut aaqqiksuisimalirlutik. 
•   Aanniaqsiurtilirinirmi, ilinniarnilirinirmi, inuusilirinirmi pijittirarutiujut, ammalu pukiqtaliktaqaqtittivanniq 
      aksururnaqtukkuuqsimajulirinirmi tusaumaniqattiaqtunik ammalu piusituqakkut qanuinngittiarnaqtunik. 
•   Piliriniqalirlutik mikilligiaqtitausimaliqullugit isumajjusiuvaktut qanuittuuniraqtauvanningita isumakkut 
      aanniaqaliqsimajunut ammalu imminiiqattaqujinnginnilirinirmi. 

Sivulliqpautitaujuksat 3: Kamagijauttiarlutik Piruqsajaujariaqarningi Inuit Surusingita
Kiinaujanik qiturgiuqtittisimaniq piliriaqalirutissanik surusiit mianirijausimattiaqullugit ammalu qanuinngittiaqtitauqullugit anginiq -
paujumik pimmariutitaummat ammalu kiinaujatigut aturniqarniqpaullutik qiturngiuqtittilirajarningata kiinaujanik inuuqatigiiktut,
surusiit qanuinngittiaqtitauningit akuniiqtumut aanniaqaliqtailimanajarninginut, ilinniarnilirinirnut, ammalu kiinaujaliurutiuvaktut
aulatauniqarunnarninginut attataqsimaniqaqtillugit. Surusiit mianirijauttialirutiksanginut ammalu qanuinngittiaqtitauqullugit
piliriaqalirajarniq anginiqpaujukkut aktuisimalirutiujunnarivuq imminiiqattaqujinnginnilirinirni. Surusiit piruqsasimajut mianirijauttiaq -
tuullutik, kamagijauttiaqtuullutik ammalu qularnanngittuni avatigijaqaqtittillutik tunngavviqaliqtitausimavammata aanniarniqanngit -
tiaqtuulutik inuusilimaanginnut piruqsajausimalirajarningita ammalu pivallianiqaqtitausimalirajarningita ammalu inuusirminni
quviasuttiarniqsaulutik, aanniarniqaliqpannginniqsaulutik inuusiqalirajarmata mikilligiaqtitausimalirlutik imminiirlutik tuqujjutiqatuin -
nariaqarninginut attanaqtumiilirutiuvaktut. Kamagittiariaqallarikkattigut qanuinngittiaqtigiarlugit Inuit surusingit angijummariullutik
nalunaiqsijjutiusimajut attataqsimaliqtitauqullugit nalunaijaqtausimallutik surusiit aksururnaqtukkuurtitausimaningit ammalu
imminiituinnariaqarninginut attanaqtumiilirutiuvaktut tusaqtausimaliqullugit ammalu tukimuagutiuvalirlutik maligaqutiliuqpannirni,
piliriaqaliqpannirni ammalu pijittirarutinik aaqqiksuivannirni pijittirarutiuniaqtunik surusirnut ammalu ilagiingujunut. 

NISPS-ngujutigut ITK-kut Inuit aviktuqsimanirijanginik piliriaqaqatiqarniaqtut surusiit ilagiingujullu mianirijauttiaqsimaqullugit,
ammalu mikilligiaqtitausimaliqullugit kinguvaariiktunut aksururnaqtukkuuqsimavanniujut. Taimannailiurniaqtugut sapujjigiaqtiuluta
kiinaujaqutiksanik pilirianut pitaqaliqullugu ammalu sapujjigiarutiksanik sanngiktigiarutiujunnarniarlutik ilagiingujuni, piluaqtumik
taikkua ilagiit aksururnaqtukkuuliqsimajut uvvaluunniit aktuqtausimalilirunnaqtut. quvvaqtittigiaqsimalirniaqtugut inuusilimaaminni
makigiakkannirunnarningita Inuit ammalu ajunnginnirijaulirunnaqtunik ikajuqsirutiullutik qanuinngittiarlutik inuusingitta ammalu
ikpingniarningitigut pivalliatitaujunnarninginik, piliriattinnik turaartittisimanittigut ilinnialisaaqtunut piliriangujunut. Aviktuqsimaniu -
junut ikajuqsiniqarniaqpugut nalunaijaisimaliriarningini surusirnik attanaqtumiiliqsimajunik ammalu makkuktuit ilinniaqtitausi -
maliriarningita naammattiaqtutigut inuuqatiqalirunnarnirnut pijjutiqaqtunik. Ilitarisimammijavut angiglivalliallutik pimmariuliqsi -
maningita inuutigiiktunut tusagaksalirijjutiuvaktut tamakkitigut attanaqtumiilirutitaqalirunnarningita surusirnut ammalu makkuktunut
(suurlu, aksururnaqtutigut nalunaijaivannirnik imminiiqtuqaqtillugu takunnaqsimaniqtigut) ammalu aaqqiksuisimalirajarnirmut
kikkutuinnait aanniaqaliqtailimajulirinirmi ikajulirasuarutiminni piliriangulirunnarningita. 

ITK-kut piliriarijangit ilinnialisaaqtunut ilaqaqtitausimammata qaujigiaqsimanirnik Inuit surusingita aktuqtausimaninginut
piliriangulirviujunnaqtunik Inuit Nunalilimaanginni. Taakkua piliriarisimajavut ungataanuaqtisimaliriarniaqtavut qaujimanirijattinnik
amiqqaqatiqalirnittigut aviktuqsimaniujunut pijjutigillugit attataqsimaturaunningita surusiit iliijaqsuanguvanningita ammalu
imminiituinnariaqarninginut attanaqtumiilirutauvaktuni, ammalu sapujjigiaqtiunirmut qimaavviktaqaliqujinirmut ammalu atuinnau -
titauliqullugit ilinnialisaaqtunut ilinniaqtittisimalirutiksaullutik piliriangujut. Sapujjigiaqsimaniarmijavut anginiqsaujumik ilijausimali -
qullugit piliriaqarutinut surusiit mianirijaujariaqarninginut piliriaqalirlutik anginiqsaujumik surusirnit pisimaliqtaujariaqaqtunik
mianirijauvvingmiitunut, ilaqaqtillugit ikajuqsiniqalirnirnik piusigiaqtitausimaliqullugit surusiit mianirijauvanninginut ammalu
tiguannguarijauliqpanninginut piliriaqarutiujut, ammalu anginiqsaujumik ikajuqsigaujjutiksat ilijausimaliqullugit angigligiarutiu -
najaqtut surusiit inungni ilagiingujunut ammalu nunaligijaujuni ilijausimavaqullugit. 

      3.1.  Surusiit iliijaqsuanguvanningit nuqqaqtitausimaliqullugit. 
      3.2.  Ikajuqsiniqalirlutik angajuqqaarijaujut aaqqiksisimaliriarningita mianirijauttiarviksanginik surusiit, ammalu 
               angirraqaliqtitauqullugit aanniqtiriturautivanngittunik. 
      3.3.  Kinguvaariiktut aksururnaqtukkuuqsimaliqpanningit mikilligiaqtitausimaliqullugit piliriangujutigut 
               angajuqqaangujut ikajuqtaujsimalirutiksanginut ammalu piliriatigut. 
      3.4.  Quvvaqtitausimaliqtillugit makigiakkannirunnarniujut ilinnialisaaqtunut pivalliatittinirmi piliriangujutigut. 
      3.5.  Ilinniaqtittisimalirlutik ajunnginnirijaulirunnaqtunik ikajurutiulirajaqtunik inuusilirinirmi-ikpinnianingitigut 
               pivalliatittiniulirajaqtunut ilinniarvinni.
      3.6.  Makkuktut ilinniaqtitausimalirlutik naammattiaqtutigut inuuqatiqarunnarninginut ammalu ilinniaqtitausimalirlutik 
               aippariiktut aanniqtiriturauppanningita qanuq aktuisimaliqpanninginut. 
      3.7.  Qaujisaqsimalirlugit inuuqatigiiktunut tusagaksalirijiujut qanuq piliriaqaqtiummangaata 
               imminiiqattaqujinnginnilirinirni, ilaqaqtillugit aaqqiksuqtausimalirunnarningita piliriaqaqatiqalirunnarviujut 
               attataqsimalirutiulutik, ikajuqsituraunniulirajaqtunut ammalu makigiakkannirunnarnirnut pijjutiqaqtunik 
               makkuktungini Inuit. 
      3.8.  Nalunaijaqsimalirlugit surusiit attanaqtumiiliqsimajut ilinniarnilirinirmi, aanniaqarnanngittulirinirni ammalu 
               inuusilirijikkut pijittirarutingitigut piliriaqarutiujuni, ammalu uqaqatiqaqsimalirlutik piliriaqaqtiuvaktunut 
               tikkuaqsimaliqtiullutik ammalu qaujigiaqtauvanninginut tukisigiarviujunnaqtunik. 
      3.9.  Aaqqiksuisimalirlutik Inungnik sivuliqtiqarlutik qaujisainiulirajaqtunik qaujigiarniarlugit qanuq 
               attataqsimaturaummangaata surusiit aksururnaqtukkuurtitauvanningi ammalu kinguniani imminiiqtutik 
               tuqujjutiqaqpaktunut ilaqaqtillugit attataqsimaniujunut atuqtaulauqtunut surusirnut mianirijauvvingniitillugit, 
               tiguannguarijautillugit, ammalu tiguangusimatillugit; ammalu qaujisaqtausimalirlutik piruqpallianingani 
               sapujjigiarutiusimalirunnaqtut turaangatitausimalutik tamakkua attanaqtumiilirutiuvaktunut 
               piluannginniqsauliqtitauqullugit. 

Inuit Tapiriikkut Kanatami (ITK) Piliriaksarijangit 

•   Ilinniaqtittisimalirlutik attataqsimaniqarningita surusiiq mikijuutillugit aksururnaqtukkuuqtitauvanningita ammalu 
      kinguniani inuusirminni imminiituinnariaqarninginut attanaqtumiilirutauvaktunut. 
•   Tusaumaliqtittilutik ammalu ikajuqtiuliriarlutik pitaqaliqtitaujariaqarningita mianiqsijjutiulirajaqtunik surusirnut 
      qanutuinnaq surusiit iliijaqsuanguvanninginit. 
•   Mianirijauvvingnik qimaavviktaqaliriaqarnirnut ikajuqtuilutik. 
•   Ikajuqtuqsimalirlugit ilinnialisaaqtunut ilinniaqtittivanniujut ammalu Inungnut turaangatitaullutik ilinniaqtittiniuvaktunik 
      ilinnialisaarninginit grade 12-mut. 
•   Ikajuqtuilirlutik piliriaqarutinut ilijausimalirajarningita surusiit mianirijausimalirutiksangit pitaqaqtittisimaniarlutik 
      ikajuqsijjutiulirajaqtunik ammalu pijittirarutiqaqtittinirmullu surusirnut ammalu ilagiingujunut nunaligijanginni. 
•   Ikajuqtiulirlutik surusiit mianirijaujjutinginut pijittirarutiujut sivulliqpautittivaliqullugit surusiit pisimaliriaqaqtanginik 
      pitaqaliqtittiniqtigut tiguannguarijauvviulirajaqtunik pisimaliriaqaraangata, surusiit tiguannguarijauvvingminni 
      avatiqaqtitauqullugit attataqsimatittijunik piusituqarijaujunut ammalu nunaqqatigiingujunut, ammalu iluikkaujutigut 
      ikajuqsijjutiksanik pitaqaqtittisimaliqullugit aktuqtausaraittuullutik ilagiingujunut angigligiaqtittisimajunut 
      ingirrattiaqtitausimaliqullugit surusiit ilagiingujullu katimatitaunginnarutiksangita. 

Sivulliqpautitaujuksat 4: Kajusiinnaqtitausimallutik Isumakkut Aanniaqaliqtailimajulirinirmi
Pijittirarutiujut atuinnauliqtitauqullugit Inunnut 
Kajusiinnaqtitausimajunik isumakkut aanniaqaliqtailimamjutinut pijittirarutinik pitaqaliriaqarmat taikkua Inuit aktuqtausimajut
aksururnaqtumit ammalu aksururnaqtukkuurtitausimanirnit nalunaijaqtausimaliqullugit ammalu ikajurutiksanik pisimaliriaqaqtangit
atuinnauvviuliqullugit imminiituinnariaqarninginut attanaqtumiilirutiuvaktut amisunnguqpalliasimalilauqqaartinnagit. Isumakkut
aksuruliqsimaniq ammalu isumakkut aanniarniqalirniq, ilaqaqtillugit nikallungalualiqsimavannirnik ammalu aangajaarnaqtunik
uirijjutiuliqpaktut, ilagijauqatauvakput imminiituinnariaqarnirnut attanaqtumiiliqpannirnut, ammalu ungatiluanganut aksuruliqsi -
mavanniit uvvaluunniit qanitamik asiujisimalirniq imminiirasulirutiujunnarmata. Isumakkut aanniaqaliqtailimajjutinut pijittirarutiit
kajusititausimalirajarningit iluaniititaulutik imminiiqattaqujinnginnilirinirmi ilaqaqput silarjuarmiulimaani imminiiqattarniujut
nuqqaqtitausimaliqullugit piliriaqalirnirnut; turaangatitausimallutik imminiiqattaqujinnginnirmut piliriangujuni inuuqatigiiktut
attanaqtumiiliqsimatuinnariaqaqtut makigiakkannirunnarninginik piruqtittisimaliriaqpannirmut (suurlu makkuktuit, uvvaluunniit
taikkua iqqaqtuivviktiguuliqtitausimajut); tuaviurnaqsisimajunut sapujjigiarutiullutik pijittirarutiksaujut ungatiluanganut aksuruliq -
simajunut ammalu isumakkut aksuruliqsimajunut; ammalu sapujjigiarutiksaujut Inunnut quttiktumik uvvaluunniit nalunanngittutik
imminiituinnariaqarninginut attanaqtumiiliqsimajunut (suurlu taikkununga imminiirasulauqsimalianiktunut). 

Kajusiinnaqtitausimallutik isumakkut qanuinngittiariarnilirinirmi pijittirarutiit ungataanuaqtitausimavut aanniaqarnanngittulirijjutinit
ammalu ilaqaqtutik pijittirarutiksaqarnirmik ilinniarnilirijiujunit, pirajaksimajunut iqqaqtuivvilirijiujunit, ammalu ilagiiktulirijikkunnut
ammalu surusilirijinut pijittirarutiujunut. Aaqqiksuiqatigiiksimalirniujut tamakkuninga pijittirarutiujunik aaqqiisimalirutiuvammata
qanuinngittiarutiksaqaliqtittinajarnirmut ikajurutiuliqpaktunik nalunaijaisimaliriarnirmi taikkuninga aktuqtausaraittunik ammalu
ikajuqtauvviksanginut attataqsimaliqtitauvanninginut mikilligiarutiusimalirunnaqtunut imminiituinnariaqarlutik attanaqtumiilirutiqa -
runnarninginni. Katitausimalutik, tamakkua pijittirarutiqaqtut pitaqaliqtittinajarmata ajjigiinngiuqtunik kamajiulirajaqtunik
nunaqqatigiiktut quttingnirijanginit aviktuqsimaniujuni piliriaqaqtiujunut, ammalu ilaqaqtutik piliriaqaqtimmariullutik isumakkut
aanniaqarnanngittulirijinginit iqqanaijaqtinik ammalu ikajuqtiksarijaujunik ilinniarvingni, tuksiarvingni ammalu nunaliujumi
katujjiqatigiigijaujuni, pilimmaksajausimattiaqtuullutik iqqanaijaqtimmariujunut aanniaqarnanngittulirivvingni ammalu inuusiliri -
jikkunni. Tamarmik taakkua Inuit ilaakkuurlutik tukisiumaliqsimanajaqpata piliriaqaqtiunirminnik imminiiqattaqujinngnginnilirinirni
ammalu aturunnarniarlugit pilimmaksajausimaliqpata, sannginingit quvvasiksigiaqtittunnaqpaput nunaligijattinni qanuinngittiaq -
tittiniuvaktuni ammalu ikajurutiksaqaqtittinittinni. 

Atuqtauvanningita aksururnaqtukkuursimajulirinirmi tusaumavagiittiaqtuullutik pilirijinik ammalu piusituqalirinirmi qanuinngittiaq -
tittijjutiunajaqtunik aanniaqaliqtailimajulirijiqarniq pimmariulluni ilagijauqataummat taimanna kajusiinnaqtittinajarnirmi ammalu
ikajurutiuvaktuni piusitittigiarnirmi aktuinnautitauningita taimaujariaqaqtutik pijittirarutiksaujut Inunnut kamajiqanngigajuktuullutik
uqausittigut ammalu piusituqattinnik tukisiajunik pijittirarviutillugit. tuaviurnaqsisimajulirijjutini ilakuuniqarviujuttauq Inuit
Nunanganni piliriangusimaliriaqarivut, suurlu mamisarviksait atuinnautitaulirajarningit, pilirianguvaliqullugit isumakkut aanniarni -
qaqtut ammalu aangajaarnaqtunik uirijjutiqaliqsimajut. 

NISPS-ngujutigut, ITK-kut taakkuninga sivulliqpautitaksaujunik piliriaqalirniaqput piliriqatigisimalugit aviktuqsimaniujut Inungnut
turaangatitausimallutik isumakkut aanniaqaliqtailimajulirinirmi pijittirarutiujut ammalu ikajurutiksait atuinnauliqtitausimaliqullugit,
ikajuqtuinirmiktigut pilimmaksaisimalirajarnirmi piuniqpaujutigut piliriaqarusiuvagajaqtunik pitaqaliqtitauqullugu imminiiqatta -
qujinnginnilirinirni ammalu sapujjigiarutiuvaktunut nunaliujuni ammalu piliriaqaqtimmariullutik iqqanaijaqtini, ammalu ikajuq -
tuisimalirnirmiktigut Inungnut turaangatitausimallutik aangajaarnaqtunik uirijjutiqaliqsimajunut mamisarviktaqaliqullugu nunaliujut
quttingningani. 

Angijuutiulluni piliriaksauqataujunut ilagijauvuq isumakkut aanniaqaliqtailimajulirijikkunni iqqanaijaqtigijaujut pilimmaksa gau -
simaliriaqarningit ammalu piliriaqarusiuvagialingnut aaqqiksuisimaliriaqarningit, ilaqaqtillugit inuusilirijikkunnut pijittiraqtiujuni
ammalu aanniaqarnanngittulirijikkunnut pijittiraqtiujuni iqqanaijaqtigijaujut, maliktitauvanningita ilaakkuurtunut Inunnut
piliriaqarusiugialiqutinik Inuit ikajuqtausimaliqpaningini ilautittijariaqaratik ilagijanginnik ammalu nunaqqatigijanginnik. Inungnut
taimautitaujariaqallaringmat taikkua iqqanaijaqtiujut imminiiqattaqujinngnginnilirinirmi ammalu isumakkut aanniaqaliqtailimajulirijini
ilautittivagiaqarningit ilagijaujunik ammalu nunaqqatigiingujunik imminiiqtailiqujinngnginnilirinirni ammalu ikajuqtausimaliru -
tiuvaktuni, ammalu pilimmaksajausimajariaqarningit ajunnginnirijaqariaqaqtunut tamakkuninga piliriaqarunnarniaqullugit, sapujji -
giarniqangaaqpanngillutik Inunnik ilaakkuurtunik ilautittivanngittutik ilagijanginnik, nunaqqatigijanginnik ammalu piusituqangitigut.



Tamanna ilaqarpuq iqqanaijaqtitaarsimaliriaqarnirmik isumakkut aanniaqaliqtailimajulirijiuniaqtunik piliriaqaqtiugiaminnik
ajunnginniqaqtunik ilaguungujunut uqallavviuvannirmut ammalu nunaqqatigiiktut pivalliajulirivanningini, ammalu qaujimattiaqtutik
tukisiumajunik Inuit piusituqangannik, ammalu/uvvaluunniit pilimmaksajausimajunik tamakkununga. 

Ilagijauqataujut ITK-kut Alianait Inuit Isumakkut Aanniaqaliqtailimajulirinirmi Uqaujjuigiaqtiullutik Katimajiralaangit tunisisimali -
laurmata aturniqammarinniaqtunik piusigiaqtitaujjutiksanginut isumakkut aanniaqaliqtailimajulirinirmut ammalu qanuinngittiaria -
qarninginut piliriangujuni Inungnut, ilaqaqtillugit piusigiaqtittisimalirajarnirmut Inungnut turaangatitaullutik isumakkut
aanniaqaliqtailimajulirinirmi pijittirarutiujut ammalu ikajuqtaujjutiksait atuinnautitauninginni. ITK-kut taakkununga piliriangusimajunik
piruqtittisimaliriarniaqput piliriaqaqatiqalirnirmiktigut aviktuqsimaniujut ilagijauqatauliqtillugit aaqqiksuisimalirajarnirmut piliriaqa -
qatigiingulirajaqtunik Inuit ikajuqtingit Inuktitut tukisiajut atuinnauliqtitauqullugit aviktuqsimajulimaani nunaligijaujunut, atuliqtit -
tisimanikkut tusaumaqattautilirijjutinik ammalu qaujimajatuqarnik amiqqaqatigiilirniqtigut piuniqpaujutigut piliriaqarusiuvak -
tuksaqutinut imminiiqattaqujinnginnilirinirni, sapujjigiarutiksaujuni ammalu imminiiqtuqalauqtillugu ikajuqtiuvanniaqtunik
pitaqaliqtittinirmi, ammalu ikajuqsinirmiktigut imminiiqattaqujinngnginnilirinirmi-sapujjigiaqtiunirmi pilimmaksainiuliqtutik
piliriangujunut Inuit aviktuqsimaninginni. 

Turaarviujumajut

      4.1.  Inungnut Turaangatitaullutik isumakkut aanniaqaliqtailimajulirijit pijittirarutingit ammalu ikajuqtauvviksangit 
               atuinnauliqtitausimaqullugit, piluaqtumik taikkua pijittirarutiujut turaangatitausimallutik aanniaqaliqtailimajjutinik 
               quvvaqtittigiarutiuvaktunut, imminiiqattaqujinngnginnilirinirnut, ammalu sapujjigiarutiksanut taikkununga Inunnut 
               imminiituinnariaqarninginut attanaqtumiiliqsimajunut uvvaluunniit imminiirasuksimajunut. 
      4.2.  Piuniqpaatigut pilirijjusiuvanniaqtunut imminiiqattaqujinngnginnilirinirmi ammalu sapujjigiaqtiuvannirmi 
               ilinniaqtitausimaliqullugit ammalu pilimmaksajausimalirlutik nunaligijaujuni ammalu piliriaqaqtimmariullutik iqqanaijaqtit. 
      4.3.  Inungnut turaangatitausimallutik aangajaarnaqtunik uirijjutiqaliqsimajunut mamisarviit nunaliujut quttingnirijanginni 
               atuinnauliqtitauqullugit. 
      4.4.  Inungnut turaangatitaullutik isumakkut aanniaqaliqtailimajulirinirmut ammalu qanuinngittiariaqarnirmut 
               pijittirarutiujut atuinnauliqtitauqullugit taikkununga iqqaqtuivvilirijitiguuqtitausimajunut. 

Inuit Tapiriikkut Kanatami (ITK) Piliriaksarijangit 

•   Ilagijauliqtillugit Alianait Inuit Isumakkut Aanniaqaliqtailimajulirinirmi Uqaujjuigiaqtiullutik Katimajiralaangit 
      aaqqiksuinirminni parnautinik quvvaqtittigiarutiuniaqtunik Inuit qanuinngittiaqtitauninginnut kajusiinnaqtitaullutik 
      isumakkut qanuinngittiaqtittinilirinirmi pijittirarutiujuni. 
•   Piliriaqaqatigiilirajaqtunik Inuit ikajuqtiujunut aaqqiksisimalirlutik atuinnautitauliqullugit inuktut tukisiattiaqtunik 
      aviktuqsimanilimaani nunaligijaujuni, ilaqaqtillugit qaritaujatiguurutinik piusigiarutiujunnaqtunik piliriaqaqatigiiktut 
      ikajuqtiuniminni piliriarivaktanginut. 
•   Atuliqtittisimalutik tusaumaqattautilirijjutinik ammalu qaujimajatuqaujunik-amiqqaqatigiilirajarnirmut Inuit 
      aviktuqsimanilimaanginni ikajuqsuilirutinik pilimmaksajausimaliqullugit piuniqpaujutigut piliriaqarusiuvalirniaqtunut 
      imminiiqattaqujinnginnilirinirni, sapujjigiaqtiunirni ammalu imminiiqtuqalauqtillugu ikajuqtiuvaktunut. 
•   Sanngijummarimmik ikajuqtuiniqarlutik ammalu, pijunnaraangamik, aaqqiksuivaklutik, pilimmaksajiujuksanik 
      pilimmaksainiqartittivaklutik nalunaiqtausimallutik imminiiqattaqujinngnginnilirinirmut sapujjigiaqtiqaqtittivannirmut 
      ammalu isumakkut aanniaqaliqtailimajulirinirmi piliriangujuni (suurlu Aatuliqtitausimajunut 
      Imminiiqattaqujinnginnilirinirmi Sapujjigiartiunirmut Ajunnginnirijaujunut Pilimmaksainiq ammalu Isumakkut 
      Aanniaqaliqtailimajulirinirmi Inuulisautit), ilaqaqtillugit tukimuaktiuvalirajarnirmut Inuit pilimmaksaijigijaujut sitamaullutik 
      aviktuqsimanirijaujuni asinginut aviktuqsimaniujuni pilimmaksaijaqtursimatitauvaklutik ammalu Inungnut nunaliqaqtunut 
      Canada-mi qallunaat nunanganni aaqqiisimaliqullugit sannginiqpaujutigut pilimmaksaijiqalirutiksanik. 
•   Tamarmik isumakkut aanniaqaliqtailimajulirijini, ammalu aanniaqarnanngittulirijikkut ammalu inuusilirijikkut pijittiraqtingini 
      iqqanaijaqtigijaujuit pilimmaksajausimaliriaqaqtillugit uvvaluunniit ajunnginnirijangini pilimmaksajausimaliriaqaqtillugit 
      ilagijauqatauliqtittivagiaqarnirnut ilagijaujunik ammalu nunaqqatigiiktunik inuulisaivannirni ammalu 
      imminiiqattaqujinnginnilirinirmut parnautiliurnirni, kisimituaq inuulisaqtaungaaqpanngillutik Inuit ilaakkuurtitaulutik. 



Sivulliqpautitaujuksat 5: Mamisainiq Aksururnaqtukkuurutiusimanikunit ammalu
Qiksaarutiunginnaqtunit
Aksururnaqtuulluni asiujisimaniujuq Inuit inuuqatigiinningini pigiarviqaqsimavut taimannganituqanit aksururnaqtuk kuuq -
titaulauqsimanirnit kinguvaariiktunut aittuivalliajausimalirunnarmata ilangini ilagiingujuni, taimalu qiksaarutiqarniujut ammalu
aannialirutiusimajut kajusiinnaqsimalirlutik ullumimut. Aksururnaqtuulluni asiujisimaniujut imminiiqtutik tuqusimajunik ammalu
asinginik ulurianaqtuusimajukkuursimaniit ilagiakkannirutiuvammata taatsumunga aksuruliqsimaniujumut. Sapujjigiaqattarniujunut
qaujisarniusimajunik pitaqattianngngimmat ikajurutiulirunnarajaqtunik taimanna qiksaarutiuliqsimajunut uvvaluunniit nuqqaqtitau -
simalirutiksangita kinguvaariiktut aktuqtausimalirninginni. Amisuunngiluarivut pijittiraqtiuvaktut piliriaqaqtiuvaktuni asiujisimanirmit
ilinngaktitausimaliqpanniujunut, ammalu imminiituinnariaqarnirmut attanaqtumiilirutiuvaktut kajusisimaliqpagunnarningini. Amisut
ilagiingujut aksururutiqaliqsimavut aniguijjutiqarasuarnirminni taimannganituqaq asiujisimalirutigilauqtaminnik atauttikkuuliq -
simallutik aksururnaqtuullutik qanuinniuvaktunut aksururutiqarnirminnut ammalu aksuruliqsimainnarutiujunut. 

Piusituqakkut aturniqaqtutik pijittirarutiulirajaqtut ammali piliriangulirajaqtut aaqqiktausimaliriaqarmata piliriangujjutiuvanniarlutik
aksururnaqtukkuursimajjutigijaujut ammalu qiksaarutiunginnaqtut, ilaqaqtillugit taimannganituqaq aksururnaqtukkuursimaniujunit
aktuqtausimanirijaujut pigiarngaviqaqtutik asiunit aulatauniqaqtutik nunalinnuaqtitaulauqsimanirnit ammalu sukkaliluaqtumik
inuusingatta Inuit asijjiqpalliasimaninganit. 

NISPS-ngujutigut, ITK-kut kikkutuinnanik ilinniaqtittijunnarniaqput taimaunginnaujaqsimaninganut aksururnaqtukkuursimaniujut
nunaligijattinni ammalu qanuililiqtittisimaninginni inuuqatigiiktunut ammalu piusituqakkut pivalliatittivannirnut inungni. Ikajuqtauj -
jutiksanik aaqqiksuisimalirniaqpugut ikajurutiuniarlutik nunaligijaujunut piliriaqalirninginni imminiiqattaqtulirinirmut, turaarviksa -
qaqtitaulutik mikilligiaqtitausimaliqullugit imminiituinnariaqarnirnut attanaqtumiilirutiuvaktut imniniiqtunik takulauqsimanirnit
(qaujilauqsimanirnit). 

Turaarviujumajut

      5.1.  Pilirianguliqullugit ullumiuliqtumi ammalu kajusiinnaqsimallutik aktuisimaniujut taissumanituqaq atuqtaulauqtunit 
               ammalu kinguvaariiktut aksururnaqtukkuurpalliasimaningit. 
      5.2.  Aaqqiksuisimalirlutik Inunnut turaangatitaullutik imminiiqtuqalauqtillugu sapujjigiarnirmi pilirianguvalirajaqtunik 
               ammalu ikajuqutiksaqaliqtitaulutik. 
      5.3.  Inungnut turaangatitausimajutigut sapujjigiarutiksanik ammalu kiinaujatigut pilirijjutiksanik pitaqaliqtittisimalirlutik 
               qiksaarutigijaujunut asiujisimanirnit mamisaisimalirutiksanik, ilaqaqtillugit imminiiqtutik tuqujjutiqalauqtunik.
      5.4.  Qaujisaqtausimalirlutik sapujjigiaqsimalirlutik mikilligiarutiunajaqtunik imminiiqattaqtut qassiuninginnut 
               turaangatillugit imminiiqtunik qaujilauqsimanirnut (takulauqsimanirnut) ammalu ikajurniqarajaqtunik 
               aaqqiisimaliriarnirmi piuniqpaatigut piliriaqarusiuvalirajaqtunik tavvakautigi pilirianguvaliqullugit imminiiqtuqartut 
               Inuit nunaligijanginni. 
      5.5.  Pitaqaliqtittilutik pijittiraqtaujjutiksangita piliriaqaqtiuvaktunut sivulliullutik nunaligijaujuni aktuqtausimali-
               tuinnariaqaqtunut imminiiqtuqalauqtillugu ammalu imminiirlutik tuqujjutiqarasuksimajunut piliriaqalauqtillugit. 

Inuit Tapiriikkut Kanatami (ITK) Piliriaksarijangit 

•   Iinniaqtittisimalirlutik taimaunginnaujaqtuuningita aksururnaqtukkuursimaniujut nunaligijaujuni ammalu 
      qanuilingaliqtittisimaninginnut inuuqatigiiktut katinniqattiarunnarninginnut, qanuinngittiarasunninginnut, 
      ilinniaqsimaliriaqpannirnut, iqqanaijarnilirinirnut ammalu imminiiqattaqtulirinirni. 
•   Aaqqiksuisimalirlutik ikajurutiksaulirniaqtunik tukimuagutiksaulirniarlutik nunaliujut imminiiqtuqaqtillugu 
      piliriaqaqtiuvanninginni, ilaqaqtillugit inuuqatigiiktunit tusaumaqattautilirijiujut piliriaksarijanginnik, 
      turaarviksaqaqtitausimalutik mikilligiatittisimalirajarnirmut qaujilaurnirminnit inuusingita aktuqtausimaliqpanninginni. 
•   Aaqqiisimalirlutik tusagaksalirijilirinirmi tukimuagutiksauvanniaqtunik saqqiivannirni pijjutiqaqtunik Inungnik, piluaqtumik 
      saqqiisimaliqpannirni turaangajunut imminiiqtutik tuqujjutiqaqtunut, ammalu ikajuliriarniqaqpaklutik 
      tusagaksalirijiujutigut tamakua tusagaksait siammaktitausimalirniksanginni. 

Turaarviujumajut

      6.1.  Inuit qaujimajatiqangit piliriaqarutiuliqtillugit atuliqtittigiarnirni makigiakkannirunnarningita Inuit ammalu 
               imminiiqattaqujinnginnilirinirnut piliriangujuni.
      6.2.  Quvvaqtitausimaliqullugit anginiqsaujumik kikkutuinnait ujjirusuliqtitaugiarningita pijjutiqaqtillugit 
               imminiiqattaqtulirinirnut Inunnut turaangatitausimallutik piliriangujunik ammalu isumajjusiuliqpaktut 
               imminiiqattaqtunut mikilligiaqtitausimaqullugit. 
      6.3.  Qaujigiaqtausimalirlutik piliriangujut ingirrattiaqtitaulirunnaqtut ikajurutiulirunnarningita qaujimajaujutuqarnut 
               ammalu piuniqpaatigut piliriaqarusiuvaktunut imminiiqattaqujinnginnilirinirni. 
      6.4.  Aaqqiisimalirlutik inungnik sivuliqtiqaqtitaulutik qaujisainirmi piliriaksarijaujut ilaqaliqtitauqullugit 
               qaujimajaujutuqanik imminiiqattaqujinnginniliriniq.
      6.5.  Pisimalirlutik ammalu siammaktigausimalirlutik tammaajaqsimanngittutik tukisigiarviksaqutiujunik 
               takuksautittisimajunik maannamut tikittugit qanuilinganniuliqsimajunut turaangajuni imminiiqattaqtunut ammalu 
               imminiiqtutik tuqujjutiqarasuqattaqsimajunut Inunnit. 

Inuit Tapiriikkut Kanatami (ITK) Piliriaksarijangit 

•   Ikajulirlugit Inuit aviktuqsimaningit aaqqiksuininginni aviktuqsimaniujumi imminiiqattaqujinnginnilirinirmut parnautiginiaqtaminnik. 
•   Amiqqaqattalirlugit piuniqpaujutigut ammalu ingirrattiarniqarunnaqtutik piliriaqarusiuvaktuksaqutiminnik 
      aviktuqsimajulimaanut qaritaujatigut pituksimavvinni qaujimajatuqarnik-amiqqaqatigiikpannirmut ikajuqtauviksaqutiminnik. 
•   Katiqsuisimalirlutik ammalu tusaqtautittisimalirlutik Inunnut turaangatitausimallutik tukisigiarviksaqutiuniaqtunik 
      turaangatillugit imminiiqattaqtunut ammalu imminiirlutik tuqujjutiqarasuksimajunut. 
•   Ikajuqtiuliriarlutik piruqtitaukkannirunnaqtutik kiinaujaqutiksauniaqtunik imminiiqattaqujinnginnilirinirmi piliriangujunut 
      atuqtaujuksanik. 
•   Ilagijauqataulirlutik kiinaujaqutiksaqtaarasuarnirni aaqqiisimalirutiksanik kiinaujaqaqtitausimaqullugit 
      immiiniiqattaqujinngnginnilirinirmut piliriangukainnaqtut, piliriangujut ammalu piliriangulirasuktut. 
•   Aaqqiisimalirlutik ammalu/uvvaluunniit piusituqarmut aaqqiumaliqtitaugiaqsimajunik ikajuqtaujjutiksanik pitaqaliqtittinirmi
      atuliqtitaunajaqtunik makigiakkannirunnarningita Inuit ammalu imminiiqattaqujinnginnilirinirmi piliriangujunut. 
•   Sivuliqtiulirlutik aaqqiksuinirmi qaujisainiqaqtillugit piliriaksaniaqtunik piliriaqaliqullugit qaujimajatuqaujuni 
      imminiiqattaqujinnginnilirinirmut ilakuuniqarviujut, ammalu malittiaqtitauniaqtunik Inungnut turaangatitaullutik 
      pittiaqtuujariaqarningita qaujisainiqaqpaktillugit. 
•   Aaqqiksuisimalirlutik qaujigiarnirmi sanarrutiuvanniaqtunik ikajurutiksanik ilijausimaliqullugit qaujigiarutiuvanniaqtut 
      taimaulianiktutik piliriangujunut. 

Sivulliqpautitaksaujut 6: Aulajjaigiarniq Inuit Qaujimajatuqangitigut Pijjutigillugit
Makigiakkannirunnaqtuuningita Inuit ammalu Imminiiqattaqujinngnginniliriniq 
Inuit qaujimajatuqangit pivviusimaliqunnarmata sanngininginik atuliqtitausimajunnarlutik makigiakkannirunnarnirnik ammalu
ikajuqataujjutiulirlutik imminiiqattaqujinnginnilirinirni. Qaujimagatta piliriangunasualiqsimajut turaangatitausimallutik ikajurutiulirnik -
sanginut nunaligijattinni ingirrattiarunnaqpannginningita tukimuagutiksaqaqtitaunngikkaangata nunaliujumi qaujimanirijaujunit ammalu
qaujimajimmarigijanginit. Inuit aviktuqsimaningit, nunaligijangit ammalu nunaliujuni katujjiqatigiingujut sivuliqtiuvagia qallarikput
aaqqiksuinirni ammalu atuliqtittiniaqtillugit nalunaijaqtausimallutik turaarviksaujut imminiiqattaqujinnginnirinirnik piliriani piliriangujut
ingirrattiaqtitaujunnarniaqullugit. 

NISPS-ngujutigut, ITK-kut mikilligiaqtittisimalirniaqput isumajjusiuvaktunik turaangallutik imminiiqpaktunut Inuit Nunanganni atuqlugit
kikkutuinnanut ikajulirasuarutiuvaktut ammaluilinniaqtittisimalirniuvaktut. Taimannailiurluta piliriaqaqatigilirniaqpavut Inuit aviktuqsi -
maningit qaujigiaqtautillugit imminiiqattaqujinnginnilirinirmi pilirianguliqsimajut ingirrattiaqtitaujunnarmangaata, ammalu tukimuak -
tiuluta inungnik sivuliqtiqarlutik qaujisainiujunut imminiiqattaqujinnginnilirinirnut ilagiarutiuniaqtunut tukisiu manirijattinnut imminiiqat -
taqujinnginnilirinirmi. Taimaujariaqallariktuni inungnik sivuliqtiqaqtitauluni qaujisarniujumi sivulliqpau tittigiarniaqput siammaktittisi -
malirajarnirmut tammaajaqsimanngittutik tukisigiarviksaqutigijaujunik Inuit aviktuqsimaninginnut takuksautittisimallutik maannamut
tikititausimajunik qanuilinganniuliqsimajunut turaangallutik imminiiqattaqtunut ammalu imminiirasuqattaqsimajunut Inungni. 

ITK-kut piliriniqalirniaqput aulajjaigiaqsimaliqullugit Inuit qaujimajatuqangitigut makigiakkannirunnarningita Inuit ammalu imminii -
qattaqujinnginniliriniujunut piliriaqaliqullugit tukisigiarviksautittinirmiktigut nangminiq ikajuqtausimaliqullugit Inuit aviktuqsi manirijangit
aaqqiksuivallianingini aviktuqsimaniujumi imminiiqattaqujinnginnilirinirmut parnautinik, ikajuqpaklugit aviktuqsi maniujut qaujigiarni -
qaqpanningini, amiqqaqatiqaqattarniqtigut piuniqpaujunik ammalu piliriaqarusiuvagunnaqtunik aviktuqsi maniujulimaanit, ammalu
kiinaujaqutitaarasuaqsimaniqtigut ikajuutauniarlutik aviktuqsimaniujuni ammalu nunaliujuni imminiiqat taqujinnginnilirinirmi ikajuqtau -
simalirutiujunik ammalu pilirianguliqsimajunik. ITK-kut sivuliqtiuniarivut qaujisainiqartillugit piliriak sauniaqtunik piliriaqarnirni
qaujimajaujutuqarnut imminiiqattaqujinnginnilirinirmut ilakuuniqarviujunik.  



6.   Qaujigiaqtauningit

ITK-kut qaujigiaqsimalirniaqput piliriarijatta sivummugiaqsimaninginik turaarviujumajut nalunaijaqsimajavut NISPS-ngujuni ukiut
marruuk atuaniksimaliqtillugit. Taimanna qaujigiaqtauningit piliriangujariaqallariqattarniaqput atuni sivulliqpautitauqujaujunut
uqaqtausimajuni, tamakkinni qaujigiaqtaulutik sivummugiaqtitausimaliqtunut piliriarijaulirningita sivulliqpautitaksauqujaujunut,
ammalu nalunaijaqtausimalirniarlutik ilakuuniqarviujut tukisiumanirijattinnut ammalu piliriaqarnirijattinni. NISPS-ngujut niriungni -
qarmata qaujigiaqtauvanningit kajusigiaqtittisimaniuniarningita ilagiarutiulirniaqtunut Inuit qaujimajatuqarijanginnut imminiiqat -
taqujinnginnilirinirmut, sivummugiaqtittinirmut piliriaqarusiuvalirunnaqtunut, ammalu nunaligijaujuit ammalu aviktuqsimanirijaujuit
ilitsivvigiturauppallialiqullugit. qaujigiaqtauninginni, suurlu asingititut qaujisainiqaqlutik pilirianguvaktuni turaangatillugit Inuit
qanuinngittiaqtitauniksanginut, piliriangujut sivuliqtiqaqtitaujariaqarmata Inunnik, ammalu tukimuaktittijiqaqtitaulutik Inuit
qaujimajatuqanginnit ammalu aturniqaqtitanginnit. 

NISPS-ngujut qaujigiaqtauningit taakkutuutillugit turaarvipuluarniarmata atuliqtitauvallianiarninginni. ITK-kut sivullirmik atuliqtittival -
lianirminni piliriaksaqaqtitauniarivut kingulliqpaarsiutinik qaugiaqattarnirmi tunngavviqutiliuqsimalirniksamik NISPS-ngujunut,
nalunaijaisimanirmiktigut pijjutiuluaqtunut nalunaikkutauvaktunik ammalu qanuilingalirniuvaktunut atuni piliriaksauliqsimajuni,
ammalu piliriarivallialiqpaktugit katiqsuivalliavannirnut tukisigiarviksaqutiujarialingnut kajusititausimaniqaqtuni. 

7.   Kinguniani

Quvvasiksigiaqsimaningit imminiiqattaqtunut quttingnirijaujunut inungni tiliurijjutiusimammata tamakkua piliriariliriaqarattigu.
Tamanna kikkutuinnait aanniaqaliqtailimajulirinirni tuaviurnaqsisimajuqutigijangit ukiunut amisukallauliqtunut taimaunginnaq -
simammata, nuqqaqtitausimalirunnaraluaqtillugit. Amisukallammaringnik inuuqatigijattinnik asiujisimaliratta imminiiqtutik
tuqujjutiqaqattaqsimajunik ammalu atuni tuqujjutiqaqsimajut mikilligiarutiuqattaqsimallutik Inuit inuuqatigiiktuuninginnut.
Makkuktuqutigijattinnit, niriuvvigijattinnut inuusituqarijattinnik annaumatittijiulirniaqtunut, asiujiqattaqsimaliratta government-
lirinirmut sivuliqtiulirajalauqtunik, angunasuaqtiulirajalauqtunik ammalu ilisaijiulirajalauqtunik; asiujisimaliratta ataatattiangujunik
anaanattianguniklu, anaanagijaujunik, ataatagijaujunik, ammalu nukarijaujunik angajugijaujuniklu, attagijaujunik ammalu
akkagijaujunik; asiujisimaliratta sanngijummariullutik ikajuqtiulilauqtunik uqausilirinittinni ammalu piusituqalirinittinni; luuttaanik,
najannguanik, maligalirijinik, ammalu inuusingitta ijjuaruminaqtuunajalauqtunik Inuit kinguvaarilirajaqtanginni. NISPS-ngujutigut,
tamattaulluta piliriaksaqaliqsimavugut ammalu piliriniqalirunnaqtuta mikilligiaqtitausimaliqullugit tamakkua asiujisimanirmut
quttingnirijaujut ammalu asijjiriaqsimalirlutigu qaujimanirijavut, atuqsimajavut ammalu qaujisarnirivaktavut imminiiqattartulirinirmi
piliriannguqtisimalirlutigu ammalu qanuillattaarniujut taakkua Inuit imminiiqattaqtuni quttingnirijangit naliqqauliqtitausimaliqullugit
uvvaluunniit mikiniqsauliqtitauqullugit Canada-miulimaanit quttingnirijaujunut. 

Aaqqiisimalirniq inuuqatigiiktut ajjigiiktitaujariaqarningita taimaujariaqallaringmat piusigiaqtittiniarnirmi Inuit aanniaqaliqtai -
limavanningita ammalu qanuinngittiaqtitaujariaqarningita ammalu taimautitaujariaqallariktuni tikisimalirunnaqullugit Canada-mi
saimmaqatigiiksimalirutiksanut. Amisuuluaqtut ilagiingujut suli aksururnaqtukkuurtitauvanningit kajusisimammata ilauqatauliqtit -
tivaktuni imminiituinnariaqarnirni attanaqtumiilirutiuvaktunut, ammalu taimaunnginnaujaqsimalluni taimannganit kanata asinginnit
aulatauniqaqtutik Inuit Nunangannirmiut nunalingnuaqtitaulauqsimaninginnit ammalu ilagiingujut nunalingnut nuktiqtitausimali -
laurninginnit. Mamisaijjutiqaqpallianiit taimannganituqamit ammalu kinguvaariiktunut aksururnaqtukkuursimanirnit aturiamik
ajurnaqtuusimammat imanna, Inuit pisimaliriaqaqtaraluaminnik inuusirminni pisimalirunnaqattaqsimannginningita. 

Piliriaksaqaliqsimagatta ammalu piliriniqarvigilirunnaqtutigu tamanna aksururnaqtukkuurtittisimaniujuq nuqqaqtitausimaliqullugu.
Tamaitiguuqtitausimallutik piliriaqalirniksat imminiiqattaqujinnginnilirinirmi nalunaijaqtausimallutik NISPS-ngujuni pijjutiqarmata
takuksaunngittutigut ilagijauqatauvaktut imminiituinnariaqarninginut attanaqtumiilirutiuvaktunut pilirianguliqullugit. 

Qaujimallariktuulluni Inuit makigiakkannirunnarningatigut qaumanirijavut nalunaikkutaulluni Inuuqatitta tamanna ajurnaqsisimalluni
piliriaksauliqsimajuq atuqpalliasimajavut taimannganituqaq nungutitausimalirniarmat. Ukiuqtaqtumi avatigijattinni akunikallammarik
ukiugasannut naasagaksaunngittunut uumainnarunnaqsimagatta piliriaqaqatigiikpannittigut, aaqqigiariarunnarnittigut, ammalu
isumatujuunittigut. NISPS-ngujutigut, tigusisimaliriaratta tamakkuninga sannginirijaujunik qaujimanituqarijavut suna pijjutigillugit
Inuit tuquvanningita imminiiqtutik Inungnut turaangatitausimajunut piliriaksauliqtittisimaliratta. Atuliqtitauningit NISPS-ngujut
tiliurisimammata ilitarijausimaqullugit Canada-up Government-ngat piliriaqaqtiuqataulaurningita kajusiinnaqtutik piliriaksakallauliq -
simaniaqtunut suli ullumiujuq piliriaksariliqsimajattinnut, ammalu ikajuqtiqalirluta tamainnik tigumiaqtigijaujunik pimmariutiullutik
piliriaksaujut tamakkua iliriangulirniaqput. Inuit piusituqarijangatta, inuuqatigiiktut, ammalu inuusituqangitta pirukkannirunnaq -
tuuningit tamakkununga tungavviqarmata. 

